
Монгол Улсын Их Хурлын 2020 оны намрын ээлжит чуулганы
12 дугаар сарын 18-ны өдөр /Баасан гараг/-ийн нэгдсэн хуралдааны
товч тэмдэглэл

 



Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав. 

 

Хуралдаанд ирвэл зохих 74 гишүүнээс 43 гишүүн ирж, 58.1 хувийн ирцтэйгээр хуралдаан 10 цаг 04 минутад Төрийн ордны “Их хуралдай”, “Их эзэн Чингис хаан”, “Жанжин Д.Сүхбаатар”, “Үндсэн хууль”, “Их засаг” танхимуудад нэгэн зэрэг эхэлж, Улсын Их Хурлын гишүүн Д.Өнөрболор, Б.Пүрэвдорж, Ш.Раднаасэд нар MyParliament программ болон цахим хуралдааны программыг ашиглан чуулганы нэгдсэн хуралдаанд цахимаар оролцов.
Чөлөөтэй: Х.Булгантуяа, Х.Нямбаатар, У.Хүрэлсүх, Ч.Хүрэлбаатар;


Эмнэлгийн чөлөөтэй: Н.Учрал.
Улсын Их Хурлын дарга Г.Занданшатар Монгол Улсын Их Хурлын чуулганы хуралдааны дэгийн тухай хуулийн 13.4-т заасны дагуу хэлэлцэх асуудалтай холбогдуулан Улсын Их Хурлын гишүүн Ш.Адьшаа, С.Бямбацогт нараас бичгээр ирүүлсэн горимын саналыг танилцуулав. 

Улсын Их Хурлын гишүүн С.Бямбацогт Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцэх асуудлын дараалалд нэмж оруулж хэлэлцүүлье гэсэн горимын санал гаргав. 

Г.Занданшатар: Улсын Их Хурлын гишүүн С.Бямбацогтын гаргасан горимын саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

  7

Бүгд:


44

84.1 хувийн саналаар горимын санал дэмжигдлээ. 

Нэг.Хүмүүнлэг боловсролыг дэмжих тухай хуулийн төсөл /Улсын Их Хурлын гишүүн Б.Бат-Эрдэнэ нарын 4 гишүүн 2020.05.04-ний өдөр өргөн мэдүүлсэн, хэлэлцэх эсэх/


Хэлэлцэж буй асуудалтай холбогдуулан Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Р.Болормаа, Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав.

Төслийн үзэл баримтлалын талаар илтгэлийг Улсын Их Хурлын гишүүн Б.Бат-Эрдэнэ “Их хуралдай” танхимаас, хуулийн төслийг хэлэлцэх эсэх талаар Боловсрол, соёл, шинжлэх ухаан, спортын байнгын хорооноос гаргасан санал, дүгнэлтийг Улсын Их Хурлын гишүүн П.Анужин “Их эзэн Чингис хаан” танхимаас тус тус танилцуулав. 

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Бямбацогт, Ё.Баатарбилэг, Ч.Ундрам, Ц.Мөнх-Оргил, Б.Энхбаяр, Х.Болорчулуун, Б.Баярсайхан, Ц.Даваасүрэн, Т.Энхтүвшин, С.Ганбаатар, Г.Мөнхцэцэг, Б.Энх-Амгалан, Б.Баттөмөр, Н.Алтанхуяг нарын тавьсан асуултад Улсын Их Хурлын гишүүн Б.Бат-Эрдэнэ, Л.Энх-Амгалан нар “Их хуралдай” танхимаас хариулж, тайлбар  хийв. /Танхим тус бүрийн нэр өгсөн дарааллыг сөөлжүүлэн асуулт асуух зөвшөөрөл өгсөн болно/ 
Улсын Их Хурлын гишүүн Н.Алтанхуяг, Б.Баярсайхан, Ц.Мөнх-Оргил, Д.Сарангэрэл, Ё.Баатарбилэг, Ц.Анандбазар нар үг хэлэв. 

Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-д заасны дагуу санал хураалтыг MyParliament программыг ашиглан цахим хэлбэрээр явуулав.

Г.Занданшатар: Байнгын хорооны саналаар Хүмүүнлэг боловсролыг дэмжих тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
50

Татгалзсан:

13

Бүгд:


63

79.4 хувийн саналаар дэмжигдлээ. 

Хүмүүнлэг боловсролыг дэмжих тухай хуулийн төслийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Боловсрол, соёл, шинжлэх ухаан, спортын байнгын хороонд шилжүүлэв. 

Уг асуудлыг 12 цаг 21 минутад хэлэлцэж дуусав.

Улсын Их Хурлын дарга Г.Занданшатар Монгол Улсын Их Хурлын чуулганы хуралдааны дэгийн тухай хуулийн 19.1-д заасны дагуу Засгийн газраас нэн яаралтай горимоор өргөн мэдүүлсэн Аж ахуйн нэгжийн орлогын албан татвараас хөнгөлөх, чөлөөлөх тухай хуульд өөрчлөлт оруулах тухай, Татварын алданги, торгуулиас чөлөөлөх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай хуулийн төслүүдийг Төсвийн байнгын хороонд, Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд нэмэлт, өөрчлөлт оруулах тухай хуулийн төслийг Аюулгүй байдал, гадаад бодлогын байнгын хороонд хуваарилсныг мэдээлэв. 

Хоёр.Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2020.03.05-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг, Гадаад харилцааны яамны Консулын газрын захирал Л.Мөнхтүшиг, Гадаадын иргэн, харьяатын газрын дарга Н.Ууганбаяр нар “Их хуралдай” танхимаас оролцов.

Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ж.Чимгээ, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг, Хяналт шалгалт, үнэлгээний газрын Хяналт шалгалтын хэлтсийн зөвлөх О.Цолмон нар байлцав.

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ц.Сэргэлэн “Үндсэн хууль” танхимаас танилцуулав. 

Улсын Их Хурлын дэд дарга Т.Аюурсайхан 12 цаг 47 минутаас хуралдааныг даргалав.

Байнгын хорооны санал, дүгнэлттэй холбогдуулан Улсын Их Хурлын гишүүн Л.Энх-Амгалан, С.Амарсайхан, Ц.Даваасүрэн, Г.Тэмүүлэн, Т.Энхтүвшин, М.Оюунчимэг, Б.Дэлгэрсайхан, Д.Сарангэрэл, Б.Баттөмөр, Г.Дамдинням, Ж.Сүхбаатар, Б.Пүрэвдорж нарын тавьсан асуултад Улсын Их Хурлын гишүүн С.Бямбацогт, Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг, Гадаад харилцааны яамны Консулын газрын захирал Л.Мөнхтүшиг нар “Их хуралдай” танхимаас, Улсын Их Хурлын гишүүн Ц.Сэргэлэн “Үндсэн хууль” танхимаас тус тус хариулж, тайлбар хийв. /Танхим тус бүрийн нэр өгсөн дарааллыг сөөлжүүлэн асуулт асуух зөвшөөрөл өгсөн болно/ 
Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-m заасны дагуу Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.

Нэг. Хууль зүйн байнгын хорооны дэмжсэн санал:

Т.Аюурсайхан: 1.Улсын Их Хурлын гишүүн Ц.Сэргэлэн, Ц.Мөнх-Оргил, Б.Пүрэвдорж, Ш.Раднаасэд, Ц.Сандаг-Очир, Д.Цогтбаатар /цаашид “Ажлын хэсэг” гэх/ нарын гаргасан, Төслийн 1 дүгээр зүйлийн “дараах” гэсний дараа “зүйл,” гэж, мөн зүйлийн  4 дэх заалтын 9.4.2 дахь заалтын “Хилийн чанадад” гэсний өмнө “энэ хуулийн 13.3-т заасан журамд нийцүүлэн” гэж, мөн зүйлийн 12 дахь заалтын 37.9 дэх хэсгийн “хүсэлт гаргасан” гэсний дараа “, эсхүл Эрүүгийн хэрэг хянан шийдвэрлэх тухай хуулийн 43.3 дугаар зүйлийн 1.6-д заасан үндэслэл бий болсон” гэж тус тус нэмж, мөн зүйлийн 2 дахь заалтын 9.2.4 дэх заалтын “гадаадын” гэснийг “тухайлсан улсын” гэж өөрчлөх гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Л.Энх-Амгалан үг хэлэв. 
Зөвшөөрсөн:
38

Татгалзсан:

25

Бүгд:


63

60.3 хувийн саналаар дэмжигдлээ. 

2.Төслийн 1 дүгээр зүйлийн 11 дэх заалтын 34.2.4 дэх заалтын “гадаадын иргэн бусад этгээдийн эрх, эрх чөлөө, хууль ёсны ашиг сонирхлыг хохироож байгаа тухай иргэн, аж ахуйн нэгж, байгууллагаас иргэний шүүхэд хандан нэхэмжлэл, хүсэлт, гомдол гаргасан бөгөөд” гэснийг, мөн зүйлийн 14 дэх заалтын 401.3 дахь хэсгийн “, эх нотлох баримт бичгийн хадгалалт, хамгаалалтын найдвартай байдлыг” гэснийг, мөн зүйлийн 5 дахь заалтын 11.8, 11.9 дэх хэсгийг тус тус хасах гэсэн саналыг дэмжье гэсэн санал хураалт явуулъя. 
Дээрх саналтай холбогдуулан Улсын Их Хурлын гишүүн Ц.Мөнх-Оргил үг хэлэв. 

Зөвшөөрсөн:
42

Татгалзсан:

21

Бүгд:


63

66.7 хувийн саналаар дэмжигдлээ. 

3.Төслийн 1 дүгээр зүйлийн 10 дахь заалтын 32.3 дахь хэсэг, 13 дахь заалтын 40.1.7 дахь заалт, мөн зүйлийн 14 дэх заалтын 401.1 дэх хэсгийг доор дурдсанаар тус тус өөрчлөн найруулах:

“32.3.Энэ хуулийн 32.1-д заасан гадаадын иргэн оршин суух зөвшөөрөл авах хүсэлтээ тус улсын хил нэвтэрсэн өдрөөс хойш 21 хоногийн дотор гадаад харилцааны асуудал эрхэлсэн төрийн захиргааны төв байгууллагад, энэ хуулийн 32.2-т заасан гадаадын иргэн оршин суух зөвшөөрөл авах хүсэлтээ тус улсын хил нэвтэрсэн өдрөөс хойш 21 хоногийн дотор гадаадын иргэний асуудал эрхэлсэн төрийн захиргааны байгууллагад гаргана.

40.1.7.Монгол Улсад цагаачлан оршин суух зөвшөөрөл авсан гадаадын иргэний гарах-орох мэдэгдлийг бүртгэх. Энэхүү мэдэгдлийг гадаадын иргэн орох-гарахаасаа 72 цагаас доошгүй хугацааны өмнө гадаадын иргэний асуудал эрхэлсэн төрийн захиргааны байгууллагад бүртгүүлнэ.

401.1.Монгол Улс нь гадаадын иргэний виз, бүртгэл, мэдээллийн нэгдсэн сантай байна. Гадаадын иргэний виз, бүртгэл, мэдээллийн нэгдсэн сан нь төрийн өмч байх бөгөөд улсын хилээр нэвтрэх зорчигчийн бүртгэлийн нэгдсэн сантай холбогдоно.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Ц.Сэргэлэн, Л.Энх-Амгалан нар үг хэлэв. 

Зөвшөөрсөн:
39

Татгалзсан:

24

Бүгд:


64

60.9 хувийн саналаар дэмжигдлээ. 

Дээрх санал дэмжигдсэнтэй холбогдуулан ажлын хэсгийн ахлагч, Улсын Их Хурлын гишүүн Ц.Сэргэлэнгийн саналаар Улсын Их Хурлын дэд дарга Т.Аюурсайхан төслийн 1 дүгээр зүйлийн 13 дахь заалтын 40.1.7 дахь заалтыг хууль тогтоомжид нийцүүлэх, зүйл, заалтын уялдаа холбоог хангах, хуулийн үзэл баримтлалд нийцүүлж, найруулга дээр дахин анхаарч ажиллахыг чиглэл болгов. 

4.Төслийн 2 дугаар зүйлийн “28 дугаар зүйлийн 28.1 дэх хэсгийн “гадаадын иргэний эхнэр, нөхөр,” гэсний дараа “хамтран амьдрагч,” гэж,” гэснийг, “, 41 дүгээр зүйлийн 41.7.3 дахь заалтын “албадан гаргах” гэсний дараа “, албадан гаргахаас чөлөөлөх” гэж” гэснийг тус тус хасаж, мөн зүйлийн “37 дугаар зүйлийн гарчгийн” гэсний дараа “, 41 дүгээр зүйлийн 41.7.3 дахь заалтын” гэж нэмэх гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Б.Пүрэвдорж, Ц.Мөнх-Оргил нар үг хэлэв. 

Зөвшөөрсөн:
42

Татгалзсан:

22

Бүгд:


64

65.6 хувийн саналаар дэмжигдлээ. 

5.Төслийн 3 дугаар зүйлд доор дурдсан агуулгатай 6, 7 дахь заалт нэмэх:
“6/12 дугаар зүйл:


12 дугаар зүйл.Цахим виз

12.1.Цахим виз нь Олон улсын иргэний нисэхийн тухай Чикагогийн конвенцийн 9 дүгээр хавсралтын холбогдох стандартад нийцсэн байна. 

12.2.Цахим виз олгохтой холбогдох харилцааг энэ хуулийн 9.2.1-д заасан журмаар зохицуулна. 


7/13 дугаар зүйл:

13 дугаар зүйл.Визийн төв

13.1.Визийн төв нь визийн мэдүүлэг хүлээн авах, хүлээн авсан визийн мэдүүлгийг виз олгох байгууллагад үнэн зөв, шуурхай дамжуулна.

13.2.Монгол Улсын визийн төвийн үйл ажиллагааг олон улс, эсхүл тухайн улсдаа ийм төрлийн үйл ажиллагаа явуулах тусгай зөвшөөрөлтэй хуулийн этгээдээр гүйцэтгүүлнэ.

13.3.Визийн төвийн байршлыг тогтоох, сонгон шалгаруулах, гэрээ байгуулан ажиллах журмыг Засгийн газар батална.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Н.Энхболд үг хэлэв. 

Зөвшөөрсөн:
45
Татгалзсан:

19
Бүгд:


64

70.3 хувийн саналаар дэмжигдлээ. 

6.Төслийн 3 дугаар зүйлийн 3 дахь заалтын 9.2.1 дэх заалтын “тогтоох, виз олгох харилцааг зохицуулах” гэснийг “болон визийн үйлчилгээний хөлсний хэмжээг тогтоох,” гэж, мөн зүйлийн 8 дахь заалтын 18.1 дэх хэсгийн “120” гэснийг “150” гэж, мөн зүйлийн 10 дахь заалтын 24.4 дэх хэсгийн “буудал, орон байр, сууцаар” гэснийг “орон байраар” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
44

Татгалзсан:

20

Бүгд:


64

68.8 хувийн саналаар дэмжигдлээ. 

7.Улсын Их Хурлын гишүүн Б.Дэлгэрсайханы гаргасан, Төслийн 3 дугаар зүйлийн 6 дахь заалтын 15.1 дэх хэсгийн “виз олгоно.” гэснийг “виз олгоно. Аялал жуулчлалыг дэмжих зорилгоор өдрийн визийг хил дээр олгож болох бөгөөд тухайн виз нь зөвхөн хил орчмын бүлэг жуулчдад хамаарна.” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
44

Татгалзсан:

20

Бүгд:


64

68.8 хувийн саналаар дэмжигдлээ. 

8.Төслийн 4 дүгээр зүйлийн “заалт, 40 дүгээр зүйлийн 40.1.3 дахь” гэснийг хасаж, мөн зүйлийн “нэгдсэн санд оруулна.” гэж,” гэсний дараа “40 дүгээр зүйлийн 40.1.3 дахь заалтын “гадаад улсад суугаа дипломат төлөөлөгчийн газарт” гэснийг “хилийн чанадад суугаа Дипломат төлөөлөгчийн газарт” гэж, мөн зүйлийн” гэж, мөн зүйлийн ““9.2.5.” гэж, мөн зүйлийн” гэсний дараа “9.3.5 дахь заалтын дугаарыг “9.3.6.” гэж, мөн зүйлийн” гэж тус тус нэмэх” гэснийг хасах гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Ц.Сэргэлэн үг хэлэв. 

Зөвшөөрсөн:
42

Татгалзсан:

22

Бүгд:


64

65.6 хувийн саналаар дэмжигдлээ. 

9.Төслийн 6 дугаар зүйлийн “12, 13,” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
41

Татгалзсан:

23

Бүгд:


64

64.1 хувийн саналаар дэмжигдлээ. 

10.Улсын Их Хурлын гишүүн Х.Нямбаатарын гаргасан, Төслийн 7 дугаар зүйлийн “2021 оны 01 дүгээр сарын” гэснийг “2021 оны 3 дугаар сарын” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
42

Татгалзсан:

22

Бүгд:


64

65.6 хувийн саналаар дэмжигдлээ. 

11.Саналын томьёоллын 5 дахь санал дэмжигдсэнтэй холбоотойгоор төслийн 7 дугаар зүйлийн “10 дахь заалтын” гэснийг “12 дахь заалтын” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
43

Татгалзсан:

21

Бүгд:


64

67.2 хувийн саналаар дэмжигдлээ. 

Хоёр. Хууль зүйн байнгын хорооны дэмжээгүй санал:
Т.Аюурсайхан: 1.Төслийн 3 дугаар зүйлийн 4 дэх заалтыг хасах гэсэн Байнгын хорооны дэмжээгүй саналыг дэмжье гэсэн санал хураалт явуулъя. 
Зөвшөөрсөн:
43

Татгалзсан:

21

Бүгд:


64

67.2 хувийн саналаар дэмжигдлээ. 

Улсын Их Хурлын чуулганы хуралдааны дэгийн тухай хуулийн 39.21-д заасны дагуу ажлын хэсгээс гаргасан найруулгын шинжтэй саналын томьёоллоор санал хураалт явуулав. 
Т.Аюурсайхан: 1.Төслийн 1 дүгээр зүйлийн 2 дахь заалтын 9.2.4 дэх заалтын “харилцааны асуудал” гэснийг “харилцааны” гэж, 12 дахь заалтын 37.9 дэх хэсгийн “болон” гэснийг “, эсхүл” гэж, мөн заалтын 37.10 дахь хэсгийн “зохицуулалтыг” гэснийг “асуудлыг” гэж, 3 дугаар зүйлийн 10 дахь заалтын 24.5 дахь хэсгийн “олгохтой холбоотой” гэснийг “олгох” гэж, мөн зүйлийн 11 дэх заалтын 40.1.4 дэх заалтын “найдвартай” гэснийг “аюулгүй” гэж, 7 дугаар зүйлийн “24.1-ийг” гэснийг “24.1 дэх хэсгийг” гэж тус тус өөрчилж, 1 дүгээр зүйлийн 12 дахь заалтын 37.9 дэх хэсгийн “тохиолдолд” гэсний дараа “гадаадын иргэний” гэж нэмж, 1 дүгээр зүйлийн 14 дэх заалтын 401.5 дахь хэсгийн “талаарх” гэснийг, 3 дугаар зүйлийн 10 дахь заалтын 24.2 дахь хэсгийн “өгч” гэснийг тус тус хасах гэсэн саналыг дэмжье гэсэн санал хураалт явуулъя. 
Зөвшөөрсөн:
42

Татгалзсан:

22

Бүгд:


64

65.6 хувийн саналаар дэмжигдлээ. 

Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-д заасны дагуу Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн бусад хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.

Хууль зүйн байнгын хорооны дэмжсэн санал:
Нэг.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл:


Т.Аюурсайхан: 1.Төслийн 1 дүгээр зүйлийн 1 дэх заалтын 6.4 дэх хэсгийг доор дурдсанаар өөрчлөн найруулах:

“6.4.Монгол Улсаас хилийн чанадад суугаа Дипломат төлөөлөгчийн газраас үзүүлэх энэ хуулийн 5.1.3, 5.1.4, 5.1.5, 10.6-д заасан тэмдэгтийн хураамж, визийн үйлчилгээний хөлсний хэмжээг тус тус Засгийн газар тогтооно. Тэмдэгтийн хураамжийн хэмжээг тогтоохдоо гадаад улстай харилцан адил байх зарчмыг баримтлах бөгөөд уг хэмжээг гадаад валютаар тогтоож болно.” гэсэн саналыг дэмжье гэсэн санал хураалт явуулъя. 

Зөвшөөрсөн:
45

Татгалзсан:

19

Бүгд:


64

70.3 хувийн саналаар дэмжигдлээ. 


2.Улсын Их Хурлын гишүүн Б.Пүрэвдоржийн гаргасан, Төслийн 1 дүгээр зүйлийн 2 дахь заалтын 10.6.30 дахь заалтыг доор дурдсанаар өөрчлөн найруулах:


“10.6.30.гадаадын иргэдийн бүх төрлийн виз, визийн оршин суух зөвшөөрөл олгох талаарх хүсэлтийг хянан энэ хуулийн 10.6.1-10.6.29 дэх заалтад заасан үйлчилгээг татгалзсан тохиолдолд тэмдэгтийн хураамжийг буцаан олгохгүй.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Б.Пүрэвдорж үг хэлэв. 

Зөвшөөрсөн:
45

Татгалзсан:

19

Бүгд:


64

70.3 хувийн саналаар дэмжигдлээ. 

Хоёр.Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл:

Т.Аюурсайхан: 1.Төслийн 1 дүгээр зүйлийн “10 дахь заалт буюу 24.1-д” гэснийг “12 дахь заалтын 24.1 дэх хэсэгт” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
48

Татгалзсан:

16

Бүгд:


64

75.0 хувийн саналаар дэмжигдлээ. 

Улсын Их Хурлын чуулганы хуралдааны дэгийн тухай хуулийн 39.21-д заасны дагуу ажлын хэсгээс гаргасан найруулгын шинжтэй саналын томьёоллоор санал хураалт явуулав. 

Т.Аюурсайхан: Иргэний нисэхийн тухай хуульд нэмэлт оруулах тухай хуулийн төслийн 1 дүгээр зүйлийн 30.4 дэх хэсгийн “зорчигчдын” гэснийг “зорчигчийн” гэж өөрчлөх гэсэн саналыг дэмжье гэсэн санал хураалт явуулъя. 
Зөвшөөрсөн:
45

Татгалзсан:

19

Бүгд:


64

70.3 хувийн саналаар дэмжигдлээ. 

Зарчмын зөрүүтэй саналын томьёоллоор санал хурааж дууслаа.

Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 
Уг асуудлыг 14 цаг 30 минутад хэлэлцэж дуусав. 

Улсын Их Хурлын гишүүн Ш.Адьшаа Улсын Их Хурлын чуулганы хуралдааны дэгийн тухай хуулийн 37.1-д заасны дагуу Шүүхийн тухай хуулийн төслийг холбогдох Байнгын хороо болон Улсын Их Хурлын чуулганы нэгдсэн хуралдаанаар хэлэлцүүлэхийн өмнө олон нийтийн хэлэлцүүлэг зохион байгуулъя гэсэн горимын санал гаргав. 

Т.Аюурсайхан: Улсын Их Хурлын гишүүн Ш.Адьшаагийн гаргасан горимын саналыг дэмжье гэсэн санал хураалт явуулъя. 

Зөвшөөрсөн:
18

Татгалзсан:

46

Бүгд:


64

28.1 хувийн саналаар горимын санал дэмжигдсэнгүй. 

Зэвсэгт хүчний тухай хуульд нэмэлт оруулах тухай хуулийн төсөл болон хамт өргөн мэдүүлсэн хуулийн төслүүдийг Улсын Их Хурлын тухай хуулийн 22.2 дахь хэсэг, Улсын Их Хурлын чуулганы хуралдааны дэгийн тухай хуулийн 12.2 дахь хэсэгт заасны дагуу хаалттай горимоор хэлэлцэхээр тогтов. /14:35/
Чуулганы нэгдсэн хуралдааны зохион байгуулалтыг “Их хуралдай” танхимд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Инновац, цахим бодлогын байнгын хороо хариуцсан ахлах зөвлөх П.Батбаатар, Байнгын хорооны асуудал хариуцсан хэлтсийн референт Б.Баярсайхан, Хуралдаан зохион байгуулах хэлтсийн референт Б.Туул, шинжээч М.Номиндулам, Э.Сувд-Эрдэнэ нар, “Их эзэн Чингис хаан” танхимд Хууль, эрх зүйн газрын Хуралдаан зохион байгуулах хэлтсийн шинжээч П.Мядагмаа, Байнгын хорооны асуудал хариуцсан хэлтсийн Нийгмийн бодлогын байнгын хороо хариуцсан нарийн бичгийн дарга Г.Нямсүрэн, “Жанжин Д.Сүхбаатар” танхимд Парламентын судалгааны хүрээлэнгийн референт Р.Дэлгэрмаа, Хуралдаан зохион байгуулах хэлтсийн шинжээч Б.Батгэрэл, “Үндсэн хууль” танхимд Хууль, эрх зүйн газрын Эрх зүйн шинжилгээний хэлтсийн референт Б.Хангай, Хуралдаан зохион байгуулах хэлтсийн шинжээч Д.Цэндсүрэн, “Их засаг” танхимд Хууль, эрх зүйн газрын Зөвлөхүүдийн албаны зөвлөх М.Отгон, Хуралдаан зохион байгуулах хэлтсийн шинжээч П.Оюунгэрэл нар болон техник хангамжийн зохион байгуулалтыг Улсын Их Хурлын Тамгын газрын Мэдээллийн технологийн хэлтсийн дарга Ж.Элбэгзаяа, мөн хэлтсийн ахлах референт Ч.Тунгалаг, референт С.Мөнхтөр, шинжээч Б.Эрдэнэбаяр нар хариуцан ажиллав. 
Хуралдаан 4 цаг 32 минут үргэлжилж, ирвэл зохих 74 гишүүнээс 68 гишүүн хүрэлцэн ирж, 91.9 хувийн ирцтэйгээр 14 цаг 36 минутад өндөрлөв.

 
Тэмдэглэлтэй танилцсан:


ЕРӨНХИЙ НАРИЙН 

БИЧГИЙН ДАРГА

  


Л.ӨЛЗИЙСАЙХАН


Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ 

ШИНЖЭЭЧ





Ц.АЛТАН-ОД

МОНГОЛ УЛСЫН ИХ ХУРЛЫН
2020 ОНЫ НАМРЫН ЭЭЛЖИТ ЧУУЛГАНЫ
12 ДУГААР САРЫН 18-НЫ ӨДӨР /БААСАН ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Г.Занданшатар: Улсын Их Хурлын гишүүдийн энэ өдрийн амгаланг айлтгая. 
 
Улсын Их Хурлын гишүүд Төрийн ордны нэгдсэн хуралдааны “Их хуралдай” танхим болон “Их эзэн Чингис хаан”, “Жанжин Д.Сүхбаатар”, “Үндсэн хууль”, “Их засаг” танхимуудад хуваагдан сууж ирцээ бүрдүүлэн чуулганы нэгдсэн хуралдаанд оролцож байна. 
 
Бас цахимаар 3 гишүүн оролцож байна. Ирцэд бүртгээрэй. Д.Өнөрболор, Б.Пүрэвдорж, Ш.Раднаасэд нарын гишүүд цахимаар оролцож байна. 
 
Ингээд чуулганы нэгдсэн хуралдаанаар хэлэлцэх асуудлыг танилцуулж байя. 
 
Хүмүүнлэг боловсролыг дэмжих тухай хуулийн төсөл.
 
Зэвсэгт хүчний тухай хуульд нэмэлт оруулах тухай хуулийн төсөл болон хамт өргөн мэдүүлсэн хуулийн төслүүд.
 
Монгол Улсын Их Хурлын чуулганы хуралдааны дэгийн тухай хуулийн 13.4-т гишүүн энэ хуулийн 9.5-д заасан нэгдсэн хуралдаанаар хэлэлцэхээр тогтсон асуудлыг хойшлуулах, дараалал өөрчлөх, асуудал нэмэх, горимын санал гаргах бол Улсын Их Хурлын даргад нэгдсэн хуралдааны өмнөх өдрийн 17.00 цагаас өмнө үндэслэл бүхий саналаа бичгээр ирүүлнэ гэж заасан.
 
Энэ дагуу Улсын Их Хурлын гишүүн Ширнэнбаньдийн Адьшаа хоёр өдрийн өмнө, Сандагийн Бямбацогт гишүүн нэг өдрийн өмнө албан бичгүүд ирүүлсэн байна. 
 
Уншиж танилцуулъя. С.Бямбацогт гишүүний ирүүлсэн бичгийг танилцуулъя. 
 
Нэгдсэн хуралдаанаар хэлэлцэхээр тогтсон асуудлын дараалалд асуудал нэмэх тухай.
 
Монгол Улсын Засгийн газраас 2020 оны 3 дугаар сарын 05-ны өдөр өргөн мэдүүлсэн Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийн анхны хэлэлцүүлгийг 2020 оны 12 дугаар сарын 11-ний өдрийн Баасан гарагийн нэгдсэн хуралдааны зургаа дахь асуудлаар хэлэлцэх байсан бөгөөд тав дахь асуудлыг хэлэлцэх явцад 18.00 цаг өнгөрсөн тул хэлэлцэж амжаагүй болно. 
 
Улсын Их Хурлын 2020 оны намрын ээлжит чуулганы 12 дугаар сарын 14-өөс 12 дугаар сарын 18-ны өдрүүдэд нэгдсэн хуралдаанаар хэлэлцэх асуудлын дараалалд энэ хуулийн төслийн анхны хэлэлцүүлгийг товлоогүй байна. 
 
Иймд Монгол Улсын Их Хурлын чуулганы хуралдааны дэгийн тухай хуулийн 13 дугаар зүйлийн 4 дэх хэсэгт заасныг үндэслэн 2020 оны 10 дугаар сарын 18-ны өдрийн Баасан гарагийн нэгдсэн хуралдаанаар хэлэлцэхээр тогтсон асуудлын дараалалд нэмүүлэх горимын санал гаргаж байгаа тул зохих журмын дагуу шийдвэрлэж өгөхийг Танаас хүсье. 
 
С.Бямбацогт гишүүний санал ирсэн. Энэ саналыг оруулаад хэлэлцээд явъя гэж байгаа. Өнгөрсөн долоо хоногт хэлэлцээд явж байсан. 
 
Тэгэхээр С.Бямбацогт гишүүнд үг өгнө. 
 
Ширнэнбаньдийн Адьшаа гишүүнээс хоёр бичиг ирсэн байна. 
 
Нэг нь, Засгийн газраас өргөн мэдүүлсэн Монгол Улсын шүүхийн тухай хуулийн төслийг Улсын Их Хурал хэлэлцэх эсэхийг шийдээд хуулийн төсөл хэлэлцүүлэгт бэлтгэх ажлын хэсэг байгуулагдан ажиллаж байна. 
 
Засгийн газрын өргөн мэдүүлсэн Шүүхийн хуулийн төслийг Улсын Их Хурлаар хэлэлцүүлэх бэлтгэл санал, дүгнэлт боловсруулах ажлын хэсэгт дээрх хуулийн 70 орчим хувьд өөрчлөлт орж, анх өргөн мэдүүлсэн хуулийн үзэл баримтлал өөрчлөгдлөө. 
 
Иймд хуулийн төслийг Байнгын хороо, Улсын Их Хурлын чуулгаар хэлэлцүүлэхээс өмнө Улсын Их Хурлын нийт гишүүдэд хуулийн төслийн доор бүрэн ойлголт өгөх, олон нийт, эрдэмтэн судлаач, мэргэжилтнүүдийг хамруулсан хэлэлцүүлгийг хийх нь зүйтэй гэж үзэж байна. 
 
Монгол Улсын Үндсэн хуулийн 23 дугаар зүйлийн 1 дэх хэсэгт Улсын Их Хурлын гишүүн ард түмний элч мөн бөгөөд нийт хэргийн улсын ашиг сонирхлыг баримтална гэж заасан байдаг. 
 
Улсын Их Хурлын тухай хуулийн 8 дугаар зүйлийн 8.1.9-д Улсын Их Хурлын гишүүн хэлэлцэж байгаа асуудалтай холбогдуулан асуулт асуух, байр сууриа илэрхийлэх, санал гаргах, санал хураалгах бүрэн эрхтэй гэж заасны дагуу Шүүгчийн багц хуулийн төслийн зарчмын зөрүүтэй асуудлаар олон нийтийн хэлэлцүүлэг хийх санал гаргаж байна. 
 
Иймд чуулганы дэгийн тухай хуулийн 37.1-д заасны дагуу Улсын Их Хурлын чуулганы нэгдсэн хуралдаан дээр санал хураалгаж шийдвэрлэж өгнө үү. 
 
Түүнчлэн олон нийтийн хэлэлцүүлэг зохион байгуулах ажлын хэсгийг хууль зүйн салбарын эрдэмтэн судлаачид, мэргэжлийн байгууллагууд, шүүгч, прокурор, өмгөөлөгч, хуульчид, иргэний нийгмийн байгууллагууд, улс төрийн намын төлөөлөл бүхий олон талын оролцоотойгоор байгуулж өгөхийг хүсье. 
 
Зохих журмын дагуу шийдвэрлэж өгнө үү. 
 
Энэ бол хэлэлцэх асуудал. Нэмэх, хасах санал биш учраас төгсгөлд нь хэлэлцэнэ. Төгсгөлд нь ирж саналаа хэлье гэсэн ийм санал байна. 
 
Энэ бол чуулганаар хэлэлцэх, шийдвэрлэх асуудал биш. Зүгээр хэлэлцүүлэг зохион байгуулах, зохион байгуулалтын шинж чанартай санал. 
 
37.1-ээр нээж өгсөн юм байна. Дэгийн тухай хуулийн 37.1-ээр нэгдсэн хуралдаан дээр танилцуулж шийдвэрлүүлнэ гэж заасан байна. 
 
Ингээд ирц бүрдсэн байна. Улсын Их Хурлын гишүүдийн ирц бүрдсэн. 43 гишүүн чуулганы хуралдаанд оролцож, 58.1 хувийн ирцтэй байна. 
 
Улсын Их Хурлын 2020 оны намрын ээлжит чуулганы 12 дугаар сарын 18-ны өдрийн нэгдсэн хуралдааныг нээснийг мэдэгдье. 
 
Сандагийн Бямбацогт гишүүн бичгээр санал ирүүлсэн учраас үгээ хэлье гэж гараа өргөж байна. 
 
С.Бямбацогт: Гишүүдийнхээ өглөөний амгаланг айлтгая. 
 
Тэгэхээр Гадаадын иргэний эрх зүйн байдлын тухай хуулийг 2020 оны 3 сард Засгийн газар Их Хуралд өргөн барьсан. Нэлээн хэлэлцээд яаралтай батлах шаардлагатай хууль гэж үзэж байгаа. 
 
Намрын чуулганы хэлэлцэх асуудлын дараалалд орсон. Чуулганаар анхны хэлэлцүүлэг хийгдэх үндсэндээ гурав дахь долоо хоног өнгөрөх гэж байна. Яг урдуураа таслуулаад хойш нь хаягдчихаад байгаа. 
 
Энэ хууль батлагдах юм бол гадаадын иргэдтэй холбоотой, виз олгохтой холбоотой олон асуудлууд хялбарчлагдана. Дээрээс нь нэлээн хяналттай болно. Үүнийг дагасан олон хардлага, сэрдлэг, маргаан явдаг. Үүнийг цэгцлэхэд чухал ач холбогдолтой хууль юм. 
 
Тийм болохоор өнөөдрийн хэлэлцэх асуудал гуравхан асуудал байна. Гурав дахь асуудлыг дөрөв дэх нь болгоод хэлэлцүүлээд өгөөч ээ. Нэг ч гэсэн хуулийг Улсын Их Хурлаас явуулж байя гэдэг үүднээс энэ гурван долоо хоногоор хойшлогдоод хоцроод байгаа энэ хуулийг өнөөдөр хэлэлцэх асуудалд оруулж өгөөч ээ гэж байгаа. 
 
Харьцангуй хэлэлцэх асуудал багатай байгаа учраас хэлэлцээд явчих бололцоотой болов уу гэж бодож байна.
 
Г.Занданшатар: Горимын саналаар санал хураалтаар шийдвэрлэнэ. 
 
Тэгэхдээ энэ гурав дахь асуудал Зэвсэгт хүчний тухай хуульд нэмэлт оруулах хуулийн төсөл болон хамт өргөн мэдээлэн хуулийн төслүүд хаалттай хэлэлцэх асуудал байгаа. 
 
Тэгэхээр техникийн хувьд хамгийн сүүлд хэлэлцэнэ. Тийм учраас хоёр дахь асуудлаар Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг Улсын Их Хурлын гишүүн Сандагийн Бямбацогтын гаргасан саналын дагуу Хүмүүнлэгийн боловсролыг дэмжих тухай хуулийн төслийн дараа хоёрдугаар асуудлаар хэлэлцэж шийдвэрлэе. 
 
Энэ саналыг дэмжье гэсэн саналын томьёоллоор санал хураалт явуулна. Эхлээд бүртгэл явуулна. MyParliament цахим программ хангамжийн бүртгэлийг эхлээд явуулна. 
 
Бүртгэлийн санал хураалт, тест, бүртгэлийн санал хураалт MyParliament-аар.
 
Энэ бүртгэлд ороогүй гишүүд бүртгэлээ яагаарай. Б.Пүрэвдорж гишүүн цахимаар оролцож байгаа. 
 
Сандагийн Бямбацогт гишүүний гаргасан горимын саналыг дэмжье гэсэн санал дээр санал хураалт явуулна. Энэ хуулийг хэлэлцэх нь зүйтэй юм байгаа юм. Гадаадын иргэний эрх зүйн байдлын тухай хуулийн нэмэлт, өөрчлөлтийг өчигдрийн хуулиуд шуурхай явчихсан учраас. Ингээд санал хураалт явуулъя. 
 
Санал хураалтад 44 гишүүн оролцож, 37 гишүүн дэмжиж, 84.1 хувийн саналаар горимын санал дэмжигдлээ. 
 
Хэлэлцэх асуудалд Гадаад иргэний эрх зүйн байдлын тухай хууль болон хамт өргөн мэдүүлсэн хуулийн төслүүдийг хоёрдугаар асуудлаар нэмж орлоо. 
 
Ингээд хэлэлцэх асуудалд орно. 
 
Нэг.Хүмүүнлэг боловсролыг дэмжих тухай хуулийн төсөл /Улсын Их Хурлын гишүүн Б.Бат-Эрдэнэ нарын 4 гишүүн 2020.05.04-ний өдөр өргөн мэдүүлсэн, хэлэлцэх эсэх/
 
Хүмүүнлэг боловсролыг дэмжих тухай хуулийн төслийг хэлэлцэх эсэх асуудлыг хэлэлцэнэ. 
 
Хууль санаачлагчийн илтгэлийг Улсын Их Хурлын гишүүн, Ёс зүй, сахилга хариуцлагын байнгын хорооны дарга Бадмаанямбуугийн Бат-Эрдэнэ танилцуулна. Индэрт турж байна.
 
Б.Бат-Эрдэнэ:  Улсын Их Хурлын дарга, эрхэм гишүүд ээ, 
 
Монгол Улсын Үндсэн хуульд Монголын ард түмэн бид эх орондоо хүмүүнлэг, иргэний ардчилсан нийгэм цогцлуулан хөгжүүлэхийг эрхэм зорилго болгоно гэж заасан. Энэ нь хуулийн төсөл боловсруулах суурь үндэслэл болсон. 
 
Түүнчлэн Монгол Улсын үндэсний аюулгүй байдлын үзэл баримтлалын 1.2.1-д эх оронч үндэсний үзлийг дээдлэх, Монгол Улсын иргэн бүрийн үндэсний үнэт зүйлээрээ бахархагч, тэдгээрийг хайрлан хамгаалагч, тээн хөгжүүлэгч байх, эх оронч, үндэсний үзэл, улс үндэстний ирээдүйн сайн сайхны төлөө хувь нэмрээ оруулахыг эрмэлзсэн идэвхтэй үйл ажиллагаа нь үндэсний аюулгүй байдлыг хангах бодлого, үйл ажиллагааны эх үндэс болно гэсэн үндэсний аюулгүй байдлын үйл ажиллагааны гол зарчим, мөн түүнчлэн Засгийн газрын хөтөлбөрүүдэд тусгагдсан гэр бүлийн үнэт зүйлийг бэхжүүлэх, бат бөх хариуцлагатай гэр бүлийг дэмжих, хүүхдийн эрхийг дээдэлж, залуучуудын хөгжил, суралцах, хөдөлмөрлөх таатай орчин, нөхцөлөөр хангах энэ зорилтууд, түүнчлэн улс орны урт хугацааны хөгжлийн бодлогын үзэл баримтлал “Алсын хараа-2050” томоохон бодлогын баримт бичигт арав, арван жилийн үечлэлтэйгээр энэ асуудлыг тусгаж өгсөн байгаа. 
 
Энэ 2021-2030 оны хөтөлбөрт хүмүүнлэг, ёс суртхуунлаг ийм иргэнийг төлөвшүүлэх чиглэлийн томоохон зорилтыг дэвшүүлсэн. Түүнчлэн цаашилбал 2041-2050 онд дэлхийд монгол соёлын түрэлтийг бий болгох том хөтөлбөр, зорилтыг дэвшүүлсэн. 
 
Энэ бүхэн маань хуулийн төслийг боловсруулах үндэслэл болсон гэдгийг хэлье. 
 
Хүмүүнлэг, чанар, ёс зүйн боловсролын талаарх эрдэм судлаачдын бүтээл болон нийгэм, эдийн засгийн статистикийн мэдээлэл, иргэдийн санал дээр тулгуурлан практик үндэслэлээ гаргасан. 
 
Энэ талаар танилцуулна гэвэл нэлээн их хэмжээний зүйлийг танилцуулах учраас би товчилъё.
 
Иргэдийн хүмүүнлэг чанар, сэтгэлийн боловсрол төлөвшиж бэхжээгүйн улмаас хэрэг зөрчил, ялангуяа хүчирхийллийн гэмт хэрэг гарсаар байгаа. 
 
Энэ бол өдөр болгон Их Хурал дээр бид ярьж байгаа. Гэмт хэргийн нөхцөл байдалд хийсэн судалгаанаас үзэхэд 2017 онд гэмт хэрэгт холбогдсон хүмүүсийн 77.1 хувь нь, 2018 онд гэмт хэрэгт холбогдсон хүмүүсийн 76.6 хувь нь 15-аас 40 хүртэлх насны залуучууд эзэлж байгаа. 2018 онд гэмт хэрэг үйлдсэн хүмүүсийн 45.7 хувь нь бүрэн дунд боловсролтой, 17.5 хувь нь дээд боловсролтой иргэд байгаа юм. 
 
Үүнийг өмнөх 2017 онтой онтой харьцуулан үзвэл гэмт хэрэгт холбогдсон бүрэн дунд боловсролтой иргэдийн тоо 0.9 пунктээр нэмэгдэж, дээд боловсролтой иргэдийн тоо төдийлөн буураагүй байгаа зүйл ажиглагдаж байгаа юм. 
 
Энэ байдлаас дүгнэж үзэхэд залуучууд их дээд, тусгай, дунд сургууль төгсөж, оюуны өндөр боловсрол эзэмшиж байгаа боловч зан харьцаа, мөс чанар, ёс жудаг, хүмүүжил, хүндлэл, тэвчээр зэрэг хүний зан үйлийн сайн чанаруудыг эзэмшихэд чиглэсэн үйл ажиллагаа хангалтгүй байгаагаас гэмт хэрэг, зөрчилд холбогдох явдал их байна гэж дүгнэж байгаа. 
 
Иймд энэ байдлыг арилгахад иргэдийн хүнлэг чанар, дотоод сэтгэлийн боловсрол, төлөвшлийг сайжруулах зорилгын үүднээс хүмүүнлэг боловсролыг дэмжих тухай хуулийн төслийг боловсруулсан. Хуулийн төсөл 5 бүлэгтэй, 99 зүйлтэй бөгөөд дараах үйл ажиллагааг зохицуулахаар тусгасан. 
 
Нэгд, хүмүүнлэг, боловсролын зорилго, хүмүүнлэг боловсролыг дэмжих үндсэн зарчмууд. 
 
Хоёрт, хүмүүнлэг боловсрол олгох үйл ажиллагаа, хүмүүнлэг боловсролын үндсэн чиглэл, агуулга, хүмүүнлэг боловсрол олгох хөтөлбөр, хүмүүжлийн чиг үүрэг бүхий нийгмийн институцийг хөгжүүлэх, хүүхдийн хууль ёсны эрх, ашиг сонирхлыг хамгаалах, гэр бүлийн хүмүүжлийг дэмжих, эцэг эх, нийгмийн харилцааны сурган хүмүүжүүлэх мэдлэг нэмэгдүүлэхэд дэмжлэг үзүүлэх үйл ажиллагааг зохицуулах. 
 
Гуравт, хүмүүнлэг боловсрол олгох чиглэлээр төрийн захиргааны болон сургалтын байгууллагын эрх, үүрэг зохицуулах зөвлөлийн үйл ажиллагааны чиглэл, эрх, үүрэг, байгууллага, гэр бүлийн хүрээ, үүрэг, хариуцлага, хүмүүнлэг боловсрол олгох сургалтыг дэмжлэг зэрэг асуудлуудыг зохицуулахаар хуулийн төслийг боловсруулсан болно. 
 
Эрхэм гишүүд ээ, 
 
Та бүхнийг бидний санаачилсан хүмүүнлэг боловсролыг дэмжих тухай хуулийн төслийг хэлэлцэн шийдвэрлэж өгөхийг хүсье. 
 
Анхаарал тавьсанд баярлалаа. 
 
Г.Занданшатар: Одоо төслийн талаарх Боловсрол, соёл, шинжлэх ухаан, спортын байнгын хорооны санал, дүгнэлтийг Улсын Их Хурлын гишүүн Пүрэв-Очирын Анужин “Их эзэн Чингис хаан” танхимаас танилцуулна. 
 
П.Анужин: Улсын Их Хурлын дарга, эрхэм гишүүд ээ, 
 
Улсын Их Хурлын гишүүн Б.Бат-Эрдэнэ, Л.Энх-Амгалан нараас 2020 оны 5 дугаар сарын 04-ний өдөр Улсын Их Хуралд өргөн мэдүүлсэн Хүмүүнлэг боловсролыг дэмжих тухай хуулийн төслийг хэлэлцэх асуудлыг Боловсрол, соёл, шинжлэх ухаан, спортын байнгын хороо 2020 оны 12 дугаар сарын 16-ны өдрийн хуралдаанаараа хэлэлцлээ. 
 
Байнгын хорооны хуралдаанд хуулийн төслийг Улсын Их Хурлын гишүүн Л.Энх-Амгалан танилцуулж, Байнгын хорооны гишүүдэд төсөлтэй холбоотой асуулт асууж, хариулт авсан болно. 
 
Хуулийн төслийг хэлэлцэх явцад Улсын Их Хурлын гишүүн Г.Дамдинням олон улсын туршлагаас үзэхэд энэ хуультай ижил утгатай хууль боловсролын салбарт байдаг эсэх, хүчин төгөлдөр үйлчилж байгаа Боловсролын тухай хуульд хуулийн төсөлд тусгасан агуулгатай ижил зүйл, заалт байдаг эсэх, багшийн ачааллыг бууруулж, олон улсын жишигт хүрэхүйц үндэсний боловсролын тогтолцоо, хөтөлбөрийг боловсруулж хэрэгжүүлэх талаар, Улсын Их Хурлын гишүүн Х.Ганхуяг уг хуулийг хэрэгжүүлэх арга зам, агуулга талаас нь хэрхэн зохицуулах талаар, Улсын Их Хурлын гишүүн Б.Жаргалмаа зөв хүн бий болгох, хүний хөгжил, хүн хүнээ хайрлах хүнлэг сэтгэлтэй байх гэх мэт хүүхдийн төлөвшилд анхаарах ёстой чухал зүйлүүд нь боловсролын багц хуульд тусгагдсан эсэх талаар, Улсын Их Хурлын гишүүн Б.Баярсайхан энэ хуулийн төслийг боловсролын багц хуулийн төсөлд тусгаж, тусад нь бүлэг зүйл, заалт нэмж оруулах саналтай байгаа талаар, Улсын Их Хурлын гишүүн Ё.Баатарбилэг хуулийн төсөлд тусгагдсан заалтууд, боловсролын салбарт мөрдөгдөж байгаа иргэний ёс зүйн хичээлийн хөтөлбөрт бүгд багтсан байдаг ба эдгээр хөтөлбөртэй ижил агуулгатай сэдвүүдийг бие даасан хууль болгохыг дэмжихгүй байгаа талаар тус тус саналаа хэллээ. 
 
Хүмүүнлэг боловсролыг дэмжих тухай хуулийн төслийг үзэл баримтлалын хүрээнд хэлэлцэхийг Байнгын хорооны хуралдаанд оролцсон гишүүдийн олонх буюу 71.4 хувь нь дэмжиж, Улсын Их Хурлын чуулганы нэгдсэн хуралдаанаар хэлэлцэх нь зүйтэй гэж үзсэн болно. 
 
Улсын Их Хурлын эрхэм гишүүд ээ, 
 
Хүмүүнлэг боловсролыг дэмжих тухай хуулийн төслийг хэлэлцэх эсэх талаарх Боловсрол соёл, шинжлэх ухаан, спортын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээсээ хүсье. 
 
Анхаарал тавьсанд баярлалаа. 
 
Г.Занданшатар: Баярлалаа. Одоо хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүдийг танхимуудад бүртгэе. 
 
“Их хуралдай” танхимаас Норовын Алтанхуяг гишүүнээр тасаллаа. Танхимуудаас 8 гишүүн. Энэ 8 гишүүнээр тасаллаа. Танхимуудыг. Дэлгэцэд гарсан 8 гишүүнээр тасаллаа. Нэмэхгүй. 
 
Ингээд эрхэм гишүүн Сандагийн Бямбацогт.
 
С.Бямбацогт: Баярлалаа. Хүмүүнлэг боловсролыг дэмжих тухай гээд ерөнхийдөө үзэл баримтлал, зохицуулах гэж байгаа асуудлыг нь харахаар үнэхээр чухал асуудал байгаад байгаа юм. 
 
Монгол хүний мөс чанар, жудаг, зан харьцаа, дотоод сэтгэлийг төлөвшүүлэх, нийгэмтэй, байгальтай харьцах харилцааг зохистой байлгахад анхаарах гээд. Өнөөдөр ерөөсөө бид үг, үйлдэл нь зөрдөг болчихсон. Нөгөө жудагтай байх, хэлсэн үгэндээ эзэн болдог байх, аав ээжийгээ ачилдаг байх, үр хүүхдээ энэрдэг байх гээд олон асуудал дээр ер нь жаахан асуудалтай болчхоод байгаа юм. 
 
Нэг л их боловсролтой, нэг л их мэдлэгтэй, нэг л их чадвартай хүмүүс байгаад байдаг. Яг яс юман дээр цаанаа хүн ёсны, хүнлэг ёсны харилцаан дээр нэлээн асуудалтай байгаа. 
 
Тэгээд үүнийг тодорхой хуулиар зохицуулъя гэж байгаа нь хэр оновчтой вэ? 
 
Монголчууд чинь олон зуун жилийн түүхтэй, уламжлалтай, зан заншилтай, өв соёлтой ард түмэн. Үүнийг үндсэндээ эцэг эх нь, ах дүү нь, ард түмэн өөрсдөө ингээд бичигдээгүй хуулиар зохицуулж ирсэн л ийм түүхтэй л дээ. 
 
Бид хүүхдийн даахь авахад хэлдэг шүү дээ. Ерөөдөг. Аавдаа ачлалтай, ээждээ энэрэлтэй, төрдөө түшигтэй, түмэн олондоо ээлтэй сайн хүн болоорой гээд л. 
 
Ийм байдлаар бид бичигдээгүй хуулиар зан заншлаараа ёс зүй, ёс суртахуунаараа ингэж шийдэж ирсэн уламжлалтай. Одоо ингээд хуулиар зохицуулна гэвэл хэрхэн зохицуулж болох юм бол? Үүнийг манай хууль санаачлагч нар хэр тооцсон юм бол оо? Өнөөдрийг хуулиар зохицуулах бололцоо боломжтой юу? Үүнийг нэг тодорхой хариулж өгөөч. 
 
Яг эцэст нь ач холбогдол, үр дүн нь гарах. Зорилго нь маш зөв байгаад байгаа юм. Бидэнд хамгийн их дутагдаж байгаа нь хүн чанарын асуудал, ёс зүйн асуудал. Энэ жудгийн асуудал. Хэлсэн үгэндээ эзэн болдог байх асуудал. Нөхөрлөсөн бол нөхөрлөсөн шиг нөхөрлөдөг.../минут дуусав/
 
Г.Занданшатар: С.Бямбацогт гишүүнд нэмэлт 1 минут өгье. 
 
С.Бямбацогт: Тийм болохоор манай хууль санаачилж Б.Бат-Эрдэнэ гишүүн, Л.Энх-Амгалан гишүүн энэ дээр тодорхой хариулт өгөөч. 
 
Үнэхээр бидэнд хамгийн их дутагдаж байгаа юм. Тийм үү. Одоо юу гэдэг юм. Эрх мэдлийн төлөө, албан тушаалын төлөө, мөнгө төгрөгийн төлөө гээд л ерөөсөө л хэнийг ч яахаас ч буцахгүй тийм муридаг, яадаг гээд ярьдаг. 
 
Тэгээд л нөгөө бөө бүхэн Батхүү. Батхүү юм болгонд шунах нь зовлон гэж ярьдаг. Тэгээд л өөрөө өөрсдөө зовлонг бий болгодог. Тэгээд үүнийг л бид анхаардаг баймаар байгаа юм л даа. 
 
Тийм болохоор үүнийг шийдэхэд үнэхээр энэ хууль маань тодорхой ач холбогдлоо өгнө гэж үзэж байгаа юу? Энэ дээр нэг тодорхой хариулт өгөөч. 
 
Г.Занданшатар: Бадмаанямбуугийн Бат-Эрдэнэ гишүүн. Хууль санаачлагч.
 
Б.Бат-Эрдэнэ: С.Бямбацогт Хуулийн хорооны дарга. Үзэл баримтлалынх нь хувьд үнэхээр л зөв зүйтэй саналыг хэлж байна. Би тэгээд товч оршил хэлье. 
 
Улсын Их Хурлын дарга асан, их сургуулийн ректороор ажиллаж байсан, Боловсрол, соёл, шинжлэх ухааны сайдаар ажиллаж байсан нэртэй эрдэмтэн профессор С.Төмөр-Очир тэргүүтэй Монголын тэргүүлэх зэргийн эрдэмтэд, нийгмийн гэгээрлийн чиглэлээр үйл ажиллагаа явуулдаг байгууллагууд хамтраад нэлээн олон жил энэ дээр судалгаа, шинжилгээ хийж ажилласан юм байна лээ. 
 
Түүнчлэн Монгол Улсын нэртэй хуульч, академич С.Нарангэрэл багш тэргүүтэй эрдэмтэдтэй бид хамтарч зөвлөж энэ хуулийн төслийг боловсруулахад ажилласан.
 
Энэ хуулийн маань үндсэн үзэл санаа мэдээж Ё.Баатарбилэг гишүүн, бас бусад гишүүдийн тавьж байгаатай санал нэг байгаа. 
 
Хүнийг хүмүүжүүлэх, төлөвшүүлэх, сэтгэл зүрхний боловсрол олгоход боловсролын салбар голлох нөлөө, үүрэгтэй жин дарж оролцоно. Түүнтэй бид маргах юм байхгүй. 
 
Сургуулийн өмнөх боловсрол болоод бага дунд боловсрол, их дээд сургууль, мэргэжлийн сургалт үйлдвэрлэл, цаашилбал насан туршийн боловсрол гээд энэ асуудлууд хамаарагдана. Нөгөө талд нь бас зохицуулалтад хамрагдаагүй хэсэг байгаа юм. 
 
Тийм учраас нийгмийн бүх хүрээн дэх үндсэн энэ ёс суртахууны, сэтгэлийн хүнлэг чанар, сэтгэлийн боловсролыг дээшлүүлэх чиглэлийн зарчмын асуудлуудыг нь хуульчилж өгье. 
 
Энэ бол миний түрүүний хэлдэг С.Төмөр-Очир эрдэмтэн тэргүүтэй хүмүүсийн судалгааны явцад олон улсын практик туршлага байна. Тухайлбал, 2015 оны 01 сарын 20-нд Бүгд Найрамдах Солонгос Улсын парламентад Хүнлэг чанар, сэтгэлийн боловсролыг төлөвшүүлэх тухай хууль нэртэйгээр хуулийн төсөл өргөн бариад энэ нь мөн оныхоо 7 сарын 21-нд батлагдсан. 
 
Тэгээд энд бидний ярьж байгаа тэр суурь зарчмыг үндсэнд нь том агуулгаар нь зохицуулалтыг нь хийж өгсөн бусад улс орнуудын туршлага жишиг байгаа юм. 
 
Харьцангуй барууны соёлын түрэлтэд тэсэж үлдэж байгаа дорно дахины соёл уламжлалаа хадгалсан ийм улс орнуудын бэлээхэн жишиг байна. 
 
Г.Занданшатар: Л.Энх-Амгалан гишүүн. Төрийн байгуулалтын байнгын хорооны дарга.
 
Л.Энх-Амгалан: С.Бямбацогт гишүүн яг энэ зүрх сэтгэлийн боловсролын асуудлыг хуулиар зохицуулж чадах уу. Зохицуулах боломж бий юу. Яагаад дан бие даасан хууль байх ёстой вэ гэсэн зүйл л асууж байх шиг байна л даа. 
 
Тэгэхээр улс улсуудад янз янз л юм байна лээ. Зарим улс орнууд сая Б.Бат-Эрдэнэ гишүүний хэлсэн бие даасан хуультай байна. Зүрх сэтгэлийн боловсролын хууль гээд бие даасан хуультай байна.  Зарим нь зүгээр хуулийн акт маягаар гарсан юмнууд байна. Зарим нь үндэсний хөтөлбөр маягаар гаргасан юмнууд байна.
 
 Тэгэхээр бид юу гэж хэлээд байна гэхээр энэ зүрх сэтгэлийн боловсролын асуудал гэдэг бол энэ шинэ зууны боловсролын чиг хандлага болчихжээ. IQ emotional intelligence гэдгийг бид IQ өндөртэй, оюуны өндөр чадавхтай ард түмэн гэж бид үнэлэгддэг. 
 
Ер нь улс орнууд ч гэсэн энэ оюуныхаа өндөр чадвараар өрсөлдөж байна. Одоо бол нөгөө emotional intelligence гэж сэтгэл зүйн төлөвшил, сэтгэл зүйн боловсрол гэдэг асуудал нь магадгүй энэ IQ-аасаа илүү, нийгэмдээ илүү их үр дүн авчирдаг ийм боловсрол байдаг юм байна гэдгийг улс орнууд өөрсдөө мэдрээд, ойлгоод эхэлчихлээ л дээ. 
 
Тэгээд бид нарын нөгөө хөгжих гээд, дуурайх гээд байгаа улс орнууд, энэ Канад, Америкийн Нэгдсэн Улс, Япон, Солонгос гээд эд нар чинь ингээд энэ хөгжлийнхөө боловсролынхоо программуудад ороод эхэлчхэж байгаа юм. 
 
Тэгэхээр үүнийг зөвхөн ингээд энэ сэтгэл зүйн боловсролын асуудлыг ерөнхий боловсролын дунд сургуульд сурч байгаа 640 мянган хүүхэд, их дээд сургуульд сурч байгаа 150, 160 мянган хүүхдийн хүрээнд харж болмооргүй байгаа юм. Энэ бол нөгөө “насан туршийн боловсрол” гэдэг ийм чиг хандлага гарч ирсэн. 
 
Тэгэхээр монгол хүний 3.2 сая иргэнд хамаатай ийм юм билээ. Тэгэхээр зарим нь үндэсний хөтөлбөр хэлбэрээрээ би батлагдаж болно гэж ойлгоод байгаа юм. Одоо бид Авлигатай тэмцэх үндэсний хөтөлбөр гэж ингээд 12 жилийн үндэсний хөтөлбөр баталдаг шүү дээ. Яг түүнтэй адилхнаар Улсын Их Хурал дээр монгол хүний сэтгэл зүй, оюуны боловсрол, сэтгэл зүйн боловсролыг дэмжих, сэтгэл зүрхний боловсролыг дэмжих үндэсний хөтөлбөр.
 
Тэр боловсролын багц хууль орж ирэх гэж байгаа. Боловсролынх нь багц хууль дээр нь.../минут дуусав/
 
Г.Занданшатар: Л.Энх-Амгалан гишүүн. 
 
Л.Энх-Амгалан: Энэ боловсролын багц хууль дээр сургалтын хөтөлбөр дээр нь агуулга хэсэг дээр нь тэр “сэтгэл зүрхний боловсрол” гэдгийг оруулаад өгчих боломжууд байгаа. 
 
Тийм учраас хэлэлцэх эсэхийг нь цөмөөрөө шийдээд, тэгээд ингээд хэлэлцүүлгийн явцад аль нь бие даасан хэлбэрээр, аль нь үндэсний хөтөлбөрт орох вэ, аль нь тэр боловсролынхоо хуульд орох вэ гэдэг асуудлыг зохицуулалт хийгээд явчих болов уу гэж бодож байна. 
 
Ер нь боловсролын тулгуур гурван үзэл гэдэг бол энэ “оюуны боловсрол”, “сэтгэл зүйн боловсрол”, “бие бялдрын боловсрол” гээд боловсролын алтан гурвалжин л гэдэг юм билээ л дээ. 
 
Тэгээд энэ чиглэл рүү бид боловсролдоо өнөөдөр гарсан байгаа нийгмийнхээ алдаа завхрал гажуудлыг засаад залруулаад явчих ийм л хууль байгаа юм. 
 
Г.Занданшатар: “Эзэн Чингис хаан” танхимаас эрхэм гишүүн Ёндонпэрэнлэйн Баатарбилэг.
 
Ё.Баатарбилэг: Гишүүдийнхээ өглөөний амрыг айлтгая.
 
Тэгэхээр Б.Бат-Эрдэнэ гишүүн, Л.Энх-Амгалан гишүүдийн санаачилж оруулж ирж байгаа Хүмүүнлэг боловсролыг дэмжих тухай хуулийн ерөнхий үзэл баримтлал, концепц нь олон жил яригдаж судлагдаж, бас нэлээд Монголын том эрдэмтэд оролцож боловсрогдсон хуулийн төслийнх нь хувьд хүндэтгэж үзэж байна. 
 
Үнэхээр Монголын нийгэмд монгол хүүхдийг төрсөн цагаас нь өгсүүлээд “монгол хүн” болгож хүмүүжүүлэх, төлөвшүүлэх, тэр гэр орчны эцэг, эхчүүдийн дэргэдэх сургалтаас өгсүүлээд сургалтын танхимд суралцаж байгаа орчин нөхцөлийнх нь сургалтын хөтөлбөр, агуулга ямар байх юм. 
 
Ер нь хүн насан туршдаа ингэж суралцаж боловсорч, мэдлэг боловсролоо дээшлүүлэхийн зэрэгцээгээр эх оронч, үндэсний үзэлтэй, бас нэг “монгол хүн” болоод төлөвшчихсөн байх ёстой гэдэг юмыг маш олон жил ярьж байгаа л даа. 
 
Яг энэ агуулгаар Боловсролын яам 2019 онд Монгол ёс, хүмүүжлийн хичээл гээд. Хуучин Иргэний ёс зүйн боловсролын хичээлийг 1-ээс 12 дугаар ангид үздэг. Ёс зүйн боловсролын юмнууд ордог. 
 
Тэгэхдээ нэг тийм сонгож үздэг, сайн дурын маягаар нэг тийм хавчуурганд явж байсныг ингээд 1-ээс 5 дугаар ангийг нь бүр ингээд “Монгол ёс хүмүүжлийн хичээл” гээд Ардын багш Ш.Чоймаа тэргүүтэй эрдэмтэд хөтөлбөрийг нь боловсруулаад, Монголын залуучууд маш гоё зураг хөргийг нь хүртэл яг энэ номонд зориулж бэлдээд ингээд хичээл ороод эхэлсэн. Заавал үздэг хичээл болгосон. 
 
Энд хүүхдийг багаас нь ерөнхий боловсролын сургууль.../минут дуусав/ 
 
Г.Занданшатар: Ё.Баатарбилэг гишүүн. Нэмэлт 1 минут тодруулъя. 
 
Ё.Баатарбилэг: Энэ минут дутуу байна шүү дээ. Даргаа. Хэдэн минутаар өгөөд байгаа юм. 2 минут болоод дуусчих юм. 
 
Тэгээд ерөнхий боловсролын сургуулийн хүүхдүүдэд энэ хичээлийг ороод явж байгаа  Яам ажил хийж байгаа.
 
Тэгэхээр Б.Бат-Эрдэнэ гишүүн, Л.Энх-Амгалан гишүүд маань яах вэ Байнгын хороон дээр энэ санал нэлээд яригдаж, нэлээн шүүмжлэл дагуулсан. 
 
Тэгээд боловсролын багц хууль орж ирж байгаа ийм нөхцөлд энэ хуулиудаа Засгийн газраас өргөн барих Боловсролын хуулийн үзэл баримтлал, концепцтой нийцүүлэх талаас нь яваад, тэнд тусдаа бие даасан хууль гарахгүйгээр явбал яадаг юм бэ гэдэг санаа оноон дээр нэлээд ойлголцлоо л гэж би ойлгосон шүү дээ. 
 
Яг ийм юм байна уу, ямар байна гэдгийг хууль санаачлагчаас асуумаар байна. 
 
Боловсролын багц хууль дотор насанд хүрэгчдийн буюу их дээд сургуулийнхан шиг явж байгаа бүх.../минут дуусав/
 
Г.Занданшатар: Бадмаанямбуугийн Бат-Эрдэнэ гишүүн асуултад хариулъя.
 
Б.Бат-Эрдэнэ: Ё.Баатарбилэг гишүүний хэлж байгаа асуудлуудыг би Байнгын хороон дээр таны хэлсэн санал, асуулт бүх юмнуудыг би танилцсан. Зарчмын асуудлууд ярьж байгаа. 
 
Та энэ салбарын сайдаар ажиллаж байхдаа түрүүн хэлсэн Монгол ёс, хүмүүжлийн хичээлийг орон нэр төдий үздэг байсан хөтөлбөрийг хөтөлбөрийн хэмжээнд батлаад, заавал үзэх хичээл болгоод мөрдүүлж байгаа. 
 
Тэгэхээр таны хэлж байгаа арга байхгүй. Бид энэ хуулийнхаа төсөл дээр бас Боловсролын хуулийн тодорхой зүйл, заалтуудыг нэлээн энэ рүүгээ шингээгээд авчихсан учраас ийм асуудал яригдах нь аргагүй байгаа юм.
 
 Хэлэлцэх эсэхийг нь шийдчихээд Боловсролын хуультай холбогдох асуудлуудыг нь Боловсролын хууль руугаа оруулж өгөөд. 
 
Тэгээд би түрүүн хэлсэн шүү дээ. Боловсролын хууль, боловсролын салбар бол энэ хүнийг хүмүүжүүлэх, төлөвшүүлэх, сэтгэл оюуны боловсролыг олгоход том жин дарж оролцоно. Үүнтэй санал нэг. 
 
Хамгийн гол нь цаад талд нь зохицуулагдаагүй харилцааг нь иж бүрнээр нь зохицуулах. Бидний боловсруулсан хуулийн агуулга бол Монгол Улсын нутаг дэвсгэр дээр үйл ажиллагаа явуулж байгаа аж ахуйн нэгж, албан газар, байгууллага, гадаад дотоодын ямар ч байгууллага энэ хуулийн энэ ерөнхий зарчим, бодлогын хүрээнд үйл ажиллагаа явуулахаар. Энэ нь цаад агуулгаараа Боловсролын яам боловсролынхоо салбарын хуулийн энэ том бодлогыг нь хүч өгч нэмэгдүүлье гэж. 
 
Тийм учраас бусад улс орнууд хүч өгч нэмэгдүүлэхийн үүднээс бүр Ерөнхийлөгчийнхөө дэргэд татаж авчраад ингээд хууль гаргаад, дээрээс нь үндэсний хэмжээний хөтөлбөрүүд боловсруулаад энэ дээр ихээхэн ач холбогдол өгч байгаа ийм жишиг байна. 
 
Дэлхий нийтээрээ, Америкт сайн зан чанарыг төлөвшүүлэх тухай том хөтөлбөр хэрэгжиж байна. Шашнаас ангид ёс суртахууны боловсролын тухай асуудал дэлхий нийтээрээ яриад эхэллээ. /минут дуусав/
 
Г.Занданшатар: Лувсанцэрэнгийн Энх-Амгалан гишүүн. Байнгын хорооны дарга.
 
Л.Энх-Амгалан: Ё.Баатарбилэг гишүүн Боловсролын сайд байхдаа хийсэн хамгийн том ажлын нэг нь тэр иргэний ёс зүйн хичээл гэдгийг нь албан ёсны хичээл болгож оруулсан. Энэ бол үнэхээр том дэвшил, том алхам болсон. 
 
Тэгэхээр Ё.Баатарбилэг гишүүн ээ, яг энэ “сэтгэл зүйн боловсролын тухай” энэ хуулийн асуудлын концепц бол зөвхөн энэ ерөнхий боловсролын дунд сургууль, их дээд сургуулиудад сурч байгаа 850 мянган  хүүхдийн асуудал биш л дээ. 
 
Өнөөдөр энэ Монгол Улсад 18 нас хүрсэн 2.2 сая иргэн байна гэж байгаа юм. 2.2 сая иргэн. 
 
Тэгэхээр энэ иргэдийн л асуудал байхгүй юу. Өнөөдрийн энэ нийгэмд үүсэж байгаа хүчирхийллийн асуудлууд, энэ гэмт хэргийн асуудлууд, нийгмийн талцал, хуваагдлын асуудлууд. Энэ бүхэн энэ сэтгэл зүйн боловсрол, сэтгэл зүрхний боловсрол дутсан ийм л зүйлээс болж байгаа, шалтгаалж байгаа асуудлууд юм билээ л дээ.
 
 Тэгэхээр үндсэндээ төрийн албанд зүтгэж байгаа 200 мянган хүмүүст ч гэсэн хамаатай асуудал гэж бодож байгаа шүү дээ. Тийм биз дээ. Б.Бат-Эрдэнэ гишүүн ээ. Тийм ээ. Бүр Төрийн албаны тухай хуульд тодорхой заалтууд ч гэсэн яваандаа би орох ёстой гэж ойлгож байгаа. Энэ төрийн албаныхан хүнлэг, ёс суртахуунтай, зан харилцаа сайтай ийм байх ёстой гэж ойлгож байгаа шүү дээ. 
 
Тэгэхээр сая Улсын Их Хурал дээр Ёс зүйн дэд хороог чинь Ёс зүйн бүр байнгын хороо байгуулж, бие дааж гаргалаа шүү дээ. 
 
Тэгэхээр нийгмийн хөгжлийн үндэс бол энэ ёс зүй, шударга ёс, хүн чанар дээр л үндэслэдэг ийм л нийгмийн төлөө бид хүнлэг, ардчилсан нийгмийг байгуулахын төлөө зорьж байгаа. 
 
Тийм учраас бол зөвхөн ерөнхий боловсролын дунд сургуулийн Боловсролын хуулийн хүрээнд шийдэгдэх асуудал биш юм. Энэ магадгүй үндэсний нөгөө “Монгол бичгээ сэргээх үндэсний хөдөлгөөн” гэдэгтэй адилхан ёс уламжлал, зан заншлаа сэргээх үндэсний хөдөлгөөн гэдэгтэй адилхан үндэсний хэлбэрийн үндэсний хөтөлбөр маягаар явагдах, томьёологдох. Ийм л учиртай ажил юм билээ л дээ.  
 
Г.Занданшатар: Ё.Баатарбилэг гишүүн тодруулъя. 
 
Ё.Баатарбилэг: Яах вэ. Г.Занданшатар дарга аа. Хэлэлцэх эсэхийг нь нөгөө нэг дэмжсэн, дэмжээгүй дээр үг хэлнэ шүү бас. Эндээс орохоор ордоггүй юм. 
 
Төсөв санхүү дээр ингээд байгаа байхгүй юу. Хүмүүнлэг боловсрол олгохтой холбоотой зардлыг улсын төсвөөс санхүүжүүлнэ гээд нэлээн хэдэн зардлууд байгаа. Жишээлэхэд.
 
Хөтөлбөрийг яам хариуцна. Төрийн захиргааны бүх байгууллага ийм ийм үүрэг хариуцна гээд. Өнөөдөр наад боловсролынхоо салбарын хөрөнгө оруулалт юмнуудаа бид улсын төсөвт тултал нь тавьж, хангалттай тавьж өгч чадахгүй үлгэн салган явж байгаа шүү дээ. 
 
Тэгэхээр бид тусдаа ахиад ийм юун дээр тийм төсөв, санхүү тавих боломж үнэхээр байна уу, үгүй юу? Энэ төсөв, санхүү, төрийн байгууллагын эрх, үүрэг дээр ингэж ажиллах боломж, нөхцөлийг нь манай хууль санаачлагч нар маань хэр харж байгаа юм бол? 
 
Улсын төсөвт энэ юуг нь суулгаж чадах юм уу, үгүй юм уу гэдэг. Төсөв, санхүүгийн талаас нь асууж байна. 
 
Г.Занданшатар: Б.Бат-Эрдэнэ гишүүн асуултад хариулна. 
 
Б.Бат-Эрдэнэ: Яах вэ. Хуулийн төсөл боловсруулах шаардлагын үүднээс бид судалгаа хийгээд тэгээд гарын авлага, ном, товхимлоос өгсүүлээд тодорхой хэмжээний зардлууд гарна гээд тодорхой төсөв, зардал төсөвлөсөн юм. 
 
Байдал нөхцөл амаргүй ийм нөхцөлд. Би түрүүн хэлсэн. Зарчмынх нь хувьд нэг голдиролд оруулаад, ингээд хуулийн зохицуулалтыг нь хийгээд. 
 
 Тэгээд энд зөвхөн хэдэн гишүүдийн санаачилгаар энэ хуулийг боловсруулаагүй юм л даа. Түрүүн хэлсэн. Урт хугацааны хөгжлийн бодлогын бичиг баримтууд, бусад зорилтын хүрээндээ үүнийг Улсын Их Хурлын удирдлагуудын зүгээс үүрэг өгөөд. Манай Их Хурлын гишүүн Ж.Сүхбаатар тэр үед ахлах зөвлөх байсан. Мөн Төрийн албан хаагчдын ёс зүй, сахилга хариуцлагын хууль дээр ажиллаж байгаа эрдэмтэн профессоруудын баг оролцоод ингээд л бид ажилласан юм. 
 
Тийм учраас амаргүй нөхцөл байдалд энэ төсвийн хөрөнгө зардал, шаардахаар асуудлуудыг нь хэлэлцүүлгийн явцад хасаад ингээд зохицуулалтыг нь хийгээд явах бүрэн бололцоо байгаа. 
 
Г.Занданшатар: Л.Энх-Амгалан гишүүн.
 
Л.Энх-Амгалан: Ё.Баатарбилэг гишүүн ээ. Бид Боловсролын салбарт оногдож байгаа хэдэн төгрөгөөс хумслаад, энэ хэдэн төгрөгөөс чангаагаад ингээд байхгүй. 
 
Энэ бол нийгмийн үүрэг, хариуцлагын хүрээнд хийгдэх ёстой ажлууд. Байгууллагуудын хөгжлийн хөтөлбөрүүд, сургалтын хөтөлбөрүүд гээд төсөв, мөнгүүд зөндөө байна шүү дээ. Энэ чинь төрийн байгууллагууд ч зөндөө байна, хувийн байгууллагууд ч зөндөө байна. Байгууллагын хөгжлийн төсвүүд. Хүнээ сургадаг. 
 
Тэгэхээр энэ чиглэл рүү ер нь хувийн болоод төрийн байгууллагууд чинь эерэг сэтгэл зүй, хүний төлөвшлийн асуудал, emotional intelligence, сэтгэл зүйн төлөвшилтийн асуудал руугаа байнгын сургалтууд хийдэг л ийм сайн жишгүүд бий болчихсон л юм билээ л дээ. 
 
Тэгэхээр энэ бүх юмнуудыг л бүгдийг нь нэгтгээд нэг зүйл рүү харуулах. Энэ нь одоо үндэсний манлайлал гэх юм уу. Тийм ээ. Үндэсний манлайлал нь Их Хурлаасаа ингээд тунхгийн маягтай ч хууль байж болно гэж бодоод байна шүү дээ. Тийм биз дээ. Б.Бат-Эрдэнэ гишүүн ээ. Энэ бол үндэсний тунхаг байхгүй юу. Тунхаг. Тэгээд ийм хуулиар л.../минут дуусав/
 
Г.Занданшатар: Одоо эрхэм гишүүн Цэндийн Мөнх-Оргил цахимаар оролцоно. Ц.Мөнх-Оргил гишүүн алга байна. 
 
Тэгвэл Чинбатын Ундрам гишүүн “Үндсэн хууль” танхимаас.
 
Ч.Ундрам: Гишүүдэд энэ өдрийн мэнд хүргэе. 
 
Тэгээд хуулийн төсөлтэй нэлээн сайн танилцсан. Мөн өмнөх гишүүдтэй давхцахгүйгээр асуулт асууя. 
 
Засгийн газрын үндсэн чиглэлд бид Монголын түүх, хэл соёл, зан заншил, эх оронч сэтгэлгээ, үндэсний өв уламжлал, монгол хүний хүмүүжлийг дээдэлсэн тийм сургалтын хөтөлбөрийг л өмчийн хэлбэр харгалзахгүйгээр цэцэрлэг, сургуульд хэрэгжүүлнэ гээд заагаад өгчихсөн. 
 
Яг энэ чиглэл рүүгээ хандуулаад Боловсролын ерөнхий хууль, багц хууль тэр чигээрээ хандаад ингээд явж байгаа. 
 
Түрүүн хэлж байна. Энэ хуулийн хамрах хүрээ нь том юм. Зөвхөн цэцэрлэг, сургууль гэхгүй. Дээрээс нь нэмэгдээд аж ахуйн нэгж, байгууллагууд гэж байгаа. 
 
Тэгэхээр яг аж ахуйн нэгж, байгууллага дээрээ очихоор яаж хэрэгжих юм бэ гэдэг нь энэ хуулийн төсөл дотор сайн харагдахгүй байна л даа. 
 
Зөвхөн сургууль дээр нэмээд дахиад нэг хичээл, сурах бичиг гэх мэтчилэн зүйлүүд нэмэгдэхээр харагдаад байна. Гэтэл манай хүүхдүүд маш олон хичээлтэй, ачаалал их байна гээд байгаа. 
 
Хуулийн үзэл баримтлал нь зөв болов ч дахиад заавал ингэж хичээл, сурах бичиг нэмж оруулах биш, одоо байгаа хичээлд нь агуулгын хүрээнд нь баяжуулаад. Түрүүний тэр монгол уламжлалын хичээл дээр нь нэмээд улам сайжруулаад явах бололцоо байгаа юм шиг надад санагдаад байна л даа. 
 
Тэгэхээр энэ дээр хууль санаачлагчид маань юу гэж бодож байна вэ? Хуулийн үзэл баримтлалыг хэдийгээр дэмжиж байгаа болов ч заавал ингэж нэмж хичээл гаргана, нэмж сурах бичиг оруулна гэсэн ийм хатуу заалтуудыг өөрчлөх боломжтой юу? Одоо байгаа багц хуультайгаа уялдуулаад тэнд нь заалт болгоод ингээд нэгтгээд оруулах боломж байгаа юу гэж асуумаар байна. 
 
Тэгээд ер нь бид энэ олон хичээлүүдийг.../минут дуусав/
 
Г.Занданшатар: Б.Бат-Эрдэнэ гишүүн асуултад хариулъя. 
 
Б.Бат-Эрдэнэ: Ч.Ундрам гишүүний асуултад би хариулъя. 
 
Тийм ээ. Би түрүүн хэлсэн. Энэ төсөв, зардалтай холбоотой, түүнчлэн боловсролын хуулиар зохицуулах ийм зүйл, заалтуудаа хэлэлцэх эсэхийг нь шийдчихээд хэлэлцүүлгийн явцад бүгдийг нь багтаагаад шингээгээд өгчхөд болохгүй зүйлүүд байхгүй. Энэ ямар ч асуудал байхгүй.
 
Бид ер нь энэ хуулийн маань үндсэн үзэл баримтлал, санаа бол би түрүүн хэлсэн. Тийм ээ. Зарчмыг нь бид бодлогоор хуульчлаад өгье.
 
 Энэ хүний дотоод сэтгэл, оюуны боловсрол, хүнлэг чанарыг төлөвшүүлэх бодлого, зорилтыг бид улс орон даяар түгээн дэлгэрүүлэх, хөхиүлэн дэмжих, үүнийг зохион байгуулах үүрэгжүүлсэн, хариуцлагажуулсан зарчмыг нь бодлогын хүрээнд хувьчлаад өгье. 
 
Үүнтэйгээ уялдуулаад хөтөлбөртөө туссан үндэсний хэмжээний хөтөлбөр боловсруулаад, хэрэгжүүлээд. Үүнийг бүрэн хэмжээн дээр хийх. Энэ бол манай боловсролын салбарынхан. Манайханд нэг байдаг түвэгтэй юм нь салбар салбараараа нэлээн тийм аминчхан. Бидний ажил, асуудлуудад. 
 
Уг нь нөгөө талаас нь дэмжлэг үзүүлэх гээд байхад л, аль нэг талаас нь томоохон дэмжлэг үзүүлэхэд алга ташаад хүлээн авахын оронд ийм байдал гаргаад байдаг нөхцөл бий. 
 
Энэ чинь бид хэчнээн ажил болж байж, 1990 оноос хойших бараг 30 жилийн хугацаанд чинь 500 зуу гаруй салангид хөгжлийн баримт бичгүүдийг нэгтгээд нэг болголоо гээд алга ташаад Их Хурлаар албажуулаад. Бүх улс төрийн намууд, эрдэмтэд судлаачид, мэргэжлийн хүмүүс, манай Их Хурлын гишүүд бүх оюун мэдлэгээ шингээж байгаад боловсруулсан хууль дээр чинь бид нүүдлийн соёл иргэншилт монгол хүнийг төлөвшүүлэх, зорилтыг хэрэгжүүлэх үе шат гээд энэ чинь хамгийн нэгдүгээрт.../минут дуусав/
 
Г.Занданшатар: Л.Энх-Амгалан гишүүн. 
 
Л.Энх-Амгалан: Тэгэхээр Ч.Ундрам гишүүн ээ, Монгол Улсын Ерөнхий сайд У.Хүрэлсүх Ерөнхий сайдын хийж байгаа, эхлүүлж байгаа ажил байгаа. Манай намын. 
 
Энэ ажил ард түмнээ соён гэгээрүүлэх ажил. Тэгээд сүүлийн 20 жил бид Соёлын яамыг татан буулгаснаар нам, намын мөрийн хөтөлбөрт суусан ард иргэдээ соён гэгээрүүлэх ажил байгаа байхгүй юу. Энэ соён гэгээрүүлнэ гэдэг бол түүх, соёл уламжлалаараа дамжиж ард иргэдээ соён гэгээрүүлэх. 
 
Магадгүй бидний өнөөдрийн энэ ярьж байгаа сэтгэл зүрхний боловсрол ч гэсэн өнөөдөр Соёлын яамнаас хэрэгжүүлэх энэ соёлын бодлогын бас нэг хэсэг л, амьд эд эсийн л нэг байгаа байхгүй юу. 
 
Тэгэхээр Сингапурын хөгжлийн эцэг Ли Куан Ю гэж хүний хэлсэн үг байдаг шүү дээ. “Сингапурыг өөрчлөх надад хэцүү байгаагүй. Хамгийн хэцүү байсан зүйл бол ард иргэдийнхээ сэтгэлгээг өөрчлөх л надад хэцүү байсан” гэж ийм үг байдаг. 
 
Тийм учраас Улсын Их Хурал дээр нэгэнт энэ “Алсын хараа-2050” Засгийн газрын мөрийн хөтөлбөр дээр энэ соён гэгээрүүлэх асуудлыг үндэсний хэмжээний том зорилтууд тавьж байгаа учраас бид улс төрийн хүсэл эрмэлзлэл гэж нэг юм яриад байгаа шүү дээ. “Political will” гэдэг тийм үү? Улс төрийн хүсэл эрмэлзэл. Энэ улс төрийн хүсэл эрмэлзлийг бий болгож энэ ард иргэддээ сэтгэл зүрхний боловсрол бол ийм чухал хэрэгтэй юм байгаа шүү. 
 
Энэ иргэн бүрийн үүрэг байхгүй юу. Гэр бүлийн үүрэг. Насанд хүрсэн хүн бүхний үүрэг. Тэгэхээр үүнийг л нийгмээрээ сэрээх. Нөгөө монгол бичиг шинэ гарч ирэхэд манай ард иргэд яаж уриалан хүлээж авч байлаа. Түүнтэй адилхан нийгэмд хүсэж хүлээж байгаа ийм хөрс суурь сайтай ард түмэн шүү дээ. Манайхан чинь. Энэ сэтгэл зүрхний боловсролын хөрс суурь их сайтай ард түмэн байхгүй юу. Тэрийг л сэргээх, улам хөгжүүлэх, ард иргэдээ соён гэгээрүүлэх, сэтгэл зүйн боловсрол олгох, сэтгэл зүйн төлөвшил бий болгох энэ чиглэл рүү л хийх ийм бодлогын бичиг баримт байгаа юм гэж харж байгаа. 
 
Г.Занданшатар: Ч.Ундрам гишүүн 1 минут тодруулъя. 
 
Ч.Ундрам: Хуулийн үзэл баримтлал, зорилгыг би үнэхээр дэмжиж байна. 
 
Үнэхээр хүүхдүүдийнхээ хүмүүжил, ёс суртахуун, сэтгэлийн боловсролд бид бас мэдээж анхаарал хандуулахгүй бол болохгүй. Маш хүнд хэцүү байгаа. 
 
Тэгээд бид энэ хуулийнхаа төсөлд албан бус боловсролын асуудлыг бүр өргөн хүрээтэйгээр харж оруулмаар юм шиг надад санагдаад байна л даа. Хиллари Клинтоны бичсэн “It takes a village to raise a child” буюу “Тосгон хүүхдийг хүмүүжүүлдэг” гэж тийм утга агуулга бүхий ном байдаг. Энэ бол яг үнэн. 
 
Зөвхөн гэр орон, сургуулиас гадна гадаа гараад хүмүүс хэрхэн бие биетэйгээ харьцаж байна, хэвлэл мэдээллээр юу гарч байна гээд энэ том агуулгаар хүүхдүүдэд хүмүүжлийг олгох асуудлыг бид энэ хуульдаа оруулж өгч болно гэж бодож байна уу? Та үүнийг тэгвэл тэгж энэ хуулийн агуулгыг бүр өргөсгөж улам том болгож харах бололцоо байгаа юу? 
 
Г.Занданшатар: Бадмаанямбуугийн Бат-Эрдэнэ гишүүн.
 
Б.Бат-Эрдэнэ: Ч.Ундрам гишүүн маш зөв зүйтэй, одоо яг бидний зарчмыг нь бодлого болгоод хуульчлаад өгчихье гэж байгаа энэ зүйлийг яг дүгнээд хэлчихлээ л дээ. 
 
Тийм учраас яг тэр зарчмаар л бид боловсруулсан байгаа юм. Түрүүн би яах вэ одоо энэ “Алсын хараа-2050” холбоотой асуудлыг ярьсан. Энэ намын мөрийн хөтөлбөр, нийгмийн соён гэгээрэл, намын дарга, Ерөнхий сайдын дэвшүүлж байгаа тэр бодлогыг зөвхөн зүгээр бид намын сонгогдсон гишүүний хувьд хийж байгаа юм биш. 
 
Ер нь ард иргэд үнэхээр хоцрогдож ирсэн зүйл энэ мөн гэж үзэж халуунаар дэмжиж байгаа л даа. 
 
Тийм учраас би түрүүн уншиж амжсангүй. Энэ “Алсын хараа-2050” дотроо ингээд хүмүүнлэг, оюунлаг, ёс суртахуунлаг, үндэсний соёл, мэдлэг чадвар, дадалтай монгол хүнийг бэлтгэх. Энэ бол нэг номерынх нь зорилт болоод ингээд тавьчихсан бидний баталсан хууль, бодлого шүү дээ. 
 
Г.Занданшатар: Л.Энх-Амгалан. Төрийн байгуулалтын байнгын хороон дарга.
 
Л.Энх-Амгалан: Ч.Ундрам гишүүн өөрөө яг боловсролын хүн учраас үүнийг нэлээн томоор, том агуулгаар нь харж байна л даа. Зөвлөлдөө. 
 
Тэгэхээр энэ орчин цагийн боловсролын чиг хандлага чинь ерөөсөө “насан туршийн боловсрол” гэдэг ийм чиг хандлага л бий болчхоод байгаа шүү дээ. Хүн нэг дипломоор амьдрахаа больчихсон. Одоо насандаа хоёроос гурван диплом, мэргэжлээ хамгийн багадаа хоёроос гурав дахин өөрчилж байж л ажлын байран дээрээ өрсөлдөх чадвартай ийм боловсон хүчин бий болгох чиг хандлага байгаа юм билээ.
 
Түүнтэй адилаар emotional intelligence гээд сэтгэл зүйн боловсролын асуудал маш чухал болсон. 
 
Тэгэхээр таны ярьж байгаа “албан бус боловсрол” гэдэг энэ сүлжээ гэдэг юм уу, энэ тогтолцоо Монгол Улсад бий болсон. Тодорхой үр дүнгээ өгч байгаа. 
 
Тэгэхээр “албан бус боловсролын тогтолцоо” бий болгосон энэ тогтолцоон дээрээ бид үндэслээд одоо энэ хуулийг чинь хэрэгжүүлэхэд мэдээж бидэнд багш, сурган хүмүүжүүлэгч, боловсон хүчний асуудлууд, тодорхой санхүүгийн механизмын хөшүүргийн, эдийн засгийн хөшүүргийн асуудлууд гээд үүнийг цогцоор.../минут дуусав/ 
 
Г.Занданшатар: Боловсролын хүрээнд харахгүй. Өргөн утгаар нь соёл, боловсрол, кино урлаг бүгд чиглэх ёстой юм. 
 
 Цэндийн Мөнх-Оргил гишүүн. “Жанжин Д.Сүхбаатар” танхимаас.
 
Ц.Мөнх-Оргил: Баярлалаа. Энэ чухал асуудлыг хөндөөд, хуулийн төсөл боловсруулаад өргөн барьж байгаа, хуулийн төслийг боловсруулахад оролцсон эрдэмтэн судлаачиддаа, Их Хурлын гишүүддээ талархал илэрхийлье. 
 
Тэгээд би нэг ийм саналтай байгаа юм. Хуулийн төслийг хэлэлцэхийг дэмжиж байна. 
 
Тэгэхдээ батлахыг дэмжихгүй байгаа юм. Яагаад гэвэл боловсролын багц хуульдаа энэ асуудлуудаа оруулъя. Яагаад боловсролын багц хуульдаа оруулах юм бэ гэхээр. Би ингэж бодоод байгаа юм. Ерөөсөө боловсролын зорилго бол яг энэ хуульд туссан бүх зорилгыг л хэрэгжүүлэх ажил. 
 
Хүмүүнлэг хүн боловсруулах. Хүмүүнлэг хүн хүмүүжүүлэх ажил бол ерөөсөө манай боловсролын үндсэн зорилго байх ёстой, нийгмийн зорилго байх ёстой. Хувь хүн, аав ээж, ах дүү, гэр бүл, эцэг эх.
 
Тэгээд бид боловсрол гэхлээрээ л ерөөсөө нэг академик боловсрол олгох юм ойлгоод байдаг. Тоо заах ёстой, хэл заах ёстой, хими, физик заах ёстой. 
 
Тэрийгээ л мэдэж байвал боловсролтой хүн болчихлоо гэж бодоод байдаг. Гэтэл орчин цагт чинь интернетийн мэдээллийн орчин цагт багш нарын заадаг энэ тоо, хими, физикийг, гадаад хэлийг өнөөдрийн хүүхдүүд чинь зүгээр интернетээр ороод хичээл заалгаад сурчхаж болж байна. 
 
Хамгийн хэцүү юм энэ хүн хүмүүжүүлэх асуудал байдаг. Үүнийгээ бид ерөөсөө орхигдуулчхаад байгаа байхгүй юу. Боловсролын салбар тэр чигээрээ орхигдуулсан. Боловсролын ерөнхий хуульдаа болохлоор тэр зорилгоо маш зөв тодорхойлчихсон. 
 
“Монгол Улсын боловсролын үндсэн зорилго бол хүн хүмүүжүүлэх асуудлаа” гээд хуулийнхаа гол зорилготой хийчихсэн мөртөө тэрийгээ хэрэгжүүлэхдээ бүр яг эсрэгээрээ хэрэгжүүлдэг. Нөгөө л тоогоо заагаад байдаг. Нөгөө л тоо, физик, химээ заагаад байдаг. Гадаад хэлээ заагаад байдаг. Тэрийг нь мэдээд л байвал багшид сайн байдаг, хүүхдэд ч сайн байдаг. Онц дүнг нь тавиад л цааш нь явуулаад байдаг. 
 
Амьдрал дээр гараад нөгөө сурсан мэдлэгээ амьдрал дээр хэрэгжүүлэх, хүн гэдэг утгаа ойлго.../минут дуусав/
 
Г.Занданшатар: Ц.Мөнх-Оргил гишүүн нэмэлт 1 минут. 
 
Ц.Мөнх-Оргил: Тэгэхлээр хэлэлцье. Батлахдаа боловсролын багц хуультайгаа хамт баталъя. 
 
Тэгэхдээ миний санал ийм байгаа. Энэ хуулийн үзэл санааг боловсролын багц хуультай нийцүүлэх биш, боловсролын багц хуулийн үзэл санааг энэ хуулийн үзэл санаатай нийцүүлмээр байгаа юм. Бүр нэвт шувт. Сургалтын хөтөлбөр, багш нарыг үнэлэх арга зүй, эцэг эхэд хүлээлгэх хариуцлага, төр хүлээх хариуцлага. 
 
Тэгээд энэ дээр манай хууль санаачлагчид нэг юм яриад байх юм. Энэ ерөөсөө бүгдийнх нь үүрэг болно гэж. Бас тийм биш шүү.
 
 Тэр аж ахуйн нэгж, байгууллагууд, хувь хүмүүс, төрийн байгууллагууд чинь өөрт оногдсон ажлаа л хийнэ шүү дээ. Түүнээс энэ хүн боловсруулах ажилд тэд нар чинь үүрэггүй шүү дээ. Орох ёсгүй. Тэгэхгүй бүгдээрээ сурган хүмүүжүүлэгч болоод, бүгдээрээ хүн хүмүүжүүлэх ажилд оролцоно гэж бас байхгүй шүү. 
 
Тэрийг эцэг, эх нь хийнэ, багш нар нь хийнэ, боловсролын системийг нь хийнэ, хамт олон нь хийнэ. Байгууллага, аж ахуйн нэгжүүд өөр өөрсдийнхөө ажлыг.../минут дуусав/ 
 
Г.Занданшатар: Бадмаанямбуугийн Бат-Эрдэнэ гишүүн. Хууль санаачлагч. 
 
Б.Бат-Эрдэнэ: Ц.Мөнх-Оргил гишүүний хэлж байгаатай санал нэг байна. 
 
Үнэхээр энэ хуулийн үзэл баримтлал. Энэ бол зүгээр нэг санаанаасаа урган гарсан зүйл биш. Манай уламжлал, дээрээс нь өнөөгийн амьдралын хэрэгцээ шаардлага, дэлхий, олон улсын нийтлэг чиг хандлага. Энд тулгуурлаад гарч ирсэн төсөл учраас яг энэ хуулийнхаа үзэл баримтлалд нийцүүлээд Боловсролын хууль. 
 
Тэгээд тэрийгээ түрүүн Ч.Ундрам гишүүний хэлдгээр агуулгыг нь өргөжүүлээд. Түрүүн маш тодорхой хэллээ шүү дээ. Хүнийг хүмүүжүүлэх.  Та ч сая өөрөө хэллээ. Хүн хүмүүжүүлнэ гэдэг чинь бол хамгийн хэцүү ажил шүү гэж. Үнэхээр энэ хамгийн хэцүү ажил. 
 
Тийм учраас энд оролцоог нь хангах, өргөжүүлэх чиглэлээр ингээд зохицуулаад явахад тантай санал нэг байгаа. Түрүүн Ч.Ундрам гишүүн ялгаа байхгүй оноод хэллээ шүү дээ. 
 
Тэр Америкийн Хиллари Клинтоны жишээг татаж байгаад. Хүүхдийг хүмүүжүүлнэ, хүнийг хүмүүжүүлнэ гэдэг бол тосгон хүмүүжүүлнэ гэж. Би тэрийг ямар мэдэх биш. Үзээгүй. Тэр агуулга нь бол үнэхээр бидний тавьж байгаа энэ асуудал мөн байна л даа. 
 
Бид чинь айлынхаа, орчныхоо, нутаг усныхаа халуун бүлийн дунд л хүн болсон улсууд шүү дээ. Нөгөө Бавуугийн Лхагвасүрэн гуайн хэлдгээр “Уг нь би тэднийд агсам тавья гэж бодсон юм. Ухаант ардынхаа дунд хүлээтэй байгаад чадсангүй” гэдэг шиг монгол хүн төрсөн цагаасаа эхлээд үхэн үхтлээ тэр хүлээн дунд байсаар байгаад л хорвоог элээдэг энэ нийгэм чинь өөрөө ёс суртахуунлаг, хүнлэг, энэрэнгүй нийгмийг л хэдэн зуун мянганаараа бий болгоод ирсэн ийм үндэстэн шүү дээ. Тантай санал нэг байна.  
 
Г.Занданшатар: Лувсанцэрэнгийн Энх-Амгалан гишүүн.
 
Л.Энх-Амгалан: Ц.Мөнх-Оргил гишүүн их чухал санал хэлж байна. 
 
Боловсролын хуультайгаа нийцүүлэх биш, боловсролын хуулиа энэ сэтгэл зүрхний боловсролын хуулийнхаа үзэл агуулгатай нэвт хийх ёстой гэж. Энэ дээр санал нэг байна. 
 
Угаасаа Монголын боловсролын хуулийн зорилго нь зөв хүн төлөвшүүлэх, зөв хүн сургах ийм зорилготой шүү дээ. 
 
Монголчууд ярьдаг шүү дээ. Хүнээр хүн хийх ухаан гэж. Энэ бол их том ухаан байхгүй юу. Тэгээд Монголын ард түмэн энэ ухааныг тээж ирсэн. Одоо монгол бичиг, монгол соёл, уламжлалыг тээх чинь би энэ 3.3 сая ард түмэн л гэж харж байгаа шүү дээ. 
 
Тэгэхээр үүнийгээ бид зөвхөн боловсролын байгууллагын зургаан зуу, найман зуун хэдэн мянган хүүхдийн хүрээнд дөч, тавин мянган багш нарын хүрээнд харж болохгүй байгаа юм л даа. 
 
Тэгэхээр бид чинь монгол бичгээ сурах 3.2 сая иргэдийн үндсэн үүрэг биз дээ. Ёс уламжлал, зан заншлаа тээх үүрэг нь бид 3.2 сая иргэний үүрэг биз дээ.
 
Тэгэхээр үндсэндээ үүнийг үндэсний хэмжээний хөтөлбөр болгож явуулах л амин чухал байгаа юм. Тэр тусмаа би энэ төрийн албанд зүтгэж байгаа. 
 
Одоо төрийн албанд юу дутагдаж байгаа юм. Төрийн албанд ёс зүй, нинжин сэтгэл, энэрэнгүй сэтгэл л дутагдаж байгаа шүү дээ. Ард иргэдтэйгээ элдэв зөөлөн харьцах. 
 
Тэгэхээр энэ чинь агаар, ус мэт хэрэгтэй байна шүү дээ. Төрийн албыг өөрчилнө гэх юм бол би үнэхээр энэ төрийн албан хаагчдын сэтгэл зүрхний боловсролыг өөрчилж байж л Монголын төрийн алба өөрчлөгдөх юм байна л гэсэн итгэл үнэмшилтэй хүн. 
 
Тэгэхээр зайлшгүйгээр бидний санаачилж байгаа сэтгэл зүйн боловсролын асуудал бол. Магадгүй Монгол Улсын Их Хурлаас баталсан Авлигатай тэмцэх үндэсний хөтөлбөр гэж байдаг. Хүн бүхэн дагаж мөрдөх ёстой хөтөлбөртэй л адилхан ийм хөтөлбөр байх ёстой гэж ойлгож байгаа байхгүй юу. 
 
Энэ танхимаас шударга ёс эхэлнэ гэдэг шиг яг энэ Улсын Их Хурлын энэ танхимаас сэтгэл зүйн боловсрол эхлэх ёстой. Сэтгэл зүйн боловсролын манлайлал эхлэх ёстой л гэж би ойлгодог. 
 
Г.Занданшатар: “Их засаг” танхимаас Баттөмөрийн Энхбаяр гишүүн.
 
Б.Энхбаяр: Баярлалаа. Энэ хуулийг ярихаас өмнө дөрвөн асуудлыг ярья. 
 
Нэгдүгээрт, ёс суртахуун; 
 
Хоёрдугаарт, зан суртахуун; 
 
Гуравдугаарт, ёс заншил;
 
Дөрөвдүгээрт, хууль гэсэн ийм дөрвөн хэмжээ нийгмийн харилцааг зохицуулдаг. 
 
Эхний гурав буюу “ёс суртахуун”, “зан суртахуун”, “ёс заншил” нь хүний сайн дураар биелэгддэг хэм хэмжээ. 
 
“Хууль" бол албадаж биелүүлэгдэх буюу заавал биелэгдэх шинжтэй юм. 
 
Ингээд эхний гурав буюу ёс суртахуун, зан суртахуун, ёс заншлаа бид заавал биелүүлэгдэх хэм хэмжээ буюу хуульчлах гэж байна. Энэ их онолын асуудал ярьж байгаа юм. 
 
Энэ хууль дээр жишээлбэл “үлгэр ярьж өгөх үүрэгтэй”, “амьтдын ач тусыг мэдүүлэх үүрэгтэй” хүүхэддээ. Хүнийг хайрладаг болгож хүмүүжүүлэх үүрэгтэй”. Юу хуульчлах гэж байгаагаа бас бодно биз дээ. Онолоо сайхан ойлгоно биз дээ. 
 
“Улс төрийн хэм хэмжээ”, “шашны хэм хэмжээ”, “зан заншлын хэмжээ” гэдэг ойлголтууд байдаг. 
 
“Ёс зүй”, “ёс суртахуун” хоёр чинь ч хоорондоо ялгаатай. Ёс зүйг бид “этик” гэж үздэг. “Этик” гэдэг юу хэлдэг вэ гэхээр мэргэжлийн буюу албаны хүрээнд тавигддаг шаардлагуудыг хэлдэг. 
 
Өөрөөр хэлбэл “хуульчийн ёс зүй”, “төрийн албан хаагчийн ёс зүй”, “бизнесийн ёс зүй”, “эмчийн ёс зүй”. 
 
Ёс суртахуун гэдэг бол “мораль”. “Мораль” гэдэг бол бүх хүнд, хувь хүнд нийтлэгээр тавигддаг шаардлага. Ийм онолын суурьтай шүү. 
 
“Ёс суртахуун унаж байгаа газар л түүнийг нөхөх гэж хууль гарч ирдэг юм” гэж Германы эрдэмтэн А.Шопенхауэр /Arthur Schopenhauer/ хэлсэн байдаг. 
 
Мөн Германы нөгөө алдарт тэрсүүд философич Ф.Ницше /Friedrich Wilhelm Nietzsche/ ёс суртахуун гэдэг бол... /минут дуусав/
 
Г.Занданшатар: Б.Энхбаяр гишүүн 1 минут. 
 
Б.Энхбаяр: Ф.Ницше хэлэхдээ “ёс суртахуун” гэдэг бол “өөрөөсөө илүү хэн нэгнийг ёс суртахуунгүй хэмээн муухай харагдуулж өшөө авах зальхай арга” гэсэн үг ч байдаг. Өөрөөр хэлбэл энэ бол тогтчихсон ойлголт биш. 
 
Яагаад тогтсон ойлголт биш гэдэг дээр би ганцхан жишээ хэлье. “Эхийнхээ ачийг яаж хариулах вэ”. Хариулт хэлэх хүн байна уу? Нийтлэгээр.
 
“Шүүдрийн усыг цуглуулаад цай чанаж өгвөл эхийнхээ ачийг хариуцсанд тооцно” гэж хууль гаргаж болох уу? 
 
Тийм учраас нийгмийн суурь онолуудаа сайн мэдэж байж хууль гаргахгүй бол болохгүй шүү гэсэн ийм нийтлэг л зүйлийг хэлье гэж бодож байна. Баярлалаа. 
 
Г.Занданшатар: Лувсанцэрэнгийн Энх-Амгалан гишүүн.
 
Л.Энх-Амгалан: Б.Энхбаяр гишүүн ээ. Ингээд мораль, этик, ёс суртахуун, зан, ёс, суртал гээд ингээд явах юм бол философийн их том маргаанд орно л доо. 
 
Хүн төрөлхтөн ч угаасаа ингээд хүн төрөлхтөний соёл иргэншил чинь таван мянган жилийн соёл иргэншил бий байгаа шүү дээ. Анхнаасаа.  Бичиг үсэг бий болсноос хойш.
 
Тэгээд л аль нь үнэн юм, аль нь худал юм, аль нь шударга юм, аль нь шударга бус юм гээд энэ маргаан бол нөгөө Сократ, Платоноос авахуулаад л гарч ирж байгаа этик, ёс зүй гэж байгаа маргаан. Маргаан ч байх вэ дээ. Философи. Үе үеийн философиуд. 
 
Тэгээд Будда, Исус, Мухаммед гээд явах юм бол ингээд л энэ чинь хүн төрөлхтөн л байгаа цагт бүгдээрээ хууль гараад дэлхийн хүн ам бүгдээрээ сэтгэл зүрхний ёс суртахуунтай, боловсролтой болчихно гэж бодохгүй л дээ. 
 
Тэгэхдээ хүн төрөлхтний орчин үеийн чиг хандлага чинь ерөөсөө өөрөө ийм чиг хандлага руугаа явчихлаа шүү дээ. Бид дэндүү материаллаг зүйл рүүгээ, энэ мөнгө тийм ээ, нэг ийм материаллаг зүйл рүүгээ хэтэрхий.  Америк мөрөөдөл гэдэгтэй адилхан орон сууцтай, машинтай, албан тушаалтай болчихвол хүн сайхан амьдардаг юм байна гэдэг энэ чиг хандлага чинь шал өөр чиг хандлага болчихлоо шүү дээ. Төлөвшлийн асуудал. 
 
Ерөөсөө орчин цагт боловсролтой хүн гэж юу вэ гэвэл сэтгэл зүйн төлөвшилтэй хүнийг л боловсролтой хүн гэдэг ийм л хэмжүүрээр хэмждэг л болчихсон юм байна лээ шүү дээ. Сэтгэл зүйн төлөвшил. Тэгээд энэ эерэг психологи, эерэг сэтгэл зүй, энэ нөгөө emotional intelligence сэтгэл зүрхний боловсрол гээд энэ бүх юм чинь ингээд нийгмийн том давлагаа, чиг хандлагууд болж эхэлж байгаа байхгүй юу. 
 
Тэгэхээр бид монголчууд өөрсдөө энэ хүнээр хүн хийх ухаан гэдгийг чинь бидний бичигдээгүй, бидний яс, мах цусанд дамжигдаж ирж байгаа том соёлын өвийг тээгч ард түмэн. Үүнийгээ дахин сэргээх ийм.../минут дуусав/
 
Г.Занданшатар: Эрхэм гишүүн Хаянгаагийн Болорчулуун. 
 
Х.Болорчулуун: Баярлалаа. Монгол Улс хүмүүнлэг, ардчилсан нийгэм байгуулаад 30 жил боллоо. 
 
Энэ хугацаанд хүүхэд залуучуудын ёс зүй, суртахуун, хүмүүжил хуучнаасаа дордсон уу гэхээс сайжраагүй. Боловсролын систем нь ч өөрөө тийм. 
 
Хуучин 7, 8 дээд сургуультай, маш чанартай боловсрол хүмүүжил олгож төгсгөдөг байлаа. Одоо 70, 80, 90 дээд сургуультай. Дээд сургуулиуд ямар чанартай байгааг бүгд мэдэж байгаа. 
 
Ер нь энэ хуулийг үзэл баримтлалын хувьд дэмжихээс биш яг тусгай бие даасан хууль болгохыг дэмжихгүй байна.
 
 Хүмүүнлэг боловсролын хууль юм уу, хүмүүжил боловсролын хууль юм уу? Боловсролын хууль 2002 онд батлагдсан. Одоо боловсролын багц хууль дуншиж байна. Энд оруулаад зүйл, заалт болгоод, тусгай зүйл, заалт болгоод оруулж болно. 
 
Сая хууль санаачлагч нар хэлж байна. Энэ бол тунхгийн маягтай хууль гэж. Бид тунхгийн маягтай хууль гаргаад яах вэ? Түүний оронд Үндсэн хуульд нь нэмж оруулъя. Эсвэл үндэсний хөтөлбөр болгоод бид бүр аян зохиогоод явуулъя. Ингэж болно шүү дээ. 
 
Монгол Улсад хууль багадаагүй. Социализмын үед 60, 70 хуультай байсан гэж байгаа юм. Ерөнхий хуультай. Тэгтэл одоо 700-гаад хуультай болсон. Тэрний тэн хагас нь хэрэглэгддэггүй хууль гэж байгаа байхгүй юу. 
 
Бид хэрэглэгдэггүй хууль үйлдвэрлэж гаргаад байж боломгүй байна. Аль болохоор энэ олон хуулиа багцлах ёстой гэж ийм бодолтой явдаг. 
 
Ер нь тэгээд энэ хүмүүжил боловсрол, хүмүүнлэг боловсролыг бий болгох энэ асуудал “хүн болох багаасаа, хүлэг болох унаганаасаа” гээд монголчууд хэлдэг шүү дээ. 25 нас хүрсэн бол тэр хүнд юм хэлээд хэрэггүй ээ л ... /минут дуусав/ 
 
Г.Занданшатар: Х.Болорчулуун гишүүн 1 минут. 
 
Х.Болорчулуун: Тэгээд хууль боловсруулагч нараас асууя. Санаачлагчдаас. 
 
Энэ бие даасан хууль гарснаараа ямар үр дүн гарна гэж бодож байгаа, дэвшил гарна гэж бодож байгаа юм. Түрүүнд өөрсдөө хэлсэн шүү. Тунхгийн маягтай хууль юм гээд. Боловсролын багц хуульдаа шингээгээд тусгай бүлэг заалт болгоод явахад юу нь болохгүй байгаа юм бэ? Энэ тал дээр хэлж өгөөч.  
 
Г.Занданшатар: Б.Бат-Эрдэнэ гишүүн. 
 
Б.Бат-Эрдэнэ: Хэлэлцэх эсэхийг нь одоо шийдээд, хэлэлцүүлгийн явцад бид үзэл баримтлал нэг зорилго, чиглэлд би нэгдэж байна гэж ойлгож байгаа. 
 
Тэгээр үүнийг хэлэлцүүлгийн явцад яриад явахад ерөөсөө огт буруудах юм байхгүй. 
 
Хамгийн гол нь өнөөдөр бид боловсролын салбар, боловсролын салбарыг зохицуулсан хуулийнхаа хүрээнд ялангуяа 1990 оноос энэ 30 жилийн хугацаанд яваад үнэхээр тэр бодлого, зорилт маань хэрэгж вүү. Төдийлөн сайн хэрэгжиж чадсангүй шүү дээ. Өнөөдөр нийгэмд өдөр болгон гарч байгаа аллага, хүчирхийллийг хар. Авлига, хээл хахууль. Цаашлах юм бол та бид хэдийн яриад тэмцээд байдаг энэ эх орныхоо орд баялгийг гадна дотныхонд нийлээд үрэн таран хийж байгаа энэ асуудлууд хүртэл. Ингээд энэ хүрээнд чинь тэр зорилтоо хэрэгжүүлж явж ирж чадсангүй шүү дээ. 
 
Тийм учраас энэ зарчмынх нь хувьд бодлого болгоод ингээд энд өндөр ач холбогдол өгөөд. Би түрүүн хэлсэн. Энэ Солонгосын хууль байна. Бусад улс орнуудын жишгээр үнэхээр хүч боломж нь дутаад байдаг бол энэ зохицуулалтыг хийж өгье гэсэн ийм л агуулгатай зүйл юм л даа. Хэлэлцүүлгийн явцад ямраар ч ярьж болно. Ц.Мөнх-Оргил гишүүн бол маш тодорхой хэллээ. 
 
Боловсролын хуульдаа нийцүүлж биш энэ хуульдаа нийцүүлээд боловсролынхоо хуулийг шинэчилсэн найруулгаар гаргахдаа эндээ анхаарч үзэх ёстой гэж. 
 
Ер нь энэ хүнлэг чанар, сэтгэлийн боловсролын асуудлыг манайх огт хаячихсан ерэн хэдэн онд би жижигхэн сургууль байгуулаад үүнийг зорилтоо болгоод 20 жилийн хугацаанд ажиллахад тэр амжилт дагалдаад гарах юм билээ. 50 жил хүсэн хүлээсэн олимпийн аварга, 30 жил хүсэн хүлээсэн анхны жүдогийн дэлхийн аваргууд.../минут дуусав/
 
Г.Занданшатар: Лувсанцэрэнгийн Энх-Амгалан гишүүн. 
 
Л.Энх-Амгалан: Энэ сэтгэл зүрхний боловсрол ингээд 12 дугаар ангид үзээд, их дээд сургуулийн 4 жилд үзээд ингээд орхидог зүйл биш л дээ. Амьдралын мөрдлөг л гэж ойлгоод байгаа шүү дээ. Яаж зөв амьдрах вэ, яаж зөв хүн байх вэ гэдэг ийм мөрдлөг байхгүй юу. Зарчим. 
 
Насан туршын боловсрол гэж би ойлгоод байгаа юм. Үүнийг. Тийм учраас насан туршдаа л энэ сэтгэл зүрхний боловсролыг үзэх ёстой. Нөгөө “Дөч хүрсэн эр, дөрөө дарсан ат” гэж ярьдаг. 50 хүрчхээд ч гэсэн хүмүүжээгүй, төлөвшөөгүй улсууд надаас авахуулаад бий л дээ. 
 
Тэгээд хүнд хоёр дахь төлөвшил гэж байдаггүй юм уу гэсэн. Ингээд бас эргээд философийн асуудал. 
 
Тэгээд ер нь сэтгэл зүйн төлөвшилгүй нийгэм гэдэг бол өөрөө ямар их тийм аюултай байдаг вэ, ямар их эмзэг байдаг вэ. Одоо ингээд энэ сошиал медиа гэж нэг айхтар юм байна. 
 
Магадгүй би энэ сэтгэл зүрхний боловсролын асуудал албан бус боловсролоор явах юм бол энэ сошиал медиагийн үүрэг роль бол маш зөв, их байгаа гэж ойлгож байгаа шүү. Энэ цахим. Энэ фэйсбүкийн орчин, твиттер, инстеграмм. 
 
Манай залуучууд ямар сайхан тийм хүмүүнлэг аянуудыг өрнүүлдэг болсон байна. Энэ чинь би магадгүй сэтгэл зүрхний боловсролын бас нэг ийм алхам алхмаар явагдаж л байгаа асуудал гэж ойлгож байгаа. 
 
Тэгэхээр магадгүй энэ хууль дээр томьёолсон бас нэг том томьёолол бол цахим орчинд сэтгэл зүрхний боловсролыг олгох, сэтгэл зүрхний боловсролын үндэсний сэтгэл зүйг ард иргэддээ энэ зөв зүйл рүү чиглүүлэх ийм үүрэг байна л гэж би хараад байгаа шүү дээ. 
 
Одоо нөгөө авлигын хуульгүйгээр авлигатай тэмцэнэ гэж бид ярьж болох уу. Үүнтэй л адилхан шүү дээ. Авлига гэдэг нийгмийн муухай хорт хавдар мөн биз дээ. Тэгвэл өнөөдрийн энэ хүчирхийлэл, нийгмийн тэгш бус байдал энэ бүх юм чинь ингээд нийгмийн хорт хавдар болчхоод байна шүү дээ. Энэ маань юунаасаа болж байна вэ гэхээр бид хүнээрээ хүн хийж чадаагүй. Боловсролын салбарын амин чухал зорилт болсон нөгөө зөв хүнийг төлөвшүүлэх, зөв хүнийг бий болгох энэ том зорилт нь биелэгдээгүй учраас л бид ийм нийгмийг бий болгосон байгаа байхгүй юу. 
 
Г.Занданшатар: “Эзэн Чингис хаан” танхимаас эрхэм гишүүн Балжиннямын Баярсайхан асуулт асууна. 
 
Б.Баярсайхан: Бид Монгол Улсын Үндсэн хуульд хүмүүнлэг ардчилсан нийгэм байгуулна гэж зорьж явж байгаа. 
 
Тэгээд энэ 30 жилдээ бид юуг алдсан бэ гэхээр хүнээрээ хүн хийж байсан ардын ухаан, уламжлалт зан заншил, үндэсний өв соёл, өвөг дээдсийхээ тэр нарийн нандин, хүүхдээ хүн болгодог, хүнээ иргэн болгодог, зөв хүн болгодог, ёс жудагтай, ёс суртахуунтай иргэн бэлддэг энэ арга ухаанаа бид үнэхээр алдсан. 
 
Тийм учраас өнөөдөр нэг зүйлийг бид олон талаас нь, бүр хууль болох хүртэл нь ингээд яриад сууж байна. 
 
Энэ бол маш зөв. Яагаад гэвэл бүгдээрээ хүлээн зөвшөөрч байна. Төрийн түшээгээсээ авахуулаад хаана байдаг юм? Нийгмийн бүхий л салбарт ёс суртахуун гэдэг зүйл алдагдсан, ёс жудаггүй болсон. Тийм учраас бүр онцгойлоод өнгөрсөн гучин жил энэ Улсын Их Хурлын гишүүдийн, бас төрийн албан хаагчдын нэр хүнд унасан, нийгэм замбараагүй болсон.
 
Тийм учраас ард иргэд юу хүсэж байна гэхлээр ерөөсөө энэ нийгмийг ёс суртахуунтай, ёс зүйтэй болгох юм сан гэсэн ийм хүсэлтээр байгаа. Тийм ч учраас энэ хүсэлтээр иргэдээ бид зөв хүмүүжүүлэх ёстой юм байна. Иргэдээ бид ёс суртахуунтай байлгах ёстой юм байна гэсэн  зорилготой, ийм үзэл баримтлалтай хууль орж ирж байна гэж харж байна. Миний хувьд маш их дэмжиж байгаа. 
 
Гэхдээ энэ хуулийн нэр нь хүмүүнлэгийн боловсрол байх юм уу, эсвэл өнөөдөр Монгол Ардын Нам мөрийн хөтөлбөртөө хүний хөгжлийн цогц бодлогыг боловсруулна гээд. Мөн Монгол Улсын Засгийн газрын “Алсын хараа-2050” дээр бид хүнээ хайрласан, хүнээ дээдэлсэн, хүнээ зөв хүмүүжүүлсэн ийм иргэн байна. Яагаад гэвэл Монгол Улсын хамгийн үнэт баялаг бол хүн юм гэсэн ийм алсын хараатай явж байгаа. 
 
Тийм учраас хуулийн нэрийг хүмүүнлэгийн боловсролын хууль гэхээсээ илүүтэйгээр яг энэ Засгийн газрын.../минут дуусав/
 
Г.Занданшатар: Б.Баярсайхан гишүүн 1 минут. 
 
Б.Баярсайхан: Г.Занданшатар дарга аа, бид 4 минут дээр 1 минутаа авч байгаа юу? Энэ үг ерөөсөө багтахгүй байна. Ялангуяа энэ чухал асуудал хэлэлцэж байгаа үед яг 5 минутаа бүрэн аваад үгээ хэлээд явмаар байна. 
 
Г.Занданшатар: Дэгээрээ л явж байгаа. Цахим хуралдааны дэгээрээ явж байгаа юм. 
 
Б.Баярсайхан: Тэгэхээр дандаа багаас нь гэж ярьж байгаа. 
 
Би нэг зүйлийг бүр хариуцлагатай хэлье. Боловсролын салбарт ерөнхий боловсролын сургууль, их дээд сургуульд бас энэ хүнлэг байх, зөв байх гэдгийг тодорхой хэмжээгээр чадах чинээгээрээ хичээгээд явж байгаа. 
 
Хүүхэд хаана эвдэрч байна гэхлээр гэр бүлдээ, мөн нийгэмд. Яагаад гэвэл өвөг дээдэс маань хүүхдээ хаана хүмүүжүүлж байсан бэ гэхлээр гэр бүлийн хүмүүжил гэж асар том хүмүүжил. Мөн нийгмээрээ гудамжинд байгаа хүүхдийн буруутай үйлдэл дээр нийтээрээ санаа зовдог, нэг хүүхдийг хүн болгохын тулд нийтээрээ санаа тавьдаг байсан ийм бид төрийн бодлоготой байсан. Энэ алдагдчихаад байгаа юм. 
 
Г.Занданшатар: Лувсансүрэнгийн Энх-Амгалан гишүүн.
 
Л.Энх-Амгалан: Б.Баярсайхан гишүүн боловсролын салбарт Монгол Улсын боловсролыг тодорхойлж байсан хүн учраас үнэхээр амин чухал асуудал гэдгийг зүрх сэтгэлээсээ мэдэрч байгаа юм л даа. 
 
Тэгээд хүний хөгжил гээд ингээд хүний хөгжлийн тухай хууль гээд ингээд явчих юм бол энэ чинь бас их том хууль болно. 
 
Өнөөдөр улс орны хөгжлийг эдийн засгийн өсөлтөөр нь биш хамгийн том хэмждэг шалгуур бол хүний хөгжлийн индекс л гэж байгаа шүү дээ. Тийм бол хүний хөгжил гэж юу юм бэ гэхээр боловсрол, эрүүл мэнд, нийгмийн хамгаалал, ажлын байр гээд л ингээд л явчихна л даа. Том задраад явчихна л даа. Тэгээд илүү ингээд хүмүүнлэг. Сэтгэл зүрхний боловсрол гээд тодорхойлчихсон юм байна лээ л дээ. 
 
Ер нь дэлхийн улс үндэстэн тэгээд тодорхойлчихсон юм байна лээ.
 
Тийм учраас нөгөө шинэ дугуй зохиож болохгүй гэдэг шиг ингээд энэ чиглэлээр нь бид явсан нь дээр болов уу гэж би бодож байгаа юм. Тэгээд бид чинь ёс уламжлалыг тээгч нар.
 
Миний үеийнхэн бол нөгөө өвөө, эмээгийнхээ үлгэр сонсож өссөн л ийм л хүүхдүүд байгаа шүү дээ. 
 
Өнөөдрийн нөгөө хүүхдүүд шиг компьютер тоглодог ийм x-generation, y-generation, millennial generation, шинэ үеийнхэн шиг ийм биш юм байгаа юм. 
 
Тэгэхээр магадгүй энэ шинэ үеийнхэнд сэтгэл зүрхний боловсрол чухлаас чухал, ус, агаар мэт чухал байгаа учраас илүү. Түрүүн Х.Болорчулуун гишүүн ч гэсэн хэллээ шүү дээ. 
 
Илүү энэ үндэсний хөтөлбөр маягаараа ингэж явсан нь илүү үр дүнд хүрэх зөв арга хэлбэр байх болов уу гэсэн ийм гаргалгаа. Өнөөдөр ингээд энэ нийгмээрээ суугаад. Тэгээд ингээд хууль тогтоогч нар бүгдээрээ энэ сэтгэл зүрхний боловсролын асуудал, энэ ёс суртахууны асуудлыг ингээд нийгмийн анхааралд авчирч байгаа, энэ сэдвийг нийгмийн анхааралд авчирч байгаа нь л бас хамгийн том дэвшил байна л гэж бодож байгаа. 
 
Энэ хуулийн хэлэлцүүлэг бол бид Монгол Улс даяараа, монгол хүн бүхэн өнөөдөр энэ хэлэлцүүлгийг хийж, энэ хэлэлцүүлэгт оролцож байж л зөв арга хэлбэр, зөв шийдлүүд гаргах юм байна. Зарим нь үндэснийхээ хөтөлбөрөөр явна. Зарим тэр боловсролынхоо хуулийн агуулга, сургалтынхаа агуулгад ороод явна. Зарим нь төрийн албаны тухай хуулийнхаа.../минут дуусав/
 
Г.Занданшатар: Бадмаанямбуугийн Бат-Эрдэнэ гишүүн
 
Б.Бат-Эрдэнэ: Б.Баярсайхан гишүүнд баярлалаа. Б.Баярсайхан гишүүн байр сууриа илэрхийлэхдээ яг энэ асуудлыг л тавьдаг л даа. 
 
Тэгэхээр бид ийм асуудлыг ярьж байгаа улсууд онцгойлсон ёс зүйтэй, мундаг улсууд гэж байгаа ойлголт биш шүү дээ. 
 
Түрүүн Л.Энх-Амгалан гишүүн хэлсэн. Мань мэтийн юм чинь усан нүдтэй, цусан зүрхтэй, мах цусанд төрсөн мань мэт шиг өчнөөн олон дутагдал байна шүү дээ. 
 
Яах вэ, зүгээр багын. Түрүүн Ч.Ундрам гишүүний хэлсэн айл хотлоороо, гэр бүлийнхээ хүрээнд. Сая Б.Баярсайхан гишүүн ч хэллээ. Ингээд нэг олсон хүмүүжил байж байгаа учраас амин хувиа хичээгээд  бусдыг хохироодог. Тийм юмнаас жаахан холдуу байх болов уу даа л гэж бодохоос биш бусдаар бүтэл муутай л улсууд шүү дээ. 
 
Тийм учраас тэрэнд нэг их эмзэглээд. Одоо эд нар ингээд нэг тодрох гээд байгаа юм байна. Эд нар мундаг гэх гээд байгаа юм гэж. Тийм ойлголт биш. 
 
Өнөөдрийн Монголын нийгэмд чинь бий болчхоод байгаа энэ зүйлийг бид яаж хурдан хугацаанд арилгах юм бэ. Бид өдөр болгон хууль үйлдвэрлэж байна. Энэ нийгмийн хэмжээнд бий болсон хүчирхийлэл, хүний эрхийг зөрчиж байгаа энэ бүх юмтай тэмцэхийн тулд бид хууль үйлдвэрлээд байдаг. Хууль цагдаагийн байгууллагынхаа бүгдийг нь орон тоог нь нэмээд байдаг. 
 
Үгүй ээ, энэ чинь одоо бид эхнээс нь, сэтгэлийн боловсролынх нь хувьд бид ажиллахгүй бол бүгдээрээ цагдаа болоод ч бүтэхгүй шүү дээ. Сайн ярих юм бол одоо энэ цагдаа, хууль хүчний байгууллага дотроос хэчнээн олон асуудал гарч байна. 
 
Хамгийн итгэл хүлээсэн төрийн алба, бүр яамны газрын дарга хүн амины хэрэг, аллага. Ер нь аль юмыг хэлж барих юм бэ. 
 
Тийм учраас зөвхөн хуулийн хэм хэмжээгээр зохицуулна гээд үүнийг ингээд түлхэж хаяад дахиад хэдэн арван жил явах юм уу. Тэгж болохгүй байгаа юм л даа. 
 
Г.Занданшатар: Одоо эрхэм гишүүн Цэрэнпилийн Даваасүрэн “Жанжин Д.Сүхбаатар”  танхимаас. 
 
Ц.Даваасүрэн: Баярлалаа. Энэ хуулийн хувьд тулгамдсан асуудал мөн үү гэвэл мөн л дөө. Сэдэв нь зөв үү гэвэл зөв. 
 
Тэгэхдээ хуульчлагдах асуудал уу л гэдэг ийм л юм байгаа юм. Зүгээр ёс зүйтэй хүн байх тухай асуудал бол өлгийтэй байхаасаа эхэлдэг байх аа. Тэр гэр бүл ажил амьдралын орчинд төлөвшдөг эд. 
 
Түүнээс биш хуулиар хэм хэмжээ тогтоогоод бий болгодог байх. Ер нь хоёр арга замыг л дэлхий нийт хэрэглээд байгаа юм. Боловсролоор дамжуулж хийж байгаа. Тийм учраас тэр боловсролын хөтөлбөр агуулгад нь байгаа гээд байгаатай би санал нэг байна. Байгаа. Түүнд нь хийгээд ингээд явах ёстой. 
 
Хоёрдугаарт, соёл урлаг, хэвлэл мэдээллээр дамжуулдаг. Одоо бид чинь ингээд оройн цагаар нэг тийм гаднын кино үзээд байна шүү дээ. Үүнийг л өөрчилчих хэрэгтэй байхгүй юу даа. 
 
Тийм учраас соёл урлагийнхан юу хийж байх ёстой юм, яаж байх ёстой юм, алинд нь мөнгө өгч байх ёстой юм гэдэг юмыг нь тэр салбар хуулиудад нь яагаад. 
 
Жишээлбэл, та бүхэн ингээд урд хөрш, хойд хөршид очвол дандаа байлдаантай кино гарч байгаа. Нэг нь япончуудтай байлдаад л, нөгөөдүүл нь нацистуудтай байлдаад л. Тэрийг чинь хуульд хийж өгөхгүй шүү дээ. Тэрийг чинь хийж өгөхгүй. Хар хайрцагны бодлогыг чинь хуульд хийж өгөхгүй. Ийм л юмнууд байгаа юм. 
 
Тийм учраас ёс зүйтэй байна гэдэг бол албадлагаар хийдэг биш амьдралын явцад нь хийдэг эд гэж. 
 
Тэгээд би гишүүддээ, ялангуяа сая Б.Баярсайхан гишүүний хэлсэнтэй санал нэг байна. Төрийн түшээд өөрсдөөсөө эхлэх ёстой гэж. Үнэн шүү дээ. Бид сонгуулиар гарч ирэхдээ яадаг билээ. Хүссэн юм бүрийг нь амална, мөнгө тараа. Орж ирчхээд мөнгө тараана. Бэлэнчлэх сэтгэхүйг бий болгоно. Ард түмнээ хөдөлмөр эрхэлж, орлого олж амьдар, зөв хүн бай гэж хэлэхийн оронд өөрсдөө ингээд л байж байгаа шүү дээ. Тэгвэл эндээсээ хүртэл бид эхлэх хэрэгтэй. 
 
Ер нь амаараа зөв хүн, үйлээрээ чөтгөр байж бид болохгүй шүү дээ. 
 
Г.Занданшатар: Ц.Даваасүрэн гишүүн 1 минут. 
 
Ц.Даваасүрэн: Тийм учраас энэ мөнгөний нийгмийн үед бид өөрсдөөсөө эхлэх хэрэгтэй. Их Хурлаасаа эхлэх хэрэгтэй. 
 
Тэр сонгуулиар ярьсан шиг тэр шударга ёсоо, тэр Оюу Толгойн гэрээг засна гэсэн шигээ байж чадах хэрэгтэй. Тэгэх юм бол аяндаа энэ нийгэм чинь зөв явна. 
 
Толгой нь өтөөд байх юм бол, толгой нь муу байгаад байх юм бол угаасаа явахгүй. Тийм л учраас сүүлийн 30 жил чинь ёс суртахууны доройтол дээрээсээ бий болсон байхгүй юу. Ард түмнээсээ биш. 
 
Тийм учраас би л харин өөрсдийгөө засаад явчихвал дээр байх, зүгээр. Заавал ингэж хууль гаргаад  одоо юу гэх вэ дээ л гэж ингэж бодож байна. Энэ амьдралын явцад бий болдог ийм эд. 
 
Г.Занданшатар: Санал юм даа. Хариулах шаардлага байна уу? Л.Энх-амгалан дарга хариулах юм уу? Лувсанцэрэнгийн Энх-Амгалан дарга. 
 
Л.Энх-Амгалан: Санал хэллээ дээ. Ц.Даваасүрэн гишүүн. Энэ 76-гаас л ёс суртахуун, шударга ёс эхлэх ёстой гэж. Зөв л дөө. 
 
Энэ танхимаас шударга ёс эхлэх ёстой гэдэгтэй яг адилхан энэ танхимаас л энэ сэтгэл зүрхний боловсрол эхлэх ёстой л доо. 
 
Тэгээд нийгмийн шударга ёс, ёс суртахуун, энэ зүрх сэтгэлийн боловсролын манлайлал нь угаасаа улс төрчид л байх ёстой. Тэр тусмаа энэ ард иргэдийнхээ итгэлийг хүлээж төр түшилцэж байгаа энэ 76 хүн бол нийгмийн манлайлал байх ёстой л доо. 
 
Тэгэхээр энэ чиглэл рүү бид ингээд энэ 76 гишүүний асуудал биш, энэ сэтгэл зүрхний боловсролын асуудал Монголын 3.2 сая иргэдийн асуудал, төлөвшлийн асуудал, боловсролын асуудал. Их олон асуудал л даа. Энэ нийгмийн цогц асуудал байгаа юм. 
 
Тэгэхээр хууль гаргаад хэрэггүй л гээд хэлэх шиг боллоо л доо. Олон гишүүд харин хууль байх нь зөв юм байна. Гэхдээ амьдралд нийцсэн хууль байх ёстой гэж энэ зарчим.
 
Тэгээд дэлхийн улс орнуудын чиг хандлага чинь өөрөө ингээд ийм чиг хандлага руу явчихлаа шүү дээ. Тэгээд бид өөрөө бас ийм хөрс суурь сайтай ард түмэн. Ёс суртахуун сайтай ард түмэн. Түвдүүд хүртэл нэг хэсэг Монголчуудыг “монгол” гэдэг үг “хүн сайтай” гэсэн үг гэж орчуулагддаг байсан гэсэн шүү дээ. Түвдэд. “Монгол” гэдэг үг “хүн сайтай хүн” гэж орчуулагддаг байсан. 
 
Гэтэл өнөөдөр яг энэ тодорхойлолтоороо бид тодорхойлогдож чадах уу, чадахгүй гэдэг ийм цаг үед бид амьдарч байна шүү дээ. 
 
Тэгээд энэ дээрээ бид дүгнэлт хийж, үүссэн нөхцөл байдал дээрээ дүгнэлт хийж, авсан алдаа дутагдлаасаа бид сургамж авч ингээд энэ чиглэл рүү л ард иргэдийнхээ сэтгэл, одоо энэ санаачилга, үйлдлүүдийг л энэ чиглэл рүү л бид хандуулах ёстой гэж ойлгоод байгаа. 
 
Хүн бүхэн хэлсэндээ хүрэх ёстой, амласнаа хийх ёстой. Хэлсэн үг нь үг байгаад үйлдэл нь чөтгөрийн үйлдэлтэй байж.../минут дуусав/
 
Г.Занданшатар: Одоо Ж.Сүхбаатар “Үндсэн хууль” танхимаас. Байхгүй байна. Төмөртогоогийн Энхтүвшин “Их засаг” танхим. 
 
Т.Энхтүвшин: Юуны өмнө энэ хуулийг үзэл баримтлалын хувьд дэмжиж байгаа юм. Нэн чухал заалтууд нэлээн орсон. 
 
Тэгээд түрүүн Л.Энх-Амгалан гишүүний хэлдэг энэ үнэхээр насан туршийн боловсрол болж явах юм. Үнэхээр Монгол Улсад хүн хүнээрээ байх, эх оронч байх, ёс зүйтэй байх, сэтгэлтэй байх, жудагтай байх, байгаль орчноо хамгаалдаг байх гээд үнэхээр бүх насныханд дутагдаж байгаа ийм мэдлэг байгаа юм. 
 
Тийм учраас энэ бол насан туршийн боловсрол болж цаашдаа явах байх гэж миний хувьд бодож байгаа. 
 
Тэгээд үүнийг бие даасан хууль гэхээсээ илүү энэ Боловсролынхоо тухай хуульд оруулаад Соёлын тухай хуульдаа оруулаад, Музейн тухай хуульдаа, Биеийн тамир, спортын тухай хууль, Хилийн тухай хуульдаа нэлээн нарийвчлаад оруулаад ингээд явах нь зөв болов уу гэсэн бодолтой байж байгаа юм. 
 
Бусдаар энэ хууль үндсэндээ үнэхээр манай Монголын нийгэмд дутагдаж байгаа хүмүүжлийн асуудал бол нэлээн тулгамдаж байгаа асуудал шүү дээ. Тийм учраас үүнийг дэмжиж байгаа юм гэдгээ илэрхийлье.
 
Г.Занданшатар: Б.Бат-Эрдэнэ гишүүн. 
 
Б.Бат-Эрдэнэ: Т.Энхтүвшин гишүүн дэмжиж үг хэллээ. Баярлалаа. 
 
Тэгэхээр таны хэлсэн саналын дагуу хэлэлцэх эсгийг нь шийдчихээд тал талаас нь хэдүүлээ сайн аваад явчхаж болох байх. 
 
Түрүүн Ц.Даваасүрэн гишүүн хэлсэн. Би дээрээсээ эхлэх хэрэгтэй. Үнэхээр үнэн. Төр дээрээсээ эхлэх хэрэгтэй. Өрх гэр бүл ааваасаа эхлэх хэрэгтэй. Өрхийн тэргүүнээсээ эхлэх ёстой. 
 
Тэгээд ах захаа дагаад ингээд явдаг ёстой. Манай Босоо Ганбаа бид хоёр түрүүн нэг уулзаж байхад нэг их чухал үг хэлсэн. Би санаанаас гарахгүй байгаа юм. Шалыг дээрээс нь шүүрддэг гэж. Энэ бол үнэхээр дээд талаасаа цэгцлэх ёстой. 
 
Тийм учраас би хүнд асуудал шаарддаггүй. Хэдүүлээ халдвар хамгааллын дэглэм баръя. Маскаа сайн зүүе. Энэ төрд тангараг өргөөд алба залгуулж байгаа төрийн түшээ улсууд цаг нартаа хуралдаа байя. 
 
Тэгээд цаашлах юм бол ам ажил хоёр зөрдөггүй байя. Ингээд л зарчмын юмнуудыг явуулаад ингэх ёстой байгаа юм. 
 
Түрүүн яригдаж байна лээ. Ер нь 25 хүрсэн хүнд юу ч хэлээд хэрэг байхгүй гэж. Тэрийг би үнэндээ мэдэхгүй юм. Ямар ч байлаа гэсэн багынхаа олсон хүмүүжлээр бол түрүүн Л.Энх-Амгалан гишүүн хэлсэн. Ерөөсөө хүний төлөвшлийн суурь бол оюун мэдлэг, сэтгэл зүрх, тэгээд бие бялдар гэсэн ийм алтан гурвалжин дээр барина гэж. 
 
Тийм учраас би жишээлэх юм бол өглөө болгон 30 минут дасгал хийгээд, өдөр болгон гүйгээд энэ алд биеийг байнгын. Тэгээд гэр орныхоо ажилд туслаад. Халах цагт нь халаад, хүрэх цагт нь хөрөөд. Өөрөө машинаа бариад. Ингээд л үүгээрээ хатуужуулж байгаа нь тэр багадаа айл хотлоосоо, аав, ээжийгээсээ, гэр бүлээсээ, багш нараасаа олсон тэр нэг жаахан юмаа жаахан тогтоож байх юм сан л гэж бодож байгаа юм.
 
Тийм учраас энэ өргөн хүрээний ойлголт, насан туршийн хүн баримталж явах ёстой зүйл юм. Үүнийг цэгцлээд өгье л гэсэн ийм л агуулгатай юм байгаа юм л даа. 
 
Г.Занданшатар: Одоо эрхэм гишүүн Сайнхүүгийн Ганбаатар.
 
С.Ганбаатар: Хүмүүнлэгийн боловсролын тухай хуулийг дэмжиж байна. Дэмжих дэмжихдээ бие даасан хууль байгаасай гэж хүсэж байна. 
 
19  жилийн өмнө би Израильд энэ банкны салбарт ажиллаж байхдаа очих боломж олдсон юм. Тэгээд еврей хүн яагаад ийм хүчтэй, хөгжилтэй, сайн, одоо мундаг байгаа юм бэ гэж асуусан. Бидэнд еврей хүнийг бий болгодог хөтөлбөр, программ байдаг юм гэж хэлсэн. Тэнд Израильд еврей хүнийг хүмүүжүүлдэг хүмүүнлэгийн боловсролын тухай хуультай юм билээ. 
 
Тэгээд би их бодсон. Дараа нь “Төмөр ба түүний команд” гээд бид хүүхэд байхдаа үзэж байсан “скаутын холбоо” гээд энэ бүхэн цаанаа хуулиар хуульчлагддаг юм байна. Хууль нь өөрөө манлайлал, зохион байгуулалтын хууль. Хэл, хөл сэтгэлийн царцаа гэж нэг үг байдаг. Бид чинь хэлийг нь, хөлийг нь хуульчлах гээд л үзээд байдаг. Нөгөө сэтгэлийг нь хаячихдаг. 
 
Тэгэхлээр энэ дээр тунхаг гэхээсээ илүү манлайлал, зохион байгуулалтын хууль. Ирээд би “хөх цэрэг аялал” гээд одоо энэ Зоригтбаатар Хосбаяр, Бямбаа гээд хэдэн дүү нартайгаа зохион байгууллаа. 12 жил дэхээ зохион байгуулж байна. 1272 хүүхэд явсан. 
 
Тэр Шилийн богд, тэр Бурхан Халдун хайрханаа яаж шүтэх вэ гээд л  хэдэн хүүхэд дагуулаад л, жилдээ 100 гаруй хүүхэд дагуулаад л явна. Энэ нь төрөөс зохион байгуулалт хэрэгтэй. Их ганцаарддаг. Энэ нь төрөөс манлайлалд хэрэгтэй. Өнөөдөр аж ахуйн нэгж байна уу, хамаатан садан, хүмүүс үүнийг хийхийг хүсдэг. Тодорхой хөтөлбөрийг нь гаргаж өгдөг, тодорхой зохион байгуулалтаар хангаж өгдөг.
 
Ингээд энэ хууль бол зохион байгуулалтын тал дээр нь, манлайллын тал дээр нь голлож анхаарсан ямар ямар заалтууд байгаа вэ гэдгээр би асуулт асууя. 
 
Хамгийн гол нь хөтөлбөрийг гаргаж өгөөд түүхийн, уламжлалын тэвчээр хатуужлын. Одоо сүүлийн үед би илэн далангүй юм ярихад эх оронч байна гэдэг чинь одоо ер нь муулуулах нэг шалтгаан болчхоод байна шүү дээ. Газар нутгаа хамгаалъя, энэ хулгай зэлгийч нар.../минут дуусав/
 
Г.Занданшатар: С.Ганбаатар гишүүн нэмэлт 1 минут. 
 
Тэгэхээр “хуульгүй доор хулгай, мэдлэггүй доор боол” гэж байдаг. Бид өнөөдөр эрх мэдлийг зөндөө их хуульчилж байна. Уралдаад л энд орж ирээд л хуульчлаад байна. 
 
Баахан мөнгө төгрөг баталдаг. Баахан хуралдаж орж ирээд энд хууль баталдаг. Яг өнөөдөр “хуульгүй доор хулгай, мэдлэггүй доор боол”. Өнөөдөр тэр сэтгэлийг яаж зохион байгуулалтаар манлайлж ард иргэддээ. Бидний үед бол, миний үед бол үлгэр домгоор би хүмүүжсэн. Одоо үлгэр домог нь бараг байхгүй боллоо. 
 
Миний дээд үе бол тэр тууль хайлах, аугаа тэр тэнгэртэй харьцдаг байсан тэр аугаа юмаараа хүмүүжсэн байх. Одоо бид үүгээрээ хуульдаа тусгаж, зохион байгуулалтаар хангаж, төр нь өнөөдөр хариуцлага үүрье гэж байгаа юм шүү дээ. Хүмүүсийг хариуцлагажуулах гээд байгаа юм биш. Тэр компанийг хариуцлагажуулах гээд байгаа юм биш. Манлайлал, зохион байгуулалтаар төр нь оролцъё гэж байгаа юм. Энэ зохион байгуулалтын тал дээр ямар гол гол зорилтууд, механизмууд энд байгаа вэ гэдгийг би тодруулж асууя.
 
Г.Занданшатар: Лувсанцэрэнгийн Энх-Амгалан гишүүн.
 
Л.Энх-Амгалан: С.Ганбаатар гишүүнд баярлалаа.
 
Тийм. Израиль Улсын сайн туршлага ярьж байна. 
 
Тэгээд энэ хуулийг бие даасан хууль байх ёстой, үндэсний хэмжээний ийм хууль байх ёстой гэж. Тантай санал нэг байна. Тэгээд энэ дээр яг энэ ерөнхий боловсролын дунд сургуулиудын хүүхдүүдэд ямар ямар хөтөлбөрүүд байх ёстой юм гэдэг асуудлууд бас байж байгаа. 
 
Тэгээд энэ албан бус боловсролын хүрээнд сэтгэл зүйн боловсролын асуудлуудыг ер нь яаж шийдэх ёстой юм. Энэ боловсролыг түгээх тогтолцоонууд нь ямар байх ёстой юм. Гэх мэтчилэнгээр сэтгэл зүйн боловсролын хөтөлбөрийг хэн боловсруулах ёстой юм. Цаашдаа сэтгэл зүйн боловсролын үндэсний хэмжээний зөвлөл байж болохоор ч гэсэн ингээд нөгөө ийм хэд хэдэн зохицуулалтууд ер нь байгаа. С.Ганбаатар гишүүн ээ. 
 
Энэ нь нөгөө Солонгост баталсан хүмүүнлэг чанар, сэтгэлийн боловсролыг төлөвшүүлэх тухай хууль гэдэгтэй ер нь утга чанар, агуулгын хувьд нэг хууль л даа. 
 
Тэгээд манай Эзэн Чингисийн хэлсэн үг байгаа шүү дээ. Тийм ээ.  “Нэг сэтгэлтэй яваарай. Улсаа аваръя гэвэл үндсээ авраарай. Үндсээ аваръя гэвэл сэтгэлийг нь авраарай. Сэтгэл гэдэг биеийн эзэн байтал сэтгэл мунхарвал бие даруй хэвтэнэ” гэж. 
 
Тэгэхээр Эзэн Чингисийн тэр “Их яса” хууль “Их цааз” хуулийн чинь үндсийн үндэс нь бол энэ сэтгэл зүйн боловсрол л байсан гэж ойлгоод байгаа шүү дээ. 
 
Тэгэхээр энэ их тийм уламжлал бидэнд байна. Монголын төр энэ уламжлалыг авч явах ёстой. Монголын ард түмэн энэ соёлыг тээгч. 
 
Тийм учраас хүссэн хүсээгүйгээр бидний зөвхөн хуулиараа бүх юмыг зохицуулна гэж байхгүй л дээ. Бидний яс маханд байгаа байхгүй юу. Яс маханд байгаа юм. Бас бичигдээгүй хуулиуд байна. Ёс заншлаар уламжлагдаж ирсэн ёс суртахууны хэм хэмжээнүүд байна.
 
 Тэгэхээр энэ бүх зүйлийг л нэг мөрт оруулах. Яг тэр еврей хүнийг яагаад бусдаас илүү хүн болгосон юм бэ гэдэгтэй л адилхан монгол хүн яагаад бусдаас илүү болох ёстой гэдэг тэр хууль.../минут дуусав/
 
Г.Занданшатар: Эрхэм гишүүн Гомпилдоогийн Мөнхцэцэг “Жанжин Д.Сүхбаатар” танхим.
 
Г.Мөнхцэцэг: Энэ эрдэм ном, бичиг соёл, өв түүх гээд ингээд ярихаар ер нь зарим талдаа буруутгагддаг, буруушаагддаг ийм эмзэглэлтэй л цаг үе, нийгэм л байгаад байна л даа. 
 
Тэгэхээр нийгмийн энэ эмзэглэлийг илаарьшуулахад магадгүй энэ хуулийн агуулга, цаад мөн чанар нь оршиж байгаа байх гэж би бодож харж байгаа юм.
 
 Тэгэхээр хэтэрхий тунхгийн чанартай бичигдсэн байна хэлж байна. Тунхгийн гэхээсээ илүүгээр агуулгаа барьж бичигдсэн хууль гэж бодож байгаа юм. Монголын бахархал, үүх түүх соёлын томоохон өв тээгч олон сайхан хүмүүс энд санаа оноогоо нэгтгэж, шигтгэж энэ хуулийг хийсэн байна лээ. 
 
Магадгүй би Б.Бат-Эрдэнэ аваргыг 5 удаа Монгол Улсын төрийн түшээгээр сонгогдохдоо хамгийн үнэ цэнтэй санаачилсан хуулиудынх нь нэг гэж би үүнийг харж дэмжиж хүндэтгэж байгаа юм. 
 
Тэгэхээр бид зөвхөн хүүхэд хүмүүжүүлэх тухай асуудал энэ хуулиар яриад байгаа биш юм. Хүн өөрөө өөрийгөө хүмүүжүүлэх, хүн өөрөө өөрийгөө нийгэмд ямаршуухан байр суурьтай явна вэ, хүн өөрөө өөрийгөө ямар түвшинд яваа вэ гэдгийгээ олж харахад энэ хууль бараг толь хууль гэж би бодож дэмжиж байгаа юм. 
 
Тэгэхээр бид хөтөлбөр шинж чанартай байна гэж байна. Хөтөлбөр хэрэгжүүлэх гээд олон зүйлийг бид хийж явсан.
 
 Ялангуяа би Ё.Баатарбилэг гишүүнийг Боловсролын сайд байхдаа иргэний ёс зүйн чиглэлээр хэрэгжүүлэх гэж байсан, гаргасан тэрхүү хөтөлбөрийг сайн хөтөлбөр байсан гэж бодож явдаг. Хөтөлбөр тодорхой цаг хугацаанд хэрэгжээд явчихдаг. Хуульчлаад ирэх юм бол зохицуулалтуудад хийгддэг. 
 
Дээр нь насан туршийн боловсрол олгох тухай хуульд ярьж байгаа бол энэ хууль өөрөө насан туршийн хууль байх ёстой л гэдэг мөрдлөг, энэ агуулга дээр би дэмжээд байгаа юм. 
 
Зүгээр бичиглэхийн хувьд түрүүн Б.Энхбаяр гишүүний ярьсанчлан ёс суртахуун гэж юуг нь хэлдэг юм, ёс зүй гэж юуг нь хэлэх юм, яаж томьёолох юм бэ.../минут дуусав/
 
Г.Занданшатар: Г.Мөнхцэцэг гишүүнд нэмэлт 1 минут.
 
Г.Мөнхцэцэг: Тэр нэр томьёоллын хувьд харах хэрэгтэй байх. 
 
Мэдээж ёс зүй, ёс суртахуун гээд бүгдээрээ тус тусдаа өөр томьёололтой. Тэгэхээр энэ дээр харах ёстой байх. Өнөөдөр Соёлын тухай хууль явж байна. Дээр нь боловсролын багц хууль хэлэлцэгдээд явж байгаа. Энэ цаг үетэйгээ нийцүүлсэн, давхардлыг нь арилгасан байдлаар энэ хууль цаашаа явахыг нь дэмжээд ажиллах шаардлагатай юм болов уу гэж харж байгаа юм. 
 
Тэгээд хуулийг дэмжиж байгаа. Энэ тал дээр нь нээлттэй байгаа болов уу.  Дахиад цаашаа засаж томьёолох тал дээр ажиллахад нээлттэй байгаа болов уу гэж бодож байна. Ийм гарц гаргалгаа байгаа байх гэж хууль санаачлагчаасаа асууя. Бас дэмжиж байгаа юм. 
 
Г.Занданшатар: Лувсанцэрэнгийн Энх-Амгалан гишүүн. Дараа нь Б.Бат-Эрдэнэ гишүүн. 
 
Л.Энх-Амгалан: Хуулийг Б.Бат-Эрдэнэ гишүүн анх санаачлаад олон жил судалгаа явуулсан. Манай оюун санааны соён гэгээрүүлэгч Ш.Чоймаа багшаас авахуулаад, С.Төмөр-Очир гуай гээд олон сурган хүмүүжүүлэгч нар, соён гэгээрүүлэгч нар орсон. 
 
Жил бүхэн ахмад багш нарын, мянган багш нарын зөвлөгөөн гэж Төрийн ордонд зохион байгуулагддаг зөвлөгөөн. Зөвлөгөөнөөс санал санаачилгууд маш их гарсан. Манай олон хөдөлмөрийн баатар, гавьяат багш нараас гарсан санал санаачилга.
 
Тэгээд энэ дээр бас Д.Тэрбишдагва гишүүн. Тийм ээ. Д.Тэрбишдагва гишүүн, Д.Оюунхорол гишүүн. Ингээд бид дөрөв санаачилж өргөн барьсан гишүүн байгаа юм. Тэгээд Д.Тэрбишдагва гишүүн, Д.Оюунхорол гишүүн ч гэсэн Монгол Улсын Их Хуралд олон удаа сонгогдсон ийм л төрийн түшээд. 
 
Тэгэхээр энэ хуулийн хэлэлцүүлгийн явцад Г.Мөнхцэцэг гишүүн ээ, үүнийг зарим нь тэр боловсролын багц хуулийнхаа агуулга руу, хөтөлбөрийнхөө агуулга руу орох. Түрүүн Ц.Мөнх-Оргил гишүүн хэллээ шүү дээ. 
 
Магадгүй боловсролын хууль нь зүрх сэтгэлийн боловсролын хуулийнхаа агуулгын доор боловсруулагдах ёстой гэж. Тэгээд тэр маягаараа тусаад. Зарим нь үндэсний хөтөлбөр маягаар Их Хурал дээр хэлэлцэгдээд явчих бүрэн боломжууд нь байгаа. Олон хувилбарууд байгаа. Олон хувилбарууд. Аль нь салбар хуулиудынхаа заалтуудаар орох юм, аль нь Боловсролын тухай хуулиар үндэсний хөтөлбөр болгож явах юм бэ гэсэн олон хувилбарууд хэлэлцүүлгийн үед нэлээн яригдаад явчих байх гэж бодож байна. 
 
Та Монголын соёл урлагийн том төлөөлөл. Соён гэгээрүүлэгч хүн. Тэгээд хэлэлцүүлгийн явцад идэвхтэй оролцож, санал онолуудаа нэмэрлээд явах бүрэн боломжууд нь байгаа. 
 
Г.Занданшатар: Одоо эрхэм гишүүн Бямбасүрэнгийн Энх-Амгалан.
 
Б.Энх-Амгалан: Бид чухал хууль хэлэлцэж байна. 
 
Энэ хуулийн үзэл баримтлалыг дэмжиж байгаа юм. Дэмжиж байна. Хуулийн харин би нэр дээр нь жаахан бодоод байна. Сэтгэл зүрхний боловсрол гэж чухам юугаа хэлээд байна. 
 
Ер нь бид хүүхдүүдээ сайхан сэтгэлтэй, саруул ухаантай, эрдэм номтой, аавдаа ачлалтай, ээждээ энэрэлтэй, эх орондоо хэрэгтэй хүн болгоё л гэж ингэж зорьж зөв төлөвшил, зөв хүмүүжил олгоё гэж зорьж яваа. 
 
Тэгээд сүүлийн үед боловсролын системээр их тоглож, янз янзын “насан туршийн боловсрол” юу юу ч билээ. “Цөм хөтөлбөр” гээд есөн шидийн юм хийж хаяж. 
 
Тэгээд хүүхдүүдийг тийм дутуу алсан могой шиг буруу суурь хүмүүжилтэй болгох суурь тавьчихсан юм. Тэгээд яах вэ. Энэ суурь хүмүүжлийг өөрчлөх, хувь хүний төлөвшлийг бий болгох, монгол хүн монголоороо үлдэх л асуудлыг ярьж байна л даа. 
 
Цаашдаа үүнийгээ харин иргэн бүрийн үүрэг болгох нь зөв байх. Яг энэ дээр бид юу гэж үзэж байна гэхээр зэрэг сэтгэл зүрхний боловсрол гэхээсээ илүүтэйгээр хувь хүний төлөвшлийн асуудал л ярьж байна гэж ойлгож байгаа юм. 
 
Тэр Боловсролын хуулийнхаа дээр нь байдаг. Тэр Боловсролын хууль нь энэ хуульдаа зохицуулагдаж явдаг байх нь чухам зөв байх. Тэгээд хуулийн нэр дээр Та бүхэн маань яг энэ оносон нэр мөн үү, биш үү? Анхаараарай. Тэгээд үүнийг дэмжиж байна гэж хэлэх гэж байгаа юм. 
 
Г.Занданшатар: Лувсанцэрэнгийн Энх-Амгалан гишүүн.
 
Л.Энх-Амгалан: Б.Энх-Амгалан гишүүнтэйгээ санал нэг байна. 
 
Ер нь Монгол Улсын боловсролын салбарын бодлого маш тогтвортой байх ёстой. Маш их тогтвортой байх ёстой. Харамсалтай нь 4 жилийн хугацаанд 5 сайд солигдож байсан ийм гашуун түүх бас бий. Гашуун түүх бий. 
 
Тэгэхээр ерөнхийдөө түрүүн Б.Энх-Амгалан гишүүний хэлсэн. Нөгөө дутуу алсан байгаа шиг болж байна гэж. Энэ үнэн л дээ. Үнэн. 
 
Тэгэхээр нэг сайд нь гарч ирээд Кембриж ярьдаг, нөгөө сайд нь гарч ирээд “Авьяас” хөтөлбөр гэж ярьдаг нэг ийм зовлон өнөөдөр энэ боловсролын салбарт байсан. 
 
Тийм учраас би магадгүй боловсролын салбарын шинэчлэлийн асуудал, боловсролын салбарын хуулийн тогтвортой байх асуудал бол энэ үндэсний зөвшилцлөөр шийдэх ёстой л асуудал гэж ойлгоод байгаа юм. 
 
Аль нэг нам нь гарч ирээд бие биеийнхээ явуулж байсан бодлогыг үгүйсгээд зогсоочихдог. Үүний хамгийн гол хохирлыг ирээдүй үе нь амсдаг байхгүй юу. Ирээдүй үе амсдаг. 
 
Тийм учраас зайлшгүйгээр боловсролын бодлого нэгдүгээрт тогтвортой байх ёстой. Хоёрдугаарт, боловсролын салбарын шинэчлэлийн цаг үед энэ хууль маань хэлэлцэгдэж орж ирж байгаагаараа давуу талыг үүсгэж байна гэж ойлгож байгаа. 
 
Тийм учраас манай гишүүд маань олон сайхан ажил хэрэгч санал гаргаж. Ер нь боловсролын хуулийн амин сүнс нь нөгөө шүншиглэнэ гэдэг шиг шүншиглээгүй бурхныг монголчууд шүтдэггүй. 
 
Тэгвэл магадгүй боловсролын хуулийн амин шүншиг болсон энэ хууль бол энэ сэтгэл зүрхний боловсролын хуулийн үзэл баримтлал, агуулга юм байна гэдгийг дэмжиж хэлж байгаад таатай байна. 
 
Г.Занданшатар: Гол нь нөгөө нэрэн дээрээ л анхааръя гэсэн л дээ. 
 
Эрхэм гишүүн Бадмаанямбуугийн Бат-Эрдэнэ. Хууль санаачлагч. Нэр дээр л хариулчих. 
 
Б.Бат-Эрдэнэ: Би маш товчхон хэлье. Хэлэлцэх эсэхийг нь шийдчихээд тэгээд хэлэлцүүлгийн явцад бид үүнийг ярих бүрэн бололцоо байгаа гэдгийг гишүүддээ хэлье. 
 
Манай Их Хурлын гишүүд асар их өндөр ач холбогдол өгч бүгдээрээ идэвх санаачилгатай, үнэтэй санал асуултууд тавьж байгаад их баярлаж байна. 
 
Түрүүн хэлсэн С.Ганбаатар гишүүн манлайлал зохион байгуулалтынх нь тал. Үүнийг түлхүү анхаарах. Г.Мөнхцэцэг гишүүн хэлсэн. Өөрөө өөрийгөө хүмүүжүүлэх, төлөвшүүлэх. Хүн өөрт нь  хариуцлагажуулах чиглэлээр. Сая Б.Энх-Амгалан гишүүн хэллээ. Хувь хүний төлөвшил, монголоороо үлдэх том зорилгын үүднээс л бид уйгагүй эрэл хайгуул хийгээд байгаа улсууд шүү дээ.
 
 Тэгээд түүнд хүн болгон өөрийнхөө үзэл бодлоо илэрхийлж байна. Үнэтэй саналуудаа өгч байна. Та бүхэндээ баярлалаа. 
 
Ер нь зүгээр Монголынхоо уламжлалыг үзэх юм бол үнэхээр энэ хүнлэг чанар, сэтгэлийн өндөр боловсролтой байснаараа л дэлхийн дайтад нэр алдраа дуурсгаж тэргүүлэх үндэстэн байж ирсэн энэ түүхэн үнэн энэ л байгаа юм л даа. 
 
Тэгэхээр зэрэг бид энэ уламжлалаасаа нэг их холдчихоогүй байгаа учраас үүнийгээ эргүүлээд ямар зөв хэлбэрээр нь бид сэргээх вэ гэдэг дээр л хүчин чармайлтаа тавьж байгаа юм. 
 
Г.Занданшатар: Б.Энх-Амгалан гишүүн. Баагаагийн Баттөмөр гишүүн.
 
Б.Баттөмөр: Өнөөдөр маш их чухал сэдэв ярьж байна л даа. 
 
Тэгэхээр хууль байх уу, хөтөлбөр байх уу гээд тэр тусдаа асуудал байгаа. Хамгийн гол нь хүмүүнлэг боловсролын тухай асуудал. Бид танхимд суухдаа мэдлэг олж авна. Багш нарын хувьд ч гэсэн мэдлэгийг заагаад байдаг. Хүнийг хүн болгох, хүн хийх энэ чиглэлд маш их учир дутагдалтай манай боловсролын систем ажиллаж ирсэн гэдгийг хэлэхийг хүсэж байгаа юм. 
 
Хүмүүнлэг боловсрол гэдэг нь хүний төлөө чин сэтгэлээсээ хандах, энэрэнгүй нинжин, сэтгэл ачлах ёс, шударга нигүүлсэл, тэгээд хүмүүжил, хүндлэл, халамж, харилцаа, тэвчээр зэрэг хүний бие, сэтгэл зан үйлийн сайн чанаруудыг эзэмшихэд чиглэсэн боловсрол олгох тийм цогц үйл ажиллагаа юм л даа. 
 
Тэгэхээр Хүмүүнлэг боловсролын хууль гэх үү, эсвэл Боловсролын багц хууль, Залуучуудын тухай хууль. Тэгээд цаашаагаа дээр нь Гэр бүлийн тухай хууль гээд багц хуулиудад үүнийгээ шингээж өгөх ёстой юм уу гэдгийг ярьж шийдэх шаардлагатай. Би нэгэнт гарчихсан хуулиуддаа шингээж өгөх нь зүйтэй юм болов уу гэсэн санааг хэлэх гэж байгаа юм. 
 
Боловсролын хууль, Бага дунд боловсролын тухай, Дээд боловсролын тухай, Гэр бүлийн тухай, Хүүхдийн эрхийг хамгаалах тухай, Хүүхэд хамгаалах тухай, Залуучуудын хөгжлийн тухай гээд энэ олон хуулиудын зохицуулалттай зарим талаараа зарим заалтууд нь давхцаад байгаа юм. 
 
Ийм учраас үүнийг хэлэлцэх явц дунд нь давхцалыг арилгах, тэгээд цаашаагаа үүнийг зөв бодож гаргах энэ үнэхээр их чухал. Энэ хуулийн төсөл дотор байж байгаа их олон санаатай санал нэг байгаа. 
 
Тийм учраас үүнийг ингэж бодоод цаашдаа хууль дээр.../минут дуусав/
 
Г.Занданшатар: Б.Бат-Эрдэнэ гишүүн. 
 
Б.Бат-Эрдэнэ: Б.Баттөмөр гишүүнд баярлалаа. Дэмжиж үг хэллээ. 
 
Тэгэхээр таны хэлж байгаа саналуудыг бид хэлэлцэх эсэхийг нь гишүүд маань дэмжээд шийдчихвэл. Тэгээд хэлэлцүүлгийн явцад авч сайн тал талаас нь ярилцъя гэж бодож байна. Баярлалаа.  
 
Г.Занданшатар: Одоо эрхэм гишүүн Норовын Алтанхуяг.
 
Н.Алтанхуяг: Гишүүд жаахан тодорхой л юм ярья. 
 
Хэдэн өдөр харсан чинь хэлэлцэх эсэхийг хэлэлцэж байгаад л янзалчихъя. Тийм юм байхгүй ээ. Одоо энэ дээр жаахан хатуу байна л даа, 
 
Би тэгэхдээ санаачилсан гишүүдийг буруутгаж байгаа юм алга. Манай амьдрал ийм л юм чинь. Болохгүй байгаа харилцааг ингээд зохицуулчихвал яасан юм бэ гэсэн ийм оролдлого байх шиг байна. Энэ бол ингэж хуулиар зохицуулагддаг харилцаа биш ээ. 
 
Би та нарт энэ дотроос уншаад өгье. 
 
Ёс зүй гэж сургаалыг хэлнэ гэнэ. Хуульд ийм үг, өгүүлбэр байж болохгүй. Ёс суртахуун, хүмүүсийн эрхэмлэн баримталбал зохих хэм хэмжээ. Энэ бас яаж тодорхойлох чинь маргаантай. Зан суртахуун. Хуулиар ингэж тодорхойлж болдоггүй юм гэж бас байдаг байхгүй юу. 
 
Дараа нь би та нарт энэ төгсгөлд нэг юм хэлье. Энэ яг манай гэр бүлийг л хэлчихсэн байна лээ л дээ.
 
Социализмын үед манай гэр бүл ямар гэр бүл байсан юм гэхээр та нарын хууль дээр биччихээд байгаа 10.7.4 дээр байгаа хүмүүжил сайтай гэр бүл, сурагчдыг шалгаруулж алдаршуулах ажлыг зохион байгуулна. Одоо ингэж болохгүй. 
 
Одоо хорвоо ертөнц, нийгэм, харилцаа хүмүүс, хүүхдүүд шал өөр нийгэмд амьдарч байгаа. Социализмын үед болж байсан. Б.Баттөмөр мэднэ. Тийм ээ. Чи манайхыг. Би ойрхон байснаа хэлчихье. 
 
Одоо ийм хууль гарч болохгүй. Маш буруу юм болно. Энэ их мундаг хүүхэд, энэ муу хүүхэд. Бид чинь боловсролынхоо гол концепцыг ер нь жаахан мэдлэг өгөхөөсөө илүүтэй хүн болгох чиглэлд нь гээд ингээд томьёолчихсон шүү дээ. Болчихсон шүү дээ. Явж л байгаа шүү дээ. 
 
Л.Энх-Амгалан гишүүн нэг буруу юм ярьсан шүү. Нам гарч ирээд боловсролын юмыг намжуулдаг гэж. Тийм юм байхгүй. 2012-2016 онд 4 жил Л.Гантөмөр гэдэг сайд байсан. Харьцангуй тогтвортой явсан. 
 
Сүүлийн 4 жилд харин 5 сайд.../минут дуусав/
 
Г.Занданшатар: Дэгээрээ тийм юм билээ. Дэгийг нь л бариулж байна. 1 минут. Норовын Алтанхуяг гишүүнд 1 минут.
 
Н.Алтанхуяг: Уг нь энэ их чухал асуудал байхгүй юу. Ингээд та нар нэг цахимжаад, соёлжоод 2 минутын үг хасаад байх юм. 
 
Энэ манай Ч.Ундрам гишүүн, Г.Мөнхцэцэг гишүүн гээд гишүүд боловсролын асуудлаар их чухал хэлэлцүүлэг хийсэн шүү дээ. Намар. Би энд маш их идэвхтэй оролцъё гэж оролцдог. 
 
Би байр сууриа тодорхой хэлж байна. 
 
Эрхэм гишүүд ээ. Л.Энх-Амгалан уурлах юм байхгүй. Б.Бат-Эрдэнэ аварга. Та нарын саналыг би ойлгож байна. 
 
Тэгэхдээ энэ бол тусдаа хуулиар зохицуулагдахгүй шүү. Одоо ингээд бие биедээ тал засаад, хэлэлцэхийг нь дэмжье гээд. Зөндөө олон хууль ингэж явж байна шүү дээ. Ингэж болохгүй ээ. Харин та нарын санал санаачилга юу руу хийх вэ гэхээр би тэр одоо байгаа хууль руу зарим санаа, санаачилгыг нь хийж болно. Тусдаа бол хэрэггүй дээ. Би та нараас бас хүсэж байна шүү дээ. 
 
Одоо бид нарт хийх ажил өөр зөндөө олон юм байна. Тэр лүүгээ оръё. 
 
Г.Занданшатар: Бадмаанямбуугийн Бат-Эрдэнэ гишүүн хууль санаачлагч.
 
Б.Бат-Эрдэнэ: Санал гэж хүлээж авах юм уу.
 
Ер нь бид хоёр ч санаачилсан зүйл биш л дээ. Би бас түрүүн тодорхой хэлсэн. Өнөөдөр үнэхээр Монголын нийгэмд тулгамдчихаад байгаа л асуудал юм л даа. 
 
Тэгээд ер нь зохицуулах шаардлагатай харилцааг нь бид хуулиар зохицуулна гээд үр дагавартай нь хөөцөлдөөд яваад байх юм бол ер нь цаашдаа чухам ямар хэмжээнд хүрэх юм. Одоо боловсролын салбар хуулиуд нь гэр бүлийн, Нийгмийн хамгаалал, хөдөлмөрийн яам бусад харилцаануудад бүгдийг нь зохицуулсан гэж байна.
 
 Зохицуулаад явж ирсэн боловч эцсийн дүндээ бид үр дүнгээр л асуудлыг хэмжих ёстой шүү дээ. Тэгэхээр ямар үр дүн гараад байгаа билээ гэдэг чинь эргэлзээтэй төдийгүй иргэд бид бүхний санааг зовоосон л ийм л асуудал болоод байна шүү дээ. 
 
Тэгээд тийм учраас бид энэ асуудлыг тодорхой хэмжээнд хуульчлах шаардлагатай л гэж бид хуулийн төсөл өргөн барьсан. Гишүүд өнөөдөр хэлэлцэж байна. 
 
Тэгээд санал хураагаад шийдвэр гаргах байх гэж бодож байна. 
 
Г.Занданшатар: Лувсанцэрэнгийн Энх-Амгалан гишүүн. 
 
Л.Энх-Амгалан: Н.Алтанхуяг гишүүн ээ. Энэ хууль санаачлагч бид харин энэ асуудлын эрэмбэ гэж ярих юм бол хамгийн өндөр эрэмбэлэгдэх асуудал бол бидний өнөөдөр хэлэлцэх гэж байгаа хууль гэж ойлгоод байгаа шүү. Хамгийн өндөр эрэмбэлэгдэж байгаа. 
 
Өнөөдөр ард иргэд маань хэлээд байна шүү дээ. Шударга ёсны хүсэмжлэл дээд цэгтээ хүрсэн байна. Шударга ёсны хүсэмжлэл. Ёс суртахуун, ёс суртахууны доройтол. Энэ бүх юмны чинь гол үндэс нь бид ерөөсөө энэ “сэтгэл зүрхний боловсрол” гэдэг асуудал.
 
Сэтгэл зүйн төлөвшилгүйгээр хэд хэдэн үеийг бий болгочихсон байж байна шүү дээ. Үйлдвэрлэчихсэн сууж байна шүү дээ. Бид өөрсдөө ч гэсэн. Нөгөө дутуу алсан могой гэдэг шиг. Дутуу алсан могой чинь бүр хамгийн аюултай юм байдаг гэсэн шүү дээ. Ийм хэд хэдэн үеийг төрүүлчхээд дахиад цаашаа явж болно. 
 
Хууль хийх шалтгаан байхгүй. Хууль батлах шалтгаан байхгүй. Ёс суртахуунаараа зохион байгуулагдаад явчихна гэж ийм хариуцлагагүй үг хэлээд сууж байж болохгүй л дээ. Тийм. Тийм хариуцлагагүй үг хэлээд сууж байна. 
 
Тэгээд нэг тодорхой хуулийн хэлэлцүүлэг дээр орж ирээд ажил хэрэг саналууд гаргаад ингээд бүх юмыг харлуулаад, Бүх юмыг сөрөг хараад байж болохгүй л дээ. Тэгээд бие биеийнхээ санаачилсан хуулиудыг бас. Мэдээж энэ чинь хэлэлцэх, ярилцах юм байгаа. Дэмжих дэмжихгүй юм гэж байгаа. 
 
Тэгээд би л бүх юмыг шүүмжлэх ёстой гэсэн ийм шүүмжлэлийн байр сууринаас хандаад байж болохгүй гэж танд хэлэхийг хүсэж байгаа. 
 
Монгол Улс чинь хууль тогтоох, хууль боловсруулах хууль гээд тусдаа бие даасан хуультай болчихсон шүү дээ. Улсын Их Хурлын хуулийг босго давж орж ирдэг бол их өндөр босготой болгосон шүү дээ. Хуулийн төсөл. Дурын хүн санаачлаад нэг өдөр дээшээ тэнгэр харж сууж байгаад орон дотроо бичээд өглөө нь өргөн барьдаг асуудал байхгүй болсон. Цэг тавьсан шүү дээ. 
 
Энэ чинь олон нийтийн хэлэлцүүлэг хийгдэж байгаа. Дүн шинжилгээнүүд хийгдэж байгаа. Ингээд Монгол Улсын олон жил соён гэгээрүүлж байгаа энэ соён гэгээрүүлэгчдийнхээ хийсэн энэ санаа оноо, сууж хийсэн хуулийг ингээд.../минут дуусав/
 
Г.Занданшатар: Гишүүд асуулт асууж, хариулт авч дууслаа. 
 
Одоо дэмжсэн, дэмжээгүй гурав хүртэлх гишүүд үг хэлж болно. Үг хэлэх гишүүдийн нэрийг авъя. 
 
Н.Алтанхуяг гишүүнээр “Их хуралдай” танхим тасаллаа. Норовын Алтанхуяг гишүүн.
 
 Н.Алтанхуяг: Би манай гишүүдийн санаа зовж байгааг нь ойлгож байгаа юм. 
 
Тэгэхдээ санаа зовлоо гээд хуулиар зохицуулж болдоггүй юмыг хууль гаргаж хэрэггүй л гэж би хүсэж байгаа юм та нараас. 
 
Энэ нэрээсээ бол болохгүй байгаад байгаа. Хүмүүнлэг боловсрол. 
 
Юм унш л даа. Дэлхий ертөнц ч хөгжөөд явчихлаа шүү дээ. Би энэ эмоционал, эмошнал, энэ юмыг чинь би мэргэжлийн хүмүүстэй суугаад ойлголцоод яваад байна. Хууль ном чинь байгаад байна. Түүнээс нэг хэсгийг нь тасдаж аваад тусад нь хууль болгоод. 
 
Тэгээд хууль гардаг. Хуулийг зөрчсөн. Намайг хүүхдэд үлгэр уншиж өгсөнгүй гээд шийтгэдэг. Ямар шийтгэл байгаа юм энэ дотор. 
 
Хууль гэдэг чинь санкцтай байхгүй юу. Үүнийг заавал албадаж хийлгэдэг. Чи үүнийг ингэж хий. Үүнийг ингэж хийхгүй бол чи бол ийм шийтгэл хүлээнэ. Хаана байгаа юм тэр шийтгэл. Мушгих биш. Би хууль ярьж байна. Үгүй ээ. Би бүтэн уншсан учраас хэлж байна. Хаана байгаа юм. Үүнээс өөр хууль байгаа юм уу. 
 
Тэгэхээр энэ хууль ийм байдаггүй юм аа. Больчих оо гэж би хэлж байна. Энэ ямар шалгуур давж гарч ирснийг нь би мэдэхгүй байна. 
 
Тэгэхээр харилцаа зохицуулах юм Монголд зөндөө байна. Өчигдөр жишээлэх юм бол 200 сонгогч тутамд 1 ухуулагч байна гээд мөнгө тараахыг өөрсдөө хуульчилчхаад. Одоо хүүхдүүдээ болохоор чи ер нь жаахан аятайхан хүмүүнлэг боловсрол ол. Мэдэв үү чи. Ингэж явдаггүй юм аа. Энэ бид нарын үлгэрлэлээс бүх юм хамаардаг юм. Бид нарын манлайллаас бүх юм хамаардаг юм. 
 
Тэр нь Их Хурлын танхимд манлайлах тухай би яриагүй байна. Гэр бүлдээ манлайлах тухай ярьж байна. Үр хүүхдэдээ үлгэр дуурайл үзүүлэх тухай ярьж байна. Үгүй ээ, үүнийг чинь бид хууль гаргаад хийе л дээ. Хамаагүй. 
 
Тэгээд үлгэр уншиж өгсөнгүй гээд чи намайг яаж шийдэх гээд байгаа юм бэ. Ер нь тэгээд ямар үлгэр унших юм. Би бас үлгэр их уншдаг юм. Болдоггүй бор өвгөнийг уншиж өгөх юм уу.
 
Тэгэхээр контент гэдэг юм дээрээ бид ажиллах хэрэгтэй. Бид дэлхий ертөнцөөс юугаараа их хоцорчхоод байгаа вэ гэхээр тэг ингэ гээд баахан заагаад байгаа. 
 
Гэтэл хэлбэр, агуулгын хувьд юм бол бүр шал өөр боллоо. Би дээрээ анх Их Хуралд хэлсэн шүү дээ. Цаад охидууд чинь Солонгосын хамтлагийг дуурайгаад байх юм. Манайд тэр контент нь байгаа юм уу.
 
 Хууль тогтоогчид бид ийм юман дээр анхаараад үүнийгээ янзлаад өгье. Лоозонгийн шинжтэй хууль гаргаад яах юм бэ. Ийм л юмыг би учирлаад хэлж байна. Тэгээд өөрсдөө үлгэрлэлээ. Мөнгө төгрөг өгнө. Тэр багийг хэсэг болгоно гээд баахан юм тараачхаад, хүүхдүүдээ аятайхан бай гэж хэлдэг хууль баталж болохгүй. Энэ хэрэгжих ч үгүй. 
 
Г.Занданшатар: “Эзэн Чингис хаан” танхимаас Балжиннямын Баярсайхан гишүүн.
 
Б.Баярсайхан: Тэгэхлээр энэ хуулийг санаачилсан зорилго, үзэл баримтлал, санаа нь өнөөдөр нийгэмдээ ус, агаар мэдэх хэрэгтэй зүйл байгаа. 
 
Гэхдээ бид үүнийг хуулиар зохицуулж олгох уу, яаж үүнийг  нийгмээ сайн сайхан болгох вэ гэдэг дээр Л.Энх-Амгалан гишүүний хэлдгээр эрэмбэлэгдэх юм бол номер нэг асуудал нь үнэн. 
 
Тийм учраас үүнийг нэгэнт Засгийн газрын үйл ажиллагаа 2050-д орчихсон байж байна. Монгол Ардын Намын мөрийн хөтөлбөрт байгаа Хүний хөгжлийн цогц бодлогыг боловсруулна гээд. 
 
Тэгэхээр хүний хөгжлийн хөтөлбөр болгох уу, эсвэл хүний хөгжлийн тухай хууль болгох уу гэдэг дээр нэрийг нь солиод үүнийг дэмжээд явсан нь зүйтэй гэж бодож байна. 
 
Сая хэлээд байна. Еврей ээжийн арга ухааныг дэлхий нийтээрээ шагшаад байна гээд. Энэ еврей ээж нар чинь Монголд биднийг XII зуунд Монгол дэлхийд нэрээ цуурайтуулж байх үед еврей ээж нар шиг ээжүүд Монголд байсан юм. Сорхугтани хатан гээд ээж. Тийм ээ. 4 хүүхдээ хаан болгочихсон. 
 
Тэгэхлээр би түрүүн хэлээд байгаа нь бид уламжлалт зан заншлаа орхисон. Социализмын үеийн бүх юмаа бид үгүйсгэсэн. Бид нарт Монгол Улсын төр нь хүнээ хүн хийнэ гэдэг үнэхээр тийм бодлоготой улс орон байсан юм шүү.
 
Тийм учраас өнөөдөр ерөнхий боловсролын сургууль, энэ салбарт хүүхдийг сайн зан чанартай болгох гэсэн хөтөлбөр суучихсан байгаа. 
 
Дээрээс нь миний олон дахин хэлж байгаа шинжлэх ухааны хичээлүүдээр хүүхдээ мэдлэг боловсрол олгохоос гадна багш нар, эцэг эхчүүд нь өөрсдөө сайн үлгэр дуурайлал үйлсээ нүдэн дээр нь харуулж хүмүүжүүлж төлөвшиж. 
 
Дээрээс нь өнөөдөр ад үзэгдээд байгаа дуу хөгжмийн хичээл, биеийн тамирын хичээлээр хүүхдийг хүн болгох дээр анхаарах ёстой гээд энэ 4 жилийн хугацаанд бид ерөнхий боловсролын сургуулийг хөгжмийн зэмсэг, биеийн тамирын хичээлийн бүрэн хэрэгслээр хангана гэсэн ийм зорилт ороод явж байгаа. 
 
Тийм учраас бид үүнийг хэлэлцэх ёстой. Би дэмжиж байна. Ямар хуульд нь шингээж явах уу, эсвэл бие даасан хууль байлгах уу, хөтөлбөр хэрэгжүүлэх үү гэдэг дээр Та бүхнийгээ дэмжээсэй гэж хүсэж байна. 
 
Тэгэхээр миний хэлж байгаа санал үндэсний хөтөлбөртэй болъё. Эсвэл тэр Хүний хөгжлийн тухай хууль гэж нэрийг нь өөрчлөөд хуульчилъя. Түүнээс биш ном уншиж өгсөнгүй гэж хуулиар хариуцлага хүлээлгэнэ гэж бодохгүй байна. Үүнийгээ бүгдээрээ гарц шийдлээ, зүг чигээ хараад, олоод экспертүүд эрдэмтэн мэргэдтэйгээ сайн ярилцаж хэлэлцээд Монгол Улсад ёс жудагтай, ёс суртахуунтай, зөв хандлагатай, сайн зан чанартай иргэн бэлдэх гэдэг дээр нэгдээд явсан нь зүйтэй гэж бодож байна. Баярлалаа. 
 
Г.Занданшатар: Одоо эрхэм гишүүн Цэндийн Мөнх-Оргил “Жанжин Д.Сүхбаатар” танхимаас. 
 
Ц.Мөнх-Оргил: Баярлалаа. Би хэлэлцэх эсэхийг нь дэмжчихээд. Боловсролын багц хуультайгаа хамт баталъя гэсэн саналаа дахиж хэлмээр байна. 
 
Тэгэхдээ боловсролын багц хуулийнхаа үзэл баримтлалыг ерөөсөө энэ хуулийн үзэл баримтлал руу шууд оруулъя. Өөрөөр хэлбэл энэ хуулиа гол суурийг нь болгоё. Гол санаа. Боловсрол хүн хүмүүжүүлэх ажлыг хийнэ шүү гэдэг санааг нь суулгаж өгөөд хуулиа хэлэлцье гэсэн. Хэлэлцэхийг нь дэмжээд цаашаа явъя. Баталж хэрэггүй. Өнөөдөртөө, ойрын үедээ гэсэн саналтай байна. 
 
Үүнтэй холбогдуулаад Г.Занданшатар дарга аа, нэг юм анхааруулах гэсэн юм. Санал хэлэх гэсэн юм.
 
Боловсролын яамнаас боловсролын багц хуулийн хэлэлцүүлэг хийгээд эхэлчихжээ. Хот хөдөөгүй. Тэгээд энэ хэлэлцүүлэг Боловсролын байнгын хорооны хэмжээнд явагдаад байна. Энэ ганц Байнгын хорооны асуудал биш шүү. Энд Улсын Их Хурлын гишүүдийг татаж оролцуулмаар байна. Бусад Байнгын хорооны гишүүдийг оролцуулмаар байна. Нэгдүгээрт. 
 
Хоёрдугаарт, би Боловсролын сайдын гарын үсэгтэй батлагдсан тэр Боловсролын яаман доторх ажлын хэсгийн гишүүн нь байхгүй юу. Би өөрөө гуйж байгаад орсон. Их Хурлын гишүүн зөвшилцсөнөөр. Намайг хуралд уриагүй, бид хурал хийгээгүй байж байхад үзэл баримтлалаа ажлын хэсгээрээ яриагүй, тохиролцоогүй байж байхад тэр үзэл баримтлал нь батлагдаад түүнийхээ үндсэн дээр анхныхаа төслийг гаргаад хэлэлцүүлээд явчих юм.
 
Тэгээд тэр төсөл дээр нь маш дутагдалтай юмнууд байна. Үзэл баримтлал дээрээ улс төрөөс хараат бус байна, бие даасан байна, эцэг эхийн оролцоог хангана, хүүхдүүдийн сурагчдын, багш нарын оролцоог хангана гээд баахан тунхаглалууд хийчхээд хуулийн төсөл дээрээ тэр тухай нэг ч үг байхгүй. 
 
Хуулийн төсөл дээр нь цахим боловсролын асуудал, цахим сургалтын асуудал нэг хоёр томьёо байгаа болохоос биш агуулгаараа байхгүй. Энэ чинь ойлгомжтой болчхоод байна шүү дээ. 
 
Ерөөсөө боловсрол чинь цаашаа цахимаар явах гээд байна. Хүнд академик юм заах биш, тоо заах биш, хүнд олгох асуудалд анхаарлаа хандуулах ёстой гэдэг тэр агуулга нь ерөөсөө тэр хуульдаа орж өгөхгүй байна. 
 
Хоёр дахь нь, би олон удаа санал болгож хэлээд байгаа юм. Энэ суурь боловсрол байна шүү дээ, өнөөдөр бид 9 дүгээр ангиар хязгаарлаад байна. Энэ суурь боловсрол гэдгээ бүрэн дунд боловсрол болгох хэрэгтэй байна. Бусад улс орнууд чинь бүрэн дунд байтугай түүнээс цааш суурь боловсрол олгоод, үнэ төлбөргүй олгоод байна шүү дээ. 
 
Бид өнөөдөр 12 жилийн буюу бүрэн дунд боловсролыг үнэ төлбөргүй олгоод байгаа мөртөө үүнийгээ суурь боловсрол гэж тодорхойлж өгмөөр байна. 9 дүгээр анги биш 12 дугаар анги хүртлээ хүн заавал сурах хэрэгтэй гэдэг тэр шаардлагыг нь хангаж өгмөөр байна. Энэ нийгэм чинь, эдийн засаг чинь өөрөө үүнийгээ дагаад өөрчлөгдөөд байна. 
 
Гуравдугаарт, Боловсролын хуульд орон нутгийн байгууллагуудын, орон нутгийн засаг захиргааны, тэр эцэг эхийн, хамт олны үүрэг ролийг тусгах заалтууд орох ёстой.../минут дуусав/
 
Г.Занданшатар: Одоо эрхэм гишүүн Даваажанцангийн Сарангэрэл гишүүн “Үндсэн хууль” танхимаас.
 
Д.Сарангэрэл: Та бүхэндээ энэ өдрийн мэнд хүргэе. 
 
Хүмүүнлэг боловсролыг дэмжих тухай хуулийн төслийг бүрэн дүүрэн дэмжиж байна. Манай гишүүд энэ хуулийн төсөлд өөрөө өөрсдийнхөө өнцгөөр хандаж байна. 
 
Би энэ хуулийн төслийг юу гэж ойлгож байна гэвэл ирээдүй хойч маань ямар нийгэмд амьдрах вэ гэдгийг тодорхойлох, бэлтгэх ийм чухал хуулийн төсөл гэж бодож байна. 
 
Асуудалд жаахан прагматик хандах гээд оролдъё. Түрүүн ер нь хүн болгон хүмүүжүүлэгч болох гээд байна гэдэг асуудлыг ярьж байна лээ. Байх ёстой л доо. Нийгмийн бүх салбарын бүх хүний оролцоотой байж бид хүмүүнлэг боловсролыг хүүхэд, ирээдүйдээ, залуучуудаа олгоно. 
 
Яриад байдаг хүчирхийлэл рүүгээ оръё л доо. Би өнөөдөр тухайлбал энэ хуулийн төсөл гарахад хүүхдэд багаас нь, цэцэрлэгт нь, сургуульд нь, бүр багаас нь хүн зодож болохгүй, хүчирхийлэл үйлдэж болохгүй гэдгийг маш зөвөөр ойлгуулах ийм шинжлэх ухааны үндэслэлтэй үйл ажиллагаа зохион байгуулалттайгаар явах юм байна гэж ойлгож байгаа. 
 
Өнөөдөр бид үүнийг хуулиар зохицуулахгүй юм гэж бий. Ёс заншил, уламжлалаараа явна гэж хэлж байна. Энэ ёс заншил, уламжлалаа сэргээх, ойлгуулах шаардлагатай байна. Өнөөдөр мартагдсан, орхигдсон. 
 
Тийм учраас хуулийн төсөлд хүчирхийлэлтэй холбоотой, бусад нийгэмд сөрөг байгаад байгаа зүйлүүдийг хэрхэн яаж ойлгуулах вэ гэдэг тодорхой чиглэлүүд байх хэрэгтэй. 
 
Хамгийн гол миний хэлэх гээд байгаа зүйл бол зөвхөн боловсролын салбарт ачааллыг нь битгий хаяарай. Хүн бүр үүрэг хүлээх. Тухайлбал, албан байгууллага, төрийн бус байгууллагууд, иргэний нийгэм тус бүрд нь хүлээх үүргийг нь тодорхойлоод өгчих хэрэгтэй. Ингэж нийгмээрээ хүмүүнлэг боловсролыг дэмжиж байж би тэр хүссэн ирээдүйдээ хүрнэ. 
 
Тэгэхгүй бол энэ чигээрээ, урсгалаараа хэн нэгэн хүн ямар нэгэн юм хийхгүй байх юм бол бид маш харгис хэцүү нийгмийг ирээдүйдээ үлдээх нь. Үр хүүхдүүдийн маань ирээдүй их бүрхэг болох нь гэж санаа зовохуйц нөхцөл байдал өдөр бүр гарч байгаа энэ хүчирхийлэл бидэнд ойлгуулж байгаа. Тийм учраас энэ хуулийн төслийг. 
 
Ерөөсөө бид цаашдаа Монголын нийгэм ямар байх юм, Монгол Улс ямар байх юм бэ гэдгийг тодорхойлсон ийм суурь хууль болох гэж байна гэж ойлгож байна. Хүүхдэд багад нь нэг удаа хэлээд өгчихсөн зүйл насан туршид нь үлддэг. Энэ бол амьдралд практикаар нотлогдсон зүйл. 
 
Тийм учраас энэ хуулийг санаачилсан, энэ хуулийн төсөл дээр ажиллаж байгаа Лувсанцэрэнгийн Энх-Амгалан, Бадмаанямбуугийн Бат-Эрдэнэ гишүүн хоёрыгоо би бүрэн дүүрэн дэмжиж байна. 
 
Манай гишүүд дэмжих хэрэгтэй. Ерөөсөө хамгийн энгийнээр гурав дахь удаагаа давтан хэлэхэд бид.../минут дуусав/ 
 
Г.Занданшатар: Баярлалаа. Одоо Ёндонпэрэнлэйн Баатарбилэг гишүүн.
 
Ё.Баатарбилэг: Тэгэхээр үзэл баримтлалын хувьд хэлэлцээд дэмжээд тэгээд боловсролын багц хуульд шингээд ингээд явна. Бие даасан хууль гарахгүй гэж ойлголоо. Сая хууль санаачлагч нар ч тэгж ярьж байна. 
 
Тийм ойлголттойгоор хэлэлцэх эсэхийг нь дэмжээд явах юм байна гэж би тийм ойлголттой байна. 
 
Ер нь өнөөдөр Монголынхоо боловсролыг бид бас нэг дүгнэж. Хүн болгон л боловсрол ярьдаг болж байгаа л даа. Тэгээд Монголынхоо боловсролыг байнга доош нь хийнэ, муулна. Тэгээд Монголынхоо боловсролыг тэгээд яаж сайжруулах юм, яаж засах юм, яг алдаа оноо нь юундаа байна гэдэг асуудал дээр болохоор яг тийм тоймтой гаргалгаа, шийдэл ярьдаг хүн байхгүй. Шүүмжлэх амархан шүү дээ. 
 
Өнөөдөр Монголын боловсролын салбарын үйл ажиллагаа жигд хэвийн явж байгаа. Төрөөс олгож байгаа тэр жаахан мөнгөөр харин ч Монголын төр засгаас боловсролын салбарт зах зээлийн, эдийн засгийн шилжилтийн хүнд хэцүү үед ч гэсэн санхүүжилтийг боломжийн хэрээр олгож явж ирсний хүчинд өнөөдөр ийм байдалтай байгаа. 
 
Өнөөдөр дэлхийн өндөр хөгжилтэй орнуудын боловсролын байгууллагаар олгож байгаа боловсролын чанарыг өнөөдөр бид нэхэж байгаа. Боловсролын салбараас. Тэгэхээр бид эхлээд ямар асуудал байна, ямар тулгамдсан асуудлууд байна. Үүнийг нь бид төр засгаас шийдэж чадаж байгаа билүү, үгүй билүү. Багш нарын нийгмийн асуудал ямар байгаа билээ. Цалин хөлс, ажлын ачаалал ямар байгаа билээ. Ажиллах орчин нөхцөл нь ямар байгаа билээ гэдгийгээ бас эргэж харчхаад тийм юмаа нэхэх ёстой байгаа юм. 
 
Монгол хүн болгож хүмүүжүүлэх, төлөвшүүлэх асуудал ганцхан сургалтын байгууллагын асуудал биш шүү дээ. Хууль баталснаар тийм болчихно гэж байхгүй шүү дээ. Хаана байгаа юм эцэг эхчүүдийн тэр оролцоо. 
 
Өнөөдөр хүүхдээ хаана явж байгааг нь ч анхаарал тавьдаггүй.  Гэртээ гэрийн даалгавраа хийж байна уу, үгүй юу гэдгийг нь ч анхаарал тавьдаггүй эцэг эхчүүд ямар нэг асуудал болохоор, хүүхэд нь жаахан сурлага нь муудахаар багш руу буруутгадаг, сургалтын байгууллага руу буруутгадаг. Томоороо Монголын боловсрол дампуурлаа гэж ярьдаг байхгүй юу. Тэгэхээр бид юмыг хоёр талтай харах ёстой байгаа юм. 
 
Тэгээд гишүүд маань энэ дээр наанатай цаанатай хандаж боловсролын салбарын багц хуулийн хэлэлцүүлгийн үеэр үүнийг нэлээн сайн ярилцах байх гэж бодож байна. 
 
Сая Ц.Мөнх-Оргил гишүүний ярьсан тэр хэлэлцүүлгийн тухайд Засгийн газар луу ороогүй байгаа хуулийн төсөл дээр юу гэж Их Хурал хэлэлцүүлэг явуулах юм. 
 
Засгийн газар, салбарын яам, Байнгын хороотойгоо хамтарч харин санаачлаад хууль өргөн барихаасаа өмнө Байнгын хороотойгоо хамтарсан хэлэлцүүлэг л явж байгаа шүү дээ. 
 
Аяндаа өргөн баригдаад ороод ирэхээр Их Хурал.../минут дуусав/
 
Г.Занданшатар: Одоо эрхэм гишүүн Цогт-Очирын Анандбазар үг хэлэх юм байна. 
 
Ц.Анандбазар: Баярлалаа. Энэ хууль онцгой чухал хууль юм. 
 
Бадмаанямбуугийн Бат-Эрдэнэ аварга маань Монгол наадмын зүлэг ногоон дэвжээнд хамгийн жудаг сайтай ийм сайхан бөх байсан. 
 
Улсын Их Хуралд орж ирээд бас хүн чанар, хүний мөсөөр хамгийн сайхан гишүүдийн нэг гэж би боддог юм. Хэрвээ Б.Бат-Эрдэнэ аварга шиг 5 гишүүн байвал манай Их Хурлын өнгө их сайхан болно. 
 
Ер нь энэ хууль Боловсролын тухай ч хууль биш юм. Боловсрол бол өөрөө нийгмийн асуудал шүү дээ. Энэ хууль түүх соёл, ёс суртахуун, хүн болохын мөн чанар хууль юм. Зайлшгүй хууль байх ёстой. 
 
Тийм учраас энэ хуулийг Боловсролын хуулийн, түүх, соёлын тухай хуулийн, тэр байтугай Зөрчлийн хуулийн эцэг хууль болгож гаргах ёстой юм. Өнөөдөр бид Зөрчлийн хууль гаргаад ард түмнээ торгоод явж байна шүү дээ. Яагаад Зөрчлийн хууль гаргаснаа мэдэхгүй. Санаандгүй зөрчсөн хүмүүс байгаа юм. Ёс суртахуунгүй санаатай зөрчдөг хүмүүс байгаа юм. 
 
Тэгэхээр аливаа хуулийг хэрэглэхэд суурь хууль нь өөрөө зөв байдаг юм. Боловсролын хууль өнөөдөр яах вэ Монгол Улсын түвшинд гарсан гэж үзэж байгаа. Тэгэхдээ мөн чанар байхгүй учраас дэлхийн жишигт хүрэхгүй байгаа юм. 
 
Тийм учраас хүн болох мөн чанарын тухай энэ хуулийг энэ хүмүүнлэгийн салбарын бүхий л хуулийн эцэг хууль болгож батлах хэрэгтэй гэж үзэж байна. Ингэж чадах юм бол манай хууль агуулгатай болно. Хүн төрөлхтний өнөөдөр үнэлж байгаа тэр сайхан дэлхийн жишигт монголчууд хөл нийцэж явна. 
 
Өнөөдөр гаднын боловсролын сургуулиуд монгол хэл, түүх заахгүй байна шүү дээ. Ямар ч хууль тэнд үйлчлэхгүй. Бид хүүхдээ монгол хэлний багш авч монгол хэлээ заах дээр тулж байгаа. 
 
Энэ чинь хүн болохын тухай хууль ярихаар мөнгө, эдийн засаг ярьдаг. Одоо дэлхийд ер нь мөнгө, эдийн засаг ярьдаг ийм соёлт хүн төрөлхтөн байхгүй болсон шүү дээ. 
 
Эхлээд хүнтэй нь ярьдаг. Хүн байна уу гэдгийг нь таниад, дараа нь эдийн засаг ярьдаг. Монгол орон бол баян орон. Алт байна, мөнгө байна, адуу мал, агаар, ус тансаг байна. Сайхан сэтгэлтэй хүмүүс байна. Ганцхан ёс суртахуун дутаж байгаа. 
 
Тийм учраас хүн байхын мөн чанар болсон энэ хуулийг хүмүүнлэгийн тухай бүхий л хуулийн эцэг хууль болгож гаргах хэрэгтэй гэж бодож байна. Ажлын хэсэгт нь би орж хуульд өөрийн хувь нэмэр мэдлэгээр оролцож Б.Бат-Эрдэнэ аваргынхаа санаачилсан хуулийг батлалцана. Баярлалаа. 
 
Г.Занданшатар: Гишүүд үг хэлж дууслаа. 
 
Эрхэм гишүүд ээ, 
 
Энэ Монгол Ардын Намын мөрийн хөтөлбөрт хүүхэд, залуучуудыг дэмжих, боловсрол, инновацыг дэмжих, соёл уламжлал, зан заншлыг хөгжүүлэх гээд өргөн утгаараа нийгмийн соён гэгээрүүлэх асуудлаар орсонтой холбогдуулж боловсруулсан төсөл гэж үзэл баримтлалдаа бичсэн байна. 
 
Тэгээд түрүүн Ц.Мөнх-Оргил гишүүн хэллээ. Боловсролын хуулийн хэлэлцүүлгийг өнөөдөр явуулах байсныг Улсын Их Хурлын гишүүдийн хүсэлтээр ирэх долоо хоногийн хоёр дахь, гурав дахь өдөр явуулахаар хойшлуулсан байна лээ. 
 
Энэ бол тэгэхдээ Боловсрол, соёл, шинжлэх ухааны яам зохион байгуулж байгаа хэлэлцүүлэг. Тэгээд өргөн баригдаагүй төслөөр Улсын Их Хурал дээр албан ёсны хэлэлцүүлгүүд явагддаггүй. Өргөн барихаас өмнө 30 хоног вебсайт дээр байршуулах, lawMaker, бусад вебсайтууд, интернетээр санал авах гээд өргөн хүрээнд хэлэлцүүлэг зохион байгуулагдах ёстой. Улсын Их Хурлын гишүүдийг нээлттэй оролцохыг урьж байна. 
 
Энэ хуулийн хувьд гишүүд олон талын санал хэлж байгаа. Тэгээд нэг талаасаа зан заншлын хуулийг нормчилж болдоггүй. Манай Баттөмөрийн Энхбаяр гишүүн нарын хэлээд байгаа ёс зүй, хүн чанарыг стандартчилж хуульчилж болохгүй. 
 
Норовын Алтанхуяг гишүүний хэлээд байгаа энэ санкц нь юу юм, хэн яаж шийтгэл оногдуулж хэрэгжүүлэх юм гээд олон саналууд хэлэгдэж байна. 
 
Тэгэхдээ энэ судалгааны явцад Азийн эрх зүйд ёс зүйг нормчилсон, Японд ёс зүйн хууль баталсан. Солонгост хүмүүнлэгийн боловсролын тухай хуулийг баталсан ийм баримт бичгүүд Азийн эрх зүйд байна. 
 
Манай Б.Энхбаяр, Ж.Сүхбаатар гишүүдийн багш С.Төмөр багш 2001 онд ийм агуулгатай ёс зүйн хуулийг санаачлаад. Тэгээд тэр үед яг энэ ёс зүйг нормчилж болохгүй гээд буцааж байсан юм билээ. 
 
Тэгээд түүнээс хойш 20 жилд нийгмийн ёс, хуучин ёс зүйн стандарт задраад, шинэ ёс зүй төлөвшөөгүй байгаа учраас “Азидаа хоёрт орох хамгийн том зан заншлын хуультай улс” гэж Томас Гинсбург нарын томоохон гаднын эрдэмтэд Монгол Улсын зан заншлын хуулийг онцлон тэмдэглэсэн байдаг. 
 
Тэгээд манай зан заншлын эрх зүй Зүүн Азийн эрх зүйд хамаарна гэж үздэг. Онолын хувьд. Тэгэхээр Азийн уламжлалд ийм чиглэл, туршлага байна. 
 
Орчин үеийн боловсролын чиг хандлага зөвхөн cognitive science буюу танин мэдэхүйн шинжлэх ухаанаас илүү хүнийг хүн болгоход барууны боловсролын реформын чиглэл ч гэсэн public education буюу нийтийн боловсролыг сайн иргэн төлөвшүүлэхэд чиглүүлнэ гэсэн ийм шинэ хандлагууд гарч байгаа.  
 
Тийм учраас Боловсролын хуультайгаа нийцүүлээд хэлэлцээд батлаад явахад нэн ялангуяа интернэт технологийн шинэ эрин үед энэ асуудал нийгэмд хурцаар тавигдаж байгаа. 
 
Тэгээд Монголын аугаа их зан заншлын хууль, байгаль орчноо хамгаалдаг, бие биеийгээ дээдэлдэг, цөөхөн хүн амтай уудам нутагт оршин суудаг нүүдлийн зан заншил, соёл иргэншлийн уламжлал, өвөө хадгалах шаардлага зэрэгтэй нийцүүлээд энэ хуулийг үзэл баримтлалын хувьд хэлэлцэхийг дэмжээд, ажлын хэсэг дээрээ олон улсын, барууны, зүүний стандартуудыг өөрийн орны уламжлал, онцлогт тохируулан хуульчилъя гэж байгаа саналыг Монгол Ардын Намын бүлгийн дарга Д.Тогтохсүрэн сая надад бичгээр ирүүлснийг уламжилж байна. 
 
Ингээд бүртгэлийн санал хураалт явуулъя. Тийм. Энэ маш чухал хууль. 
 
Өнөөдөр нийгэмд хүн байх нь илүү чухал болсон байна. Дипломын үнэгүйдэл гэдэг юм болж байгаа. Боловсролын урлалын реформд. Ямар сургууль төгссөн нь гол биш. Жинхэнэ хүн байна уу, эсвэл ямар авьяас чадвартай байна гэдгийг хөгжүүлж байгаа юм. Дээд боловсрол ч гэсэн эрс өөрчлөгдөж байна. Дэлхий даяар өөрчлөгдөж байгаа. 
 
Бүртгэлийн санал хураалт. Тест. Ирцээ шалгая. 17 гишүүн ирцэд бүртгэлтэй. Д.Цогтбаатар Д.Сарангэрэл гишүүд бүртгэлдээ ороорой. 
 
Ингээд санал хураалт явуулъя. Гишүүд үг хэлж дууссан. Д.Сарангэрэл гишүүн дэмжиж үг хэлсэн. Энэ бүртгэлд сөрөг гараад байна шүү. 
 
Хүмүүнлэг боловсролыг дэмжих тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 
 
Санал хураалтад 63 гишүүн оролцож, 50 гишүүн дэмжиж 79.4 хувийн саналаар санал дэмжлээ. 
 
Төслийг хэлэлцэх нь зүйтэй гэж гишүүдийн олонх үзсэн тул төслийн үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Боловсрол, соёл, шинжлэх ухаан, спортын байнгын хороонд шилжүүлж байна. 
 
Дараагийн асуудалд орно. 
 
Монгол Улсын Их Хурлын чуулганы хуралдааны дэгийн тухай хуулийн 19.1-д Улсын Их Хурлын дарга хууль санаачлагчаас Улсын Их Хуралд өргөн мэдүүлсэн хууль, тогтоолын төслийн хэлэлцүүлэгт бэлдэх, Байнгын хороог тухайн төсөлд хэд хэдэн Байнгын хорооны эрхлэх асуудлын хүрээнд хамаарахаар бол холбогдох болон бусад Байнгын хороог зөвлөлтэй зөвшилцөн нэгдсэн хуралдаанд мэдээллийг заасан. 
 
Иймд Улсын Их Хуралд энэ долоо хоногт өргөн мэдүүлсэн хуулийн төслүүдийг уншиж танилцуулъя. 
 
Нэгдүгээрт, Аж ахуйн нэгжийн орлогын албан татвараас хөнгөлөх, чөлөөлөх тухай хуульд өөрчлөлт оруулах тухай хуулийн төсөл. 
 
Нэн яаралтай өргөн мэдүүлсэн төслүүд байгаа. 
 
Татварын алданги, торгуулиас чөлөөлөх тухай хуулийн төсөл. 
 
Энэ хоёр хууль Засгийн газраас нэн яаралтай горимоор өргөн мэдүүлсэн. Төсвийн байнгын хороонд хуваарилсан болохыг мэдээлж байна. 
 
Мөн Нийгмийн даатгалын шимтгэл төлөгчийг торгох, шийтгэл, алдангиас чөлөөлөх тухай хуулийн төслийг Засгийн газраас нэн яаралтай хэлэлцүүлэхээр өргөн мэдүүлсэн. Төсвийн байнгын хороонд хуваариллаа. 
 
Дөрөвдүгээрт, Коронавируст халдвар цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд нэмэлт, өөрчлөлт оруулах тухай хуулийн төслийг нэн яаралтай горимоор хэлэлцүүлэхээр өргөн мэдүүлсэн. Хугацааг нь сунгах асуудал байгаа. 
 
Энэ 12 сарын 31-нээр хугацаа нь дуусаж байгаа. Үүнийг Аюулгүй байдал, гадаад бодлогын байнгын хороонд хуваарилсан болохыг мэдээлж байна. 
 
Одоо дараагийн асуудалд орно. 
 
Хоёр.Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2020.03.05-ны өдөр 
өргөн мэдүүлсэн, анхны хэлэлцүүлэг/
 
Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулна. 
 
Төслийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлтийг Улсын Их Хурлын гишүүн Цэдэвийн Сэргэлэн “Үндсэн хууль” танхимаас танилцуулна. 
 
Ц.Сэргэлэн: Баярлалаа. Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2020 оны 3 дугаар сарын 05-ны өдөр  Улсын Их Хуралд өргөн мэдүүлсэн Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэх эсэх асуудлыг Улсын Их Хурал 2020 оны 10 дугаар сарын 23-ны өдрийн чуулганы нэгдсэн хуралдаанаар хэлэлцэн шийдвэрлэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн. 
 
Хууль зүйн байнгын хорооны 2020 оны 04 дүгээр тогтоолоор Улсын Их Хурлын гишүүн Ц.Сэргэлэнгээр ахлуулан Улсын Их Хурлын гишүүн, Ц.Мөнх-Оргил, Б.Пүрэвдорж, Ш.Раднаасэд, Ц.Сандаг-Очир, Д.Цогтбаатар нарын бүрэлдэхүүнтэйгээр хуулийн төслийг Байнгын хорооны болон чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсэгт мэргэжил арга зүйн туслалцаа үзүүлэх, мэдээллээр хангах чиглэлээр холбогдох мэргэжлийн хүмүүсийг оролцуулан ажиллалаа. 
 
Байнгын хороо 2020 оны 11 дүгээр сарын 10-ны өдрийн хуралдаанаараа дээрх хуулийн төслүүдийн анхны хэлэлцүүлгийг явууллаа. 
 
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасны дагуу Байнгын хороо хуулийн төслийг зүйл бүрээр нь хэлэлцсэн болно. 
 
Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төслийг бусад хууль тогтоомжтой нийцүүлэх, олон улсад хүлээн зөвшөөрөгдсөн хэм хэмжээг хэрэглэх, төрийн байгууллагуудын уялдаа холбоог сайжруулах, гадаадын иргэдэд төрийн үйлчилгээг түргэн шуурхай хүргэх зорилгоор тухайлсан улсын иргэнийг Монгол Улсын визийн шаардлагаас чөлөөлөх асуудлыг гадаад харилцааны болон хууль зүйн асуудал эрхэлсэн төрийн захиргааны төв байгууллагын саналыг үндэслэн шийдвэрлэх, Монгол Улсад цагаачлан оршин суух зөвшөөрөл авсан гадаадын иргэн гадаадад зорчих тохиолдолд гадаадын иргэний асуудал эрхэлсэн төрийн захиргааны төв байгууллагад 72 цагаас доошгүй хугацааны өмнө мэдэгдэх, уг мэдэгдлийг гадаадын иргэний асуудал эрхэлсэн төрийн захиргааны төв байгууллага бүртгэдэг байх, цахим виз болон мэдүүлгийн төвтэй холбоотой асуудлыг бие даасан зүйл болгон тусгах, хуулийн төслийн хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөлд дипломат төлөөлөгчийн газраас гадаадын иргэн, харьяалалгүй хүнд үзүүлэх үйлчилгээний хураамжийг гадаад улсын мөнгөн тэмдэгтээр тооцох, Монгол Улсын олон улсын гэрээнд өөрөөр заагаагүй бол нэг болон хоёр удаагийн орох виз нь гадаадын иргэн Монгол Улсын хилээр нэвтрэх хүртэл 150 хоногийн хугацаанд хүчинтэй байх зэрэг зарчмын зөрүүтэй 9 санал болон найруулгын шинжтэй 1 саналыг ажлын хэсгээс тус тус гаргаж хуралдаанд оролцсон гишүүдийн олонх дэмжсэн болно. 
 
Түүнчлэн дээрх зорилгын хүрээнд ажлын хэсгээс Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй нэг санал, Гадаадын иргэний эрх зүйн байдлын хуульд байдлын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн талаарх зарчмын зөрүүтэй нэг санал, Иргэний нисэхийн тухай хуульд нэмэлт, өөрчлөлт оруулах тухай хуулийн төслийн талаарх найруулгын нэг саналыг тус тус боловсруулсныг Байнгын хорооны хуралдаанд оролцсон гишүүдийн олонх дэмжсэн болно. 
 
Хууль зүйн асуудал эрхэлсэн Засгийн газрын гишүүнтэй зөвшилцсөнөөр Монгол Улсаас хилийн чанадад суугаа дипломат төлөөлөгчийн газарт визийн асуудал хариуцсан ажилтныг томилох, чөлөөлөх асуудлыг холбогдох хууль тогтоомжид заасны дагуу зохион байгуулах зохицуулалтыг хасах саналыг ажлын хэсгээс гаргасныг хуралдаанд оролцсон гишүүдийн олонх нь дэмжээгүй болно. 
 
Хуулийн төслийн анхны хэлэлцүүлгийн үед Улсын Их Хурлын гишүүн Б.Дэлгэрсайхан хуулийн төслийн 3 дугаар зүйлд аялал жуулчлалыг дэмжих зорилгоор өдрийн визийг хил дээр олгож, тухайн виз нь зөвхөн хил орчмын бүлэг жуулчдад хамаарна гэж, Улсын Их Хурлын гишүүн Х.Нямбаатар хуулийн төслийн 7 дугаар зүйлд заасан хугацааг 2020 оны 3 дугаар сар болгон өөрчлөх санал гаргасан бол Улсын Их Хурлын гишүүн Б.Пүрэвдорж хуулийн төсөлтэй хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөлд гадаадын иргэний бүх төрлийн виз, визийн болон оршин суух зөвшөөрөл олгох талаар хүсэлтийг хянах үйлчилгээнд хураамж авахгүй бөгөөд дээрх үйлчилгээг татгалзсан тохиолдолд тэмдэгтийн хураамжийг буцаахгүй гэсэн зарчмын зөрүүтэй санал тус тус гаргасныг Байнгын хорооны хуралдаанд оролцсон гишүүдийн олонх нь дэмжсэн болно. 
 
Тус Байнгын хороо зарчмын зөрүүтэй саналын томьёоллыг нэг бүрчлэн хэлэлцэж, санал хураалт явуулж, олонхын санал авсан аваагүйгээр нь бүлэглэн бэлдсэн зарчмын зөрүүтэй саналын томьёолол болон анхны хэлэлцүүлэг явуулсан талаарх Байнгын хорооны санал, дүгнэлтийг Та бүхэнд тараасан болно.
 
Улсын Их Хурлын эрхэм гишүүд ээ, 
 
Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Ажлын хэсгийн гишүүдийг танилцуулъя. 
 
Хууль зүйн яамны Төрийн нарийн бичгийн дарга Барсүрэнгийн Баасандорж, Хууль зүйн яамны Хууль зүйн бодлогын газрын дарга Пүрэвжавын Сайнзориг, Гадаад харилцааны яамны Консулын газрын захирал Лханаажавын Мөнхтүшиг, Гадаадын иргэн, харьяатын газрын дарга Нэргүйн Ууганбаяр.
 
Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Мөнхөөгийн Оюунчимэг гишүүнээр тасаллаа. Бусад танхимуудаас 8 гишүүнээр тасаллаа. Б.Баттөмөр гишүүнийг нэмье.
 
“Эзэн Чингис хаан” танхимаас Сайнбуянгийн Амарсайхан гишүүн, “Үндсэн хууль” танхимаас 3, “Их засаг” танхимаас 1 гишүүн орлоо. 
 
Эрхэм гишүүн Лувсанцэрэнгийн Энх-Амгалан.
 
Л.Энх-Амгалан: Энэ гадаадын иргэний асуудлыг зохицуулах хууль. 
 
Гадаадын иргэд Монгол Улсын тусгаар тогтнол, аюулгүй байдал руу хилийн гаднаас халдаж байгаа энэ асуудлын зохицуулалт ер нь яах юм бэ? 
 
Одоо Та бүгд бүгдээрээ сонссон биз дээ. 
 
Саяхан Хятадын Засгийн газрын санхүүжилттэй “Эй Пи Ти” гэж хакерын групп Монгол Улсын төрийн захиргааны төв байгууллагад 430 төрийн байгууллагын программ руу халдлага хийчихсэн байна шүү дээ. Халдлага хийчихсэн байна шүү дээ. 
 
Тэгээд ямар программ руу халдлага хийсэн гэхээр Ерөнхийлөгчийн Тамгын газар, Хууль зүйн яам гээд төрийн байгууллагууд, орон нутгийн байгууллагуудын ашигладаг “able” гэж программ байдаг юм байна л даа. Энэ ямар программ байдаг вэ гэхээр төрийн байгууллагуудын албан бичиг боловсруулдаг, албан бичгээ хөтөлдөг, дотоод чат хийдэг хамгийн чухал, амин чухал харилцаа явагддаг энэ программд чинь халдлага хийсэн байна шүү дээ. 
 
Энэ программ дээр үндэслээд 430 байгууллагууд чинь хүний нөөцийнхөө бүх мэдээллүүдийг энэ программдаа хадгалж байдаг юм байна шүү дээ. Ийм нөхцөл байдал өнөөдөр бий болчхоод байж байна шүү дээ. 
 
Одоо сая бид нарт гашуун сургамж байгаа биз дээ. Одоо ингээд энэ хэдхэн сарын өмнө 200, 300-гаараа орж ирчхээд хэдэн зочид буудалд бүгдээрээ тархаж суучхаад. Тэгээд сүлжээний тоглоом тоглосон л гэж ярьж байгаа юм л даа. Би бол сүлжээний тоглоом тоглоогүй гэж бодож байгаа. Одоо энэ чинь террор шүү дээ. Cyberterrorism гэж ярьдаг.
 
 Энэ чинь сая бүр cyberterrorism явагдаж байна шүү дээ. Халдлагууд явагдаж байна шүү дээ. Монгол Улсад орж ирчхээд хүмүүс нь ингээд террорроо хийж байхад хилийн гаднаас бас террор хийж байна. 
 
Тэгэхээр бид нөгөө энгэрээ битгий задгай тавиарай гэдэг шиг ингээд энэ аялал жуулчлалын визийг хөнгөвчилж байгааг би ойлгож байгаа. Хуулийн концепцыг би дэмжиж байгаа. 
 
Тэгэхдээ хил орчмын аялал жуулчлал гээд энэ асуудал чинь ямар улсууд орж ирээд, хаана юу хийгээд байгаагаа бид ер нь мэдэж байгаа юм уу? 
 
Г.Занданшатар: Хэн хариулах уу? Хууль зүйн байнгын хорооны дарга Сандагийн Бямбацогт гишүүн.
 
С.Бямбацогт: Хуулийн төслийн анхны хэлэлцүүлэг хийгдэж байгаа. 
 
Тэгэхээр анхны хэлэлцүүлэг дээр гарсан зарчмын зөрүүтэй саналууд болон Байнгын хороон дээр гарсан асуудлуудтай холбоотой асуултууд яригдах ёстой л доо. 
 
Тэгэхээр Л.Энх-Амгалан даргын ярьж байгаа асуудал дээр гаднаас  цахимаар халдлага хийж байгаа асуудал бол яг энэ хуулийн төсөл, үзэл баримтлалтай холбоогүй. 
 
Энэ бол үндсэн чиг үүргээрээ Монгол Улсын Тагнуулын ерөнхий газрын хариуцах ёстой асуудал. 
 
Таны ярьж байгаа тэр хоёр дахь асуудлын тухайд яг хил орчмын аялал жуулчлалтай холбоотой асуудлыг Байнгын хороон дээр нэлээн ярьсан. Энэ дээр Б.Дэлгэрсайхан гишүүн санал гаргасан. 
 
Ер нь хил орчмын аялал жуулчлалыг хөгжүүлэх шаардлага байна гэж бас үздэг. Урьд нь ч олон удаа яригдаж байсан. Энэ хүрээндээ яг хил орчмын бүс нутагт ажиллаж, амьдарч байгаа хоёр улсын иргэд өдрийн виз тухайн боомт, хил дээрээ аваад тэгээд өдөртөө орж гарахаар хил орчмын бүс нутгаар. Ийм визтэй байж болох юм гэдэг саналыг Б.Дэлгэрсайхан гишүүн гаргасныг Байнгын хороо дэмжсэн байгаа. 
 
Нэмэлт асуулт байвал манай Б.Баасандорж хариулчих уу. Хууль зүйн яам.
 
Тэгээд энэ дээр гишүүд анхааралтай. Жаахан удчихсан болохоор. 11 сарын 10-нд Байнгын хороо анхны хэлэлцүүлэг хийгдсэн. Түүнээс хойш үндсэндээ бараг сар гаруй болчхож байгаа юм. 
 
Тийм болохоор анхны хэлэлцүүлэгтэй холбоотой асуултуудаа асуугаасай л гэж хүсье дээ. 
 
Г.Занданшатар: Цэдэвийн Сэргэлэн гишүүн хариулт өгнө. 
 
Ц.Сэргэлэн: Би Л.Энх-Амгалан гишүүний асуултад нэмэлтээр хариулт өгье.
 
Тантай санал нэг байгаа. Яагаад гэвэл мэдээллийн эрин зуунд өнөөдөр кибер халдлага. Энэ асуудал ганц манай улс биш дэлхий нийтийн хэмжээнд аюул дагуулсан заналхийлэл болчхоод байгаа юм. 
 
Тэгэхлээр удахгүй Мэдээллийн аюулгүй байдлын тухай хууль Улсын Их Хурлаар хэлэлцэгдэнэ. Энэ Мэдээллийн аюулгүй байдлын тухай хуулиар энэ кибер аюулгүй байдлын хамгаалалтын талаар иж бүрэн асуудал орж ирэх болов уу гэж би бодож байна. 
 
Яг энэ хуулийн төсөлтэй холбогдуулж хэлэхэд яг энэ асуудлыг ажлын хэсэг дээр өргөн хүрээнд олон талаас нь ярилцсан. 
 
Таны хэлсэн тэр халдлагуудаас гадна олон халдлагууд төрийн тусгай албадын хэрэглэж байгаа систем рүү халдсан юм. Би тоо баримтаар ч хэлэхэд бэлэн байна. 
 
Тэгээд аюул занал, кибер халдлагын эсрэг гадаадын иргэний бүртгэлийн системийг улам төгөлдөржүүлье. Үүний хамгаалалтыг найдвартай байлгая гэдэг үүднээс энэ хуулийн төсөл дээр ажлын хэсэг дээр яриад зарчмын зөрүүтэй саналаар санал хураалгаад дэмжигдсэн нэг санал байгаа. Энэ бол Монгол Улсын хилээр нэвтэрч байгаа гадаадын иргэдийн бүртгэлийн систем, виз олголтын бүртгэлийн систем хоёрыг нэгдсэн нэг систем болгоё. Хооронд нь байнга холбоотой байлгая гэж. 
 
Тэгэхлээр гадаадын иргэдийн бүртгэл хяналт нэгдүгээрт сайжирна гэсэн үг. 
 
Хоёрдугаарт, ерөөсөө төрийн системүүд бүгд төрийн өмч байна гэж тусгайлан энэ нэмэлтээр орж ирж байгаа. Төрийн өмч байна гэдэг дотор олон агуулга хадгалагдаж байгаа. Нэгдүгээрт, техник хангамжийн хувьд мэдээж төрийн өмч байна. Хоёрдугаарт, программ хангамжийн хувьд.../минут дуусав/
 
Г.Занданшатар: Лувсанцэрэнгийн Энх-Амгалан гишүүн нэмж тодруулъя.
 
Л.Энх-Амгалан: Нөхдөө энэ кибер халдлагыг гардан гүйцэтгэдэг нь гадаадын иргэд байхгүй юу. Гардан гүйцэтгэдэг нь. Энэ хакерууд байна, троллууд байна. 
 
Өнөөдөр Монгол Улсад хилийн дотор орж ирчхээд байгаа энэ гадаад иргэдийг чинь дотор нь монголчуудыг хагаралдуулаад сууж байгаа захиалгат троллууд байхыг үгүйсгэхгүй шүү дээ. 
 
Тэгэхээр ийм үүд хаалгыг бид нээчих юм биш биз дээ л гэж надад ийм болгоомжлол байгаа байхгүй юу. Тэгэхээр ямар зохицуулалтад. 
 
Үндэсний аюулгүй байдлын тэргүүн байсан, Монгол Улсын Ерөнхийлөгч байсан хүн чинь та нарт Монгол Улсын Их Хурал энэ дээр нээлттэй сонсгол хийгээч ээ, хаалттай сонсгол хийгээч ээ гээд санаа зовоод бичээд байгаа юм байна шүү дээ. 
 
Тэгэхээр Аюулгүй байдлын байнгын хороо, Хууль зүйн байнгын хороо энэ асуудал дээр анхаарал тавьж, шаардлагатай бол хаалттай сонсгол хийж энэ кибер халдлагын асуудлаар бид анхаарлаа хандуулах, Монголын төр анхаарлаа хандуулах цаг нь болсон байна шүү дээ. 
 
Бидний аюулгүй байдал, халдашгүй байдал руу л халдлага хийж байна гэсэн үг шүү дээ. 
 
Тэгэхээр гадаадын иргэдийн хуулиараа бид энэ дээр тодорхой зохицуулалтууд хийхгүй бол гардан гүйцэтгэдэг улсууд нь гадаадын иргэдийн хөдөлгөөний асуудал шүү. 
 
Г.Занданшатар: Кибер аюулгүй байдлын тухай хууль одоо өргөн барих гэж байгаа биз дээ. 
 
Б.Баасандорж 83.
 
Б.Баасандорж: Хууль зүй, дотоод хэргийн яам. Б.Баасандорж. Л.Энх-Амгалан гишүүний асуултад хариулъя. 
 
Л.Энх-Амгалан гишүүний асуулт маш чухал сэдвийг хөндөж байна. 
 
Энэ дээр Монгол Улсын Засгийн газраас онцгой анхаарч байгаа. Холбогдох ажлын хэсгүүд гарчихсан ажиллаж байгаа. Яг өнөөдрийн хэлэлцэж байгаа хууль дээр гадаадын иргэд, яг тэр дундаа энэ цахим аюулгүй байдалтай холбоотой зохицуулалт байхгүй. 
 
Гэхдээ Засгийн газраас боловсруулж байгаа гурван хуулийн төсөл байгаа. Л.Энх-Амгалан гишүүн ээ. 
 
Нэгд нь, Кибер аюулгүй байдлын тухай хууль.
 
Хоёрт нь, Нийтийн мэдээллийн тухай хууль. 
 
Гуравт нь, Хувь хүний мэдээллийг хамгаалах тухай хууль гэсэн энэ гурван хуулиар яг таны саяын хэлсэн асуудлуудыг нарийвчилж зохицуулахаар. 
 
Аюулгүй байдлыг нь хэрхэн яаж хангах юм, кибер цэргийг хэрхэн яаж байгуулах юм. Тухай улс орны үүднээс. Энэ тагнуулын байгууллага, Батлан хамгаалах яам, Мэдээлэл, харилцаа технологийн газрууд нь яг ямар чиг үүрэгтэй ажиллах юм гэх мэт асуудлыг зохицуулсан зохицуулалтыг нь Кибер аюулгүй байдлын тухай хуулиар хийж өгч байгаа. 
 
Яг өнөөдөр Монгол Улсад хүчин төгөлдөр үйлчилж байгаа хуулиар Эрүүгийн хуульд энэ төрлийн гэмт хэргүүд байдаг. Эрүүгийн хуулийн 26 дугаар бүлэгт цахим мэдээллийн аюулгүй байдлын эсрэг гэмт хэрэг, тэр дундаа 26.2-т яг сая Л.Энх-Амгалан гишүүний хөндсөн хэрвээ гадаадын иргэд энэ төрлийн цахим мэдээллийн сүлжээнд хууль бусаар халдах программ, техник хэрэгсэл бэлтгэх, борлуулах төрлийн гэмт хэрэг үйлдвэл тагнуулын байгууллага, цагдаагийн байгууллага нь хариуцаад шалгах чиг үүргийг гүйцэтгэж байгаа. Энэ төрлийн гэмт хэргүүд 26 дугаар бүлэгт байгаа. 
 
Тун удахгүй амжвал энэ намрын чуулгандаа багтаад Кибер аюулгүй байдлын тухай хууль, Нийтийн мэдээллийн тухай хуулиар таны сая ярьсан сэдвүүдийг илүү нарийвчлан зохицуулалтай хуулийн төсөл орж ирэхээр Л.Оюун-Эрдэнэ гишүүнээр ахлуулаад ажлын хэсэг ажиллаж байгаа. 
 
Г.Занданшатар: Сандангийн Бямбацогт гишүүн. 
 
С.Бямбацогт: Тэгэхээр гадаадын иргэдтэй холбоотой асуудлыг яг энэ хуулиар зохицуулаагүй гээд бас нэг жаахан тийм ерөнхий хариулт. 
 
Өөрөөр хэлэх юм бол сая таны хэлж байгаа кибер аюулгүй байдалтай тийм үү, гаднаас мэдээллийн аюулгүй байдалтай холбоотой асуудал энэ хуулиар зохицуулагдаагүй.
 
Гадаадын иргэдийг хянах, виз олгох, тэр уялдаа холбоог илүү сайжруулах, илүү сайн хяналт тавих асуудал энэ хуулиар зохицуулагдаж байгаа. Өөрөөр хэлэх юм бол хуучин уялдаа холбоогүй байсан гадаадын иргэн, харьяатын байгууллага, хилийн байгууллага, тагнуулын байгууллага, холбогдох Гадаад харилцааны яам, бүх байгууллагууд нэгдсэн мэдээллийн системтэй, нэгдсэн программаар иргэдийг Монгол Улсад виз олгохоос авахуулаад Монгол Улсаас гарах хүртэл харилцааг нь илүү  боловсронгуй болгож өгч байгаа. 
 
Монгол Улсад ирэх гэж байгаа иргэн хил дээр ирэхдээ хурууны хээгээр бүртгүүлээд ордог. Урьд нь тэгдэггүй байсан. Ийм байдлаар зохицуулж байгаа. Хяналтыг илүү сайжруулж өгч байгаа юм. 
 
Яг үндсэндээ гадаадын иргэн Монгол Улсад зорчихтой холбоотой бүх асуудал дээр энэ хууль маань нэлээн хяналт нь сайжирч байгаа. 
 
Зүгээр мэдээллийн аюулгүй байдалтай холбоотой асуудал дээр бол сая Б.Баасандорж даргын хэлж байгаа тусдаа хуулиар зохицуулагдахаар байгаа. 
 
Г.Занданшатар: Эрхэм гишүүн Сайнбуянгийн Амарсайхан.
 
С.Амарсайхан: Энэ хуулийн төсөл үндсэндээ нэмэлт өөрчлөлт.
 
Гадаадын иргэдэд төрөөс үзүүлэх үйлчилгээ, мөн тэдгээрт тавих хяналт, зохицуулалт, түүнээс гадна виз олголт, мөн эдийн засаг, нийгмийн асуудлуудаа шийдвэрлэхтэй холбоотой аялал жуулчлалыг дэмжих, гадаадын иргэд, хөрөнгө оруулалтыг татахтай холбоотой олон асуудлуудыг зохицуулахад чухал үүрэг гүйцэтгэх хуулийн төсөл гэж бодож байгаа, хууль гэж бодож байгаа. 
 
Мэдээж үүнтэй холбогдолтой олон асуудал яригдах, хөндөгдөх ёстой. Тэгээд би хоёр зүйлийг тодруулъя гэж бодож байгаа. 
 
Нэгдүгээрт нь, энэ визийн ажилтныг томилно гэж байгаа байхгүй юу. 
 
Тэгэхээр визийн ажилтанг гадаадад улсад суугаа, Монгол Улсаас гадаад улсад суугаа Элчин сайдын яамны ажилтнаар томилно гэдэг нь яг юуг хэлж байгаа юм бэ? Элчин сайдын яамд дотроо чиглэл чиглэлээр эрх үүрэг хүлээсэн албан тушаалтнууд, дипломат ажилтантай. Виз, Консулын газар гээд бий. 
 
Тэгэхээр энэ Консулын газрын үйл ажиллагаатай энэ визийн ажилтныг шинээр томилох асуудал чинь яаж уялдаж холбогдож байгаа юм бэ гэдгийг нэгдүгээрт асууя. 
 
Хоёрдугаарт, энэ нэмэлт, өөрчлөлт, хуулийн төслийг дагасан нэмэлт, өөрчлөлтүүд орох хуулийн асуудлууд байгаа. 
 
Зөрчлийн хууль бий. Бусад холбогдох хуулиуд дээр. Тэгээд тэр хуулиуд дээр энэ гадаадын иргэдийг Монгол Улсын иргэнээр бүртгэж авахтай холбоотой асуудлууд ч байдаг. Монгол Улсад цагаачилж байгаад Монгол Улсын иргэн болж, тэгээд энд ажиллаж амьдарч байгаа иргэд байдаг. 
 
Ер нь Монгол Улсад бас зарим үндэсний аюулгүй байдалтай холбоотой, монголчуудын эрх ашигтай холбоотой, үнэт зүйлтэй холбоотой олон асуудал хөндөгддөг. Тэдгээр асуудлуудыг жинхэнэ Монгол Улсын иргэд, монголчууд гэхээсээ түрүүлээд энэ гадаад улсын иргэд, Монголын иргэн.../минут дуусав/
 
Г.Занданшатар: С.Амарсайхан гишүүн 1 минут. Нэмэлт минут.
 
С.Амарсайхан: Тэгэхээр үндэсний аюулгүй байдал, бусад эмзэг асуудлуудтай холбоотой сэдвүүд их хөндөгддөг.
 
Бие бие рүүгээ дайрч давшилдаг, хоорондоо талцаж хуваагддаг, улс төрждөг, туйлширдаг асуудлуудын үндэс суурь нь жинхэнэ гадаад зарим иргэдтэй холбоотой шууд асуудлууд байгаа гэж үзэж байгаа. 
 
Монголчуудыг дотор нь талцан хагаралдуулах, бутруулах. Тэгээд элдэв янзын үндэстэн, ястан, гарал үүслээр нь доромжлох, турхирах гээд.  Яг энэ ажлуудыг хийж байгаа хүмүүс нь монголчууд гэхээсээ түрүүлээд  Монголд монгол нэрээр орж ирж ажиллаж, амьдарч байгаа нөхдүүд гардан зохион байгуулдаг бүр ийм зохион байгуулалттай асуудлууд байгаа гэж үзэж байгаа. 
 
Тийм учраас дараа дараагийн дагалдах хуулиуд дээр эдгээр асуудлууд. Тэр дундаа Монголд ажиллаж, амьдарч байгаа гадаадын иргэдэд ямар хяналт шалгалт.../минут дуусав/
 
Г.Занданшатар: Байнгын хорооны танилцуулгатай холбогдуулж гишүүд асуулт асууж байгаа. 
 
Хэлэлцэх эсэх биш. Энэ бол анхдугаар хэлэлцүүлэг. Тийм ээ. Хэн хариулах вэ? Ц.Сэргэлэн. Цэдэвийн Сэргэлэн гишүүн. 
 
Ц.Сэргэлэн: Ер нь энэ хуулийн үндсэн концепц бол нэгдүгээрт гадаадын иргэдэд Монгол Улсад нэвтрэх виз олгох журмыг аль болохоор шуурхай, тэгээд хяналттай, хүнд сурталгүй ийм байх зохицуулалтууд орж ирж байгаа. Цахим визийн асуудал гэх мэтчилэн. 
 
Нөгөө талаасаа гадаадын иргэдийг бүртгэх, хянах, хяналт тавих энэ системийг маш сайн сайжруулсан, төрийн байгууллагуудын ажлын уялдаа холбоог хангаж өгсөн ийм хууль концепцод орж ирж байгаа гэдгийг би ер нь хэлье. 
 
Энэ дотор сая С.Амарсайхан гишүүний асуусан асуултууд ч энэ дотор явж байгаа. 
 
Ер нь энэ улс үндэстнээр нь ялгаварладаг гадуурхдаг, үндэсний үзэл гаргадаг юман дээр хэлэхэд ер нь бусад улс үндэстнийг үзэн ядсанаар, муулснаар үндэсний үзэл гэж хэлэхгүй л байх гэж би боддог хүн. 
 
Тэгэхлээр энэ асуудал энэ хууль дээр ямар нэгэн томьёоллоор орж ирээгүй. Гэхдээ энэ асуудалд төрийн тусгай байгууллагууд зохих журмаар хяналт тавиад явж байгаа гэдгийг л хэлэхийг хүсэж байна. Тэгээд ажлын хэсэг нэмж тодруулна биз дээ. 
 
Г.Занданшатар: Цэндийн Мөнх-Оргил гишүүн нэмэлт тайлбар өгье гэсэн байна. 
 
Ц.Мөнх-Оргил: Баярлалаа. Эхний асуултад нь хариулъя. С.Амарсайхан гишүүн ээ. 
 
Энэ өргөн барьсан хуулийн нэмэлт, өөрчлөлтийн 3.4 дээр ийм заалт байсан юм. 
 
Хууль зүйн асуудал эрхэлсэн Засгийн газрын гишүүнтэй зөвшилцсөнөөр Монгол Улсаас хилийн чанад суугаад дипломат төлөөлөгчийн газарт визийн асуудал хариуцсан ажилтныг томилж чөлөөлөгдөнө гэж. 
 
Тэгээд үүнийг нь ажлын хэсэг дээр бид ярьж байгаад хэрэггүй юм. Яагаад гэвэл одоо энэ хуулиар чинь ихэнх виз чинь цахимаар болчихлоо шүү дээ. Тийм бололцоо бүрдчихэж байгаа юм. Нэгдүгээрт.
 
 Хоёрдугаарт, энэ санаа нь юу гэж байгаа юм бэ гэхлээр Элчин сайдын яамдад Консулын газарт, одоо энэ Харьяатын албанаас хүн томилж ажиллуулаад, тэд нар нь виз олгож бай гэдэг асуудал тавиад байгаа байхгүй юу. 
 
Тэгэхлээр нь ажлын хэсэг дээр бол энэ хэрэггүй. Тэртээ тэргүй бүх асуудлыг нь энд харьяатын алба материалыг нь цахимаар аваад энд шийдэж байгаа. Тэр хүн тэнд юу хийх вэ гэхлээр зүгээр л материалыг нь аваад л цааш нь дамжуулах асуудал хийх байхгүй юу. 
 
Тэгэхлээр ингэж давхардуулж хэрэггүй юм. Нэгдүгээрт. 
 
Хоёрдугаарт энэ.../минут дуусав/
 
Т.Аюурсайхан: Ц.Мөнх-Оргил гишүүнд 1 минут нэмээд өг. Хариултаа дуусга. 
 
Ц.Мөнх-Оргил: Баярлалаа. 
 
Хоёрдугаарт, энэ хуулийн 9.4.1-ээр Хууль зүйн сайдад ийм нэмэлт эрх олгохгүйгээр одоо байгаа хууль эрх зүйн зохицуулалтаараа хоёр сайд хоорондоо яриад дипломат төлөөлөгчийн газарт өөр байгууллагын хүн томилоод ажиллуулах бүрэн бололцоо нь байгаа байхгүй юу. 
 
Одоо Боловсролын яамнаас хүмүүс томилогдож ажиллаж байгаа. Батлан хамгаалах яамнаас хүмүүс томилогдож ажиллаж байгаа. Тэнд хуулийн тусгай эрх олгоод байх шаардлагагүй. Гарцаагүй шаардлага гарах юм бол хоёр сайд яриад үүнийг дипломат албанд томилоод явуулъя гээд эрх нь байгаа байхгүй юу. 
 
Тэгэхлээр үүнийг ингэж нэмж оруулж хэрэггүй гэдэг санал ажлын хэсэг оруулаад, ажлын хэсгийн саналыг Байнгын хороон дээр санал хураасан чинь дэмжээгүй юм. Өөрөөр хэлбэл харьяатын алба, консулын газар заавал ганц нэгэн газар хүн томилж явуулах эрхээ авч үлдье гэдэг л санал оруулаад байгаа юм. Үүнийг ажлын хэсэг шаардлагагүй гэж үзэж байгаа юм. Тэгээд гишүүд саналаа хураагаад шийднэ биз дээ. Баярлалаа. 
 
Г.Занданшатар: Одоо “Жанжин Д.Сүхбаатар” танхимаас Ц.Даваасүрэн гишүүн асуулт асууна.
 
Ц.Даваасүрэн: Баярлалаа. Тэгэхээр хуулийн нэмэлт, өөрчлөлт хийхэд гол нь нөгөө өмнөх алдаа дутагдлаа л засах гэсэн ийм агуулгаар хийж байгаа шүү дээ. 
 
Тэгэхээр би энэ дээр нэг анхаарах ёстой юм бол сая Ц.Мөнх-Оргил гишүүн ч яриад байна. Ялангуяа дипломат төлөөлөгчийн газраар виз олгож байгаа асуудал. Тэр 800 хакерчин ч юм уу, ямар улсууд орж ирсэн юм. Хятадууд орж ирээд энд чинь бөөн шуугиан болсон. 
 
Тэгээд манай монголчууд чинь долоо хоноод л тэгээд л мартчих юм байна шүү дээ. Тэгээд л ямар ч аюул байсан ингээд л шингээгээд л хаячих юм. 
 
Тэгэхээр үүнийг жишээлбэл хэн оруулж ирсэн юм бэ гэдгийг би энэ хуулийн төсөл хэлэлцэх эсэх дээр хэлсэн шүү дээ. Хэн оруулж ирсэн юм, хэнд хариуцлага тооцсон юм бэ гэхээр шалгагдаж байгаа л гэж. 
 
Одоо манай Засгийн газрынхны бидний амыг тагладаг нэг юм байна. Шалгагдаж байгаа л гэх юм. Хуучин тийм алдаа дутагдал гаргасан бол сайдад нь хариуцлага тооцогддог байсан юм. Бид шууд маргааш нь өргөчихдөг байсан байхгүй юу. Одоо тийм юм байхгүй болчихсон. Тэгээд нэг иймэрхүү хариулт өгөөд байж байгаа юм. 
 
Хоёрт, энэ гадаадын иргэний асуудлыг шийдэхгүй бол болохгүй. Их Хурлын даргад би хоёр долоо хоногийн өмнө нэг бичиг өгсөн байгаа. 
 
Тэр төрийн болон орон нутгийн өмчийн тухай хуулийн 4.4 дээр байгаа гадаадын иргэн, харьяалалгүй хүн газар, баялаг эзэмшиж, ашиглаж болох заалтыг өөрчлөөч ээ. Үгүй ээ, одоо бид нар чинь өөрчлөх юм болоод л байсан. Тэгээд энэ бол цаг алдахгүй өөрчлөх ёстой ийм зүйл биш юм уу? Тэгээд сая та чуулганы өнөөдрийн хуралдаан эхлэхэд гишүүдийн ирүүлсэн саналыг уншаад байна лээ. Тэгээд миний саналыг орхичихсон байсан байх. 
 
Тэгээд дараагийн хурал дээр авч орж ирээд бас танилцуулж өгөөрэй гэж хүсье. Баярлалаа. 
 
Т.Аюурсайхан: Одоо “Үндсэн хууль” танхимаас Т.Тэмүүлэн гишүүн асуулт асууна. 
 
Г.Тэмүүлэн: Би тэгэхээр энэ Гадаад иргэний эрх зүйн байдлын тухай хуульд нэмэлт, өөрчлөлт оруулах энэ төсөлтэй холбогдуулаад манай Хууль зүйн байнгын хорооны анхны хэлэлцүүлгийг явуулсан санал, дүгнэлтээ танилцлаа.
 
Энэ дээр хөндөгдөөгүй нэг асуудал байгаа. Хуучин хэлэлцэх эсэх асуудал дээр манай гишүүд саналаа хэлж хөндөгдөж байсан асуудал байгаа. Энэ маань юу вэ гэхээр энэ нэмэлт, өөрчлөлтөөр орж байгаа Гадаадын иргэний эрх зүйн байдлын асуудалтай холбогдуулж иргэн, харьяат хариуцсан төрийн захиргааны байгууллагын бүрэн эрхтэй 40.1.6 дээр бид нэг заалт нэмж оруулж ирж байгаа. 
 
Монгол Улсын харьяат хүүхдийг гадаадын иргэнд үрчлүүлэх шийдвэрийг гаргах энэ эрх нь төрийн захиргааны байгууллага дээр байгаа. Гадаадын иргэн, харьяат дээр байгаа. Энэ нэмэлт, өөрчлөлтөөр орж ирж байгаа. Хэлэлцэх эсэх асуудал дээр энэ асуудал хөндөгдөж байсан. 
 
Энэ дээр тухайн үед ярьж байсан асуудал маань юу вэ гэхээр 1999 оноос хойш нийтдээ яг өнөөдрийг хүртэлх хугацаанд 272 Монгол Улсын харьяат хүүхдүүд гадаадад үрчлэгдсэн гэдэг асуудал байгаа. 
 
Энэ дээр бид монгол хүний эрх ашиг, монгол хүүхдийн эрх ашгийг хамгаалахтай холбогдуулаад ер нь зүгээр эрх зүйн зохицуулалт дутуу байгаад байгаа. 
 
Яг Гадаадын иргэний эрх зүйн байдлын тухай хууль дээр Монгол Улсын иргэн, харьяат хүүхдийг үрчилж байгаа иргэн дээр тавигдах шаардлагыг бид чангатгах, тодруулах шаардлагатай байна. Өнөөдөр Гэр бүлийн тухай хуулийн 58 дугаар зүйл, заалт дээр зөвхөн бид тэр үрчилж байгаа хүн нь эрүүл байна гэдэг юм уу, эрүүл мэндийн шаардлагыг нь тавьж өгөөд. Дээрээс нь гэр бүлийнхээ байдлын шаардлагыг нь тавиад өгчих. 
 
Бусад улсын жишгийг харахаар тухайн тэр үрчилж байгаа хүн эдийн засгийн баталгаатай байна. Энэ хүүхдийг би аюулгүй, эрүүл орчинд авч өсгөж хүмүүжүүлнэ. Нийгмийн баталгааг нь хангах өгөх асуудал тавигдаж байна. Гадаадын иргэний эрх зүйн байдлын тухай хууль дээр тухайлсан энэ асуудлыг заавал ч үгүй зааж өгөх хэрэгтэй байна гэдэг асуудлыг тавьж байсан. Өнөөдөр тэр үрчилсэн гадаадын иргэнийг бүртгэх үүрэг нь төрийн захиргааны төв байгууллага дээр байгаа. Гадаадын иргэн, харьяат дээр бүртгэгдэж байгаа. 
 
Тэгэхээр хяналт тавих асуудал нь, тавигдах шаардлага нь.../минут дуусав/
 
Т.Аюурсайхан: Тодруулах уу? Г.Тэмүүлэн гишүүн. Ц.Даваасүрэн гишүүний тодруулахыг нь дараа нь өгнө өө. Уучлаарай. Сүүлд харлаа.  Г.Тэмүүлэн гишүүн тодруулчихъя. 1 минут. 
 
Г.Тэмүүлэн: Тэгэхээр энэ жишээ нь одоо юу гэдэг юм. Магадгүй 1999 оноос хойш гадаадад үрчлэгдсэн тэр 272 хүүхдийн эрх ашиг байхгүй юу. 
 
Бид тэр хүүхдүүд одоо юу гэдэг юм. Эрүүл орчинд өсөж хүмүүжиж байна уу, үгүй юу. Энд тавигдах шаардлагыг бид тодруулах зайлшгүй шаардлага байгаад байгаа. Хуулийн хэлбэрт оруулах хэрэгтэй байгаад байгаа. 
 
Яг тэр тусмаа энэ хууль дээр бид тусгайлж нэг хоёр зүйл, заалт уяж өгч, Гэр бүлийнхээ тухай хуультайгаа холбож өгөх шаардлага байсан.  Гэтэл сая ажлын хэсгийн түвшинд би зүгээр саналын томьёоллуудыг хараад ингээд зарчмын зөрүүтэй саналын томьёоллыг харахад тодруулсан, тодотгосон зүйл байхгүй.  Нөгөө 40.1.6 бол зөвхөн тэр шийдвэр гаргах хэлбэрээрээ л ингээд л үлдчихээд байна л даа. 
 
Тэгэхээр би энэ асуудал хангалтгүй байна шүү. Монгол Улсын харьяат энэ хүүхдүүдийг хэдий бид гадаадад үрчлүүлж байгаа ч гэсэн араас нь хяналтыг нь тавих ёстой. Урьдчилж тэр одоо юу гэдэг юм. Үрчилж байгаа тэр гаднын эцэг эхэд нь тавигдах шаардлагыг нь, эдийн засгийн баталгааг нь ч гэдэг юм уу энэ асуудлууд тавигдах шаардлага байгаад байгаа юм шүү. 
 
Зөвхөн танай тэр журмаар энэ асуудлыг зохицуулна гэхээр тэр заалт хангалтгүй болчхоод байгаа. 
 
Т.Аюурсайхан: 83 дугаар микрофон дээр. Б.Баасандорж дарга хариулъя. 
 
Ц.Даваасүрэн гишүүнд дараа нь микрофон өгнө.
 
Б.Баасандорж: Хууль зүй, дотоод хэргийн яам. Б.Баасандорж. Г.Тэмүүлэн гишүүний асуултад хариулъя. 
 
Гадаадын иргэнд Монгол Улсын иргэний үрчлүүлэхтэй холбоотой асуудлыг хөндөж байна. Энэ асуудал дээр хууль санаачлагч буюу Засгийн газраас онцгой анхаарсан. Энэ чухал асуудал. 
 
Яг өнөөдөр энэ асуудлыг ямар эрх зүйн баримт бичгээр зохицуулж байна гэхээр 2001 оны Хууль зүй, дотоод хэргийн сайд болон Нийгмийн хамгаалал, хөдөлмөрийн сайдын хамтарсан тушаалаар зохицуулдаг. Яг энэ тушаалын хүрээнд Нийгмийн хамгаалал, хөдөлмөрийн яаман дээр зөвлөл ажилладаг. Зөвлөлийг Нийгмийн хамгаалал, хөдөлмөрийн яамны холбогдох газрын дарга ахалсан, нийгмийн хамгааллын салбарын чиглэлийн хүмүүс зөвлөлд ажиллаж байгаа. 
 
Хуулийн төсөл дээр бол яг энэ асуудалтай холбоотой Гадаадын иргэн, харьяатын газар дээр тодорхой чиг үүргийг илүү нарийвчилж оруулсан байгаа. Гэхдээ энэ үрчлэлтэй холбоотой асуудлыг Гэр бүлийн тухай хуулийг одоо Улсын Их Хурал дээр хэлэлцүүлгийн шатанд байгаа. 
 
Энэ Гэр бүлийн тухай хуулиар илүү нарийвчилсан зохицуулалтыг зохицуулахаар тусгасан байгаа. 
 
Г.Тэмүүллийн гишүүн сая статистикуудыг хөндсөн. Яалт ч байхгүй 1999 оноос 2019 он хүртэл 271 хүүхэд гадаадын иргэдэд үрчлүүлсэн байдаг. 2020 онд 1 хүүхэд үйлчлүүлсэн байгаа. 
 
Энэ хяналтын асуудал дээр нь Гадаадын иргэн, харьяатын газраас яг бүртгэлээ хийгээд, мөн хяналтын асуудлыг хариуцаж байгаа. Жишээ нь, гадаадад үрчлүүлсэн өнөөдөр статистик мэдээгээр Америкийн Нэгдсэн Улсад 156 хүүхэд, Холбооны Бүгд Найрамдах Герман Улсад 35 хүүхэд гэх мэт статистик байдаг. 
 
Энэ хүүхдүүдээ жишээ нь, 0-ээс 3 насны хүүхдийг гадаадын иргэнд үрчлүүлсэн бол жилд хоёр удаа тэр тайланг авах зохицуулалт байдаг. Одоо тэр Монгол Улсын иргэнийхээ талаарх. Хэрхэн яаж амьдарч байна, нөхцөл байдал нь ямар байна, гэрээгээр хүлээсэн үүргээ биелүүлж байна уу, үгүй юу гэдэг тэр тухайн улсын нийгмийн ажилтнаас нь тайланг авдаг. 4-өөс 9 нас хүртэлх хүүхэд дээр жилд нэг удаа тайланг авдаг. 10-аас 16-н нас хүртэлх хүүхэд дээрээ хоёр жилд нэг удаа Гадаадын иргэн, харьяатын газар энэ тайланг авч Нийгмийн хамгаалал, хөдөлмөрийн яаманд уламжилж танилцуулдаг ийм журамтай, зохицуулалттай явж байгаа. 
 
Гэхдээ зохицуулах зайлшгүй сул зохицуулалтууд өнөөдөр.../минут дуусав/
 
Т.Аюурсайхан: “Жанжин Д.Сүхбаатар” танхим. Ц.Даваасүрэн гишүүнд микрофон өгье. 
 
Ц.Даваасүрэн: Би хоёр зүйл асуугаад байгаа юм.
 
Нэгдүгээрт, тэр хууль бусаар виз золгоод л, тамхинд холбогдоод байгаа дипломат төлөөлөгчдийн энэ чинь одоо хэн нь байх нь зөв юм гэдгээ шийдэж чадаж байгаа юу? Хуулийн өөрчлөлтөөр гээд байна шүү дээ. Бидний алдаа дутагдлаа засаж байна уу гэж. 
 
Хоёрт, Үндсэн хуулийн 6.2-т байгаа тэр төр, нийтийн өмчийн асуудлаар чинь Төрийн болон орон нутгийн өмчийн тухай хуулийн 4.4-өөрөө гадаадын иргэн, харьяалалгүй хүнд газар эзэмшүүлж баялаг ашиглуулах энэ заалт чинь орчхоод байгааг өөрчлөхгүй яагаад удаад байгаа юм бэ гээд байна шүү дээ. Гадаадын иргэдэд. 
 
Энэ хоёрт хариулт авъя. 
 
Т.Аюурсайхан: Г.Тэмүүлэн гишүүн тодруулах минутаа авчихсан шүү. 
 
Ажлын хэсэг 83 дээр, 84 дээр хариулъя. Л.Мөнхтүшиг дарга байна уу? 
 
Л.Мөнхтүшиг: Гадаад харилцааны яам. Л.Мөнхтүшиг хариулъя. 
 
Өнгөрсөн онд 746 Хятадын иргэнд Бүгд Найрамдах Хятад Ард Улсад суугаа Хөх хот, Эрээн, Бээжин дэх Элчин сайдын яам, Хонконг дахь Ерөнхий Консулын газар гээд нийтдээ 4 газраас виз олгосон. Энэ 746-г 45 компанийн шугамаар ирсэн хүмүүс байсан. 
 
Визийнх нь ангиллаар хуваагаад үзвэл жуулчны ангиллаар 623, бизнес буюу Монголд аж ахуйн нэгжийн урилгаар ирсэн 123 Хятадын иргэн байсан. 
 
Тэгэхээр эдгээр мэдээллийг тухайн үед цагдаа болон тагнуулын байгууллагад бид өгсөн. Албадан гаргасан. Энэ хэрэгт холбогдсон, албадан гаргасан хятад иргэдийг Хятадын цагдаагийн хууль хүчний байгууллага хүлээж аваад эхнээсээ ял оноогоод явж байгаа гэдэг мэдээллийг бидэнд манай Элчин сайдын яамнаас өгөөд байгаа. 
 
Т.Аюурсайхан: 87 дугаар микрофон. 
 
П.Сайнзориг: Хууль зүй, дотоод хэргийн яамны газрын дарга П.Сайнзориг. Ц.Даваасүрэн гишүүний асуултад хариулъя. 
 
Сүүлийн асуудал дээр таны санаа тавьж байгаа тэр асуудал дээр бид онцгой анхаарч байгаа. Өөрөөр хэлэх юм бол Монгол Улсын Засгийн газраас Төрийн болон орон нутгийн өмчийн тухай хуулийг боловсруулах ажил яг ид дундаа явж байна. Үүнтэй зэрэгцээд бас Төрийн өмчит компанийн тухай хуулийн анхдагч хуулийн төсөл гээд ийм хоёр хуулийн төслийг намрын чуулгандаа өргөн барихаар ерөнхийдөө нэг сардаа багтааж өргөн барина гэсэн төлөвлөгөөтэйгөөр явж байгаа гэдэг зүйлийг хэлье. 
 
Т.Аюурсайхан: Тэнд тэр юуг нь дутуу хариулчихлаа даа. Гүйцэд хариулчхаач. Нөгөө хар тамхи тээвэрлэсэн дипломат албан хаагчид. Л.Мөнхтүшиг дарга аа, арга хэмжээ авч байгаа шүү дээ. Дутуу бол би бас гүйцээж хариулъя. 84 дүгээр микрофон. 
 
Л.Мөнхтүшиг: Ц.Даваасүрэн гишүүний асуултад нэмэлт тодруулга хийе. 
 
Тэгэхээр дипломат албан тушаалтан хар тамхитай холбогдсон гэмт хэрэг гарсантай холбогдуулаад Гадаад харилцааны яамнаас ялангуяа Европын орнуудад суугаа Элчин сайдын яамдаа бүх албаны хэрэгцээний машинуудыг GPS-тэй буюу одоо төвөөс хянадаг болсон. Энэ ажил өнгөрсөн оны сүүлээс эхлээд хийгдээд энэ жил бүрэн хэрэгжээд явж байгаа. 
 
Түүнээс гадна дипломат албан паспорт хууль бусаар ашиглалттай холбоотой асуудалд бас Гадаад харилцааны яам, Байнгын хороо, Засгийн газраас өгсөн чиглэлийн хүрээнд өнөөдрийн байдлаар дипломат албан паспортуудыг шат дараатай хүчингүй болгох арга хэмжээ аваад явж байгаа. 
 
Яг тоон мэдээллийн хувьд хоёр удаагийн тушаалаар 6700 орчим, энэ долоо хоногт дахиж бас 230 паспортыг хүчингүй болгож байгаа. Үндсэндээ 7000 орчим паспортыг буюу 2013-2020 оны хооронд олгосон дипломат албан паспортыг хүчингүй болгож цэгцэлж байгаа. 
 
Т.Аюурсайхан: Юун дээр нэмээд хариулчих. Нөгөө хууль бус наймаа хийсэн, тамхи зөөсөн гээд нэг хэсэг хүмүүс дээр Байнгын хорооноос тогтоол гарсан шүү дээ. Аюулгүй байдал, гадаад бодлогын байнгын хороон дээр. 
 
Тэндээс хэрэгжүүлээд зарим Элчин сайдыг татсан, дипломат ажилтнуудыг Төрийн албан хаагчдыг яамныхан бас ажлаас нь чөлөөлсөн гээд энэ асуудлыг нэмээд хариулчих. 
 
Л.Мөнхтүшиг дарга. 84 дээр. 
 
Л.Мөнхтүшиг: Хууль бус наймаатай холбогдсон гэж үзэж байгаа  Польшийн талаас ирсэн 69 иргэнтэй холбоотой жагсаалтын хүрээнд Их Хурлын Байнгын хорооноос Гадаад харилцааны яаманд үүрэг өгсөн. 
 
Үүний дагуу ажлаас нь 2 Элчин сайд болон бусад дипломат албан тушаалтныг Гадаад харилцааны яамнаас чөлөөлсөн байгаа. 
 
Т.Аюурсайхан: Энэ дипломат албан хаагчид хар тамхины наймааны хэрэгт оролцсон, саатуулагдсан. 
 
Энэ дээр Гадаад харилцааны яамнаас мөн холбогдох байгууллагуудтай хамтарч ажиллаж байгаа гэдэг мэдээллийг өгч байна. 
 
Мөн түүнчлэн хууль бус наймаа хийсэн, тамхины наймаа хийж байгаад тодорхой хуулийн байгууллагууд, цагдаагийн байгууллагуудаар эрэн сурвалжлуулах нэрсийн жагсаалтад орсон энэ хүмүүс дээр тодорхой судалгаа хийж ажилласан. Тийм ээ. 
 
Намайг Аюулгүй байдал, гадаад бодлогын байнгын хорооны даргаар ажиллаж байхад Байнгын хорооноос тогтоол гаргаж Гадаад харилцааны яаманд, мөн Засгийн газарт үүрэг чиглэл өгсний дагуу энэ холбогдох хүмүүсийг нь албанаас нь чөлөөлсөн. 
 
Зарим хүмүүсээс шүүхийн байгууллагад бас хандсан. Тийм ээ. Л.Мөнхтүшиг дарга аа. Шүүхийн байгууллага дээр анхан шатан дээр нь зарим хүмүүсийг ажлаас нь чөлөөлөх ёсгүй гэж шийдвэр гарсан боловч бид байнгын хороо, Гадаад харилцааны яамтай хамтарч дээд шүүх хүртэл энэ асуудлыг авч явж, мөн Байнгын хорооноос гарсан тогтоол шийдвэр хуулийн үндэслэлтэй байна. Гадаад харилцааны яамны авсан арга хэмжээ, энэ хүмүүсийг Элчин сайд болон Элчин сайд зөвлөхөөс чөлөөлсөн шийдвэрүүд хуулийн дагуу байна гээд эхнээсээ ийм шийдвэрүүд гарсан. 
 
Бусад хүмүүс дээр ч ийм жишгийн дагуу цаашдаа явах байх гэж бодож байгаа. Зарим байгууллагууд, төрийн байгууллагууд анхан шатны гарсан тэр шийдвэрийг шууд хүлээж аваад давж заалдахгүйгээр тэр хүмүүсийг буцаагаад ажилд нь томилчихсон асуудлууд гараад явсан байна лээ. 
 
Ц.Даваасүрэн гишүүнд 1 минут өгье. 
 
Ц.Даваасүрэн: Дутуу хариулаад байна. 
 
Би ийм юм асуугаад байна шүү дээ. Энэ хариултад чинь сайд хариулах хуультай биш билүү. Төрийн нарийн бичгийн даргаас дээш албан тушаал. 
 
Сүүлийн үед Их Хуралд дандаа газрын дарга нар. Тэгээд нөгөөдүүл чинь дүлгэнээд тэгээд ерөөсөө хариулахгүй юм. 
 
Тэр хууль бус визийг хэн олгочихсон юм бэ, тэр нөгөө нэг Хууль зүйн яамаар зөвшилцөж тавьсан атташе нар нь олгочхоод байгаа юм уу, танай дипломатууд олгочхоод байгаа юм уу? Үүнийгээ надад хэлж өгөөч гээд байна шүү дээ. 
 
Тэгээд буруу байгаа бол тэр нэг хүнээ гадаадад томилуулъя гээд байгаа тэр гадаад иргэдийн байгууллагууд нь ч байна уу, Хууль зүйн яам нь ч байна уу, больё л доо. Одоо үүнийг нэг шийдчих л дээ энэ хууль дээр. 
 
Тэр буруу үйл хийгээд байгаа тэр тамхины наймаанд оролцоод байгаа бол болиулчихъя л даа. Үүнийг л шийдчихмээр байна шүү дээ. Хууль шийтгэх л гэж нэмэлт, өөрчлөлт орж байгаа шүү дээ. 
 
Түүнээс биш ингээд дүлгэнэсэн нэг янз бүрийн юм тойроод л байцаагдаж байгаа гэсэн юм яриад л ингээд байж болохгүй. Хэн буруу байсан юм. Хэн тэр хууль бус визийг олгосон юм. Цэргийн атташе нар чинь юм уу?.../минут дуусав/
 
Т.Аюурсайхан: 84 дээр нэмээд хариулчих. 
 
Л.Мөнхтүшиг: Хятад иргэдтэй холбоотой асуудлаар өнгөрсөн оны 10 сарын 02-ны өдөр Ерөнхий сайдын захирамжаар байгуулагдсан ажлын хэсгийн өгсөн үүргийн дагуу Хөх хот, Эрээнд газар дээр нь шалгалт хийсэн. 
 
Яг энэ хүмүүстэй холбоотой асуудлаар бүх материал дээр шалгалт хийсэн. Энэ шалгалтыг Засгийн газрын Хэрэг эрхлэх газар ахалж, Гадаад харилцааны яам, Гадаадын иргэн, харьяатын газар хамт ажилласан. 
 
Виз олголттой холбоотойгоор хэд хэдэн зөрчил гарсан. Энэ зөрчлүүдийг дурдвал визийн хураамжийг бэлнээр авч байсан, ажил үүргийн хуваарь хариуцлагагүй байсан. Нягтлан виз олгох ажилтай хамтдаа нэг гэр бүлийн хүн байх гэдэг юм уу ийм зөрчлүүд гарсан. 
 
Энэ бүлэг жуулчдын хувьд илгээгч болон хүлээн авагч Монгол талын компани хооронд байгуулсан гэрээнд тавьж буй хяналт хангалтгүй байна гэсэн ийм үндсэн зөрчлүүд гарсан. Энэ зөрчлийн дагуу бид өнгөрсөн оны 12 сард Засгийн газрын хуралдаанд бас танилцуулсан.../минут дуусав/
 
Г.Занданшатар: Одоо “Их засаг” танхимаас Т.Энхтүвшин гишүүн асуулт асууна. 
 
Т.Энхтүвшин: Баярлалаа. Тэгээд энэ хуулийн нэмэлт, өөрчлөлтийг дэмжиж байна. 
 
Үнэхээр жуулчин хүлээж авах хүчин чадлыг нэмэгдүүлэх, гадаадын жуулчдын тоог нэмэгдүүлж, хил дээр виз олгох асуудал бол хамгийн чухал асуудал байж байгаа юм. 
 
Өнөөдөр юу гэдэг юм гаднаас иргэд орж ирэхэд визийн асуудал маш хүнд байдаг. Маш олон хоног хүлээдэг. Хүнд сурталтай байдаг. Авлигал, хээл хахууль явдаг асуудлыг хүн болгон л мэдэж байгаа. Зөвхөн Эрээний Консул дээр гэхэд л 4, 5 сард асар их ачаалал үүсдэг шүү дээ. 
 
Тэгээд визийг юу гэдэг юм жуулчилж байгаа иргэн биш. Эсрэгээрээ Өвөр Монголчууд зуучилж виз олгодог ийм асуудал түгээмэл болсон. 
 
Тийм учраас хил дээр виз олгох асуудлыг нэгдүгээрт дэмжиж байгаа юм. Энэ виз олгохдоо Гадаадын харьяатын газрын хүмүүс нь тэр Консултайгаа ярьж байгаад визийг нь олгоод явах нь зүйтэй юм гэсэн ийм бодолтой байж байгаа юм. 
 
Тэгээд энэ тал дээр ер нь энэ хууль дээр яаж орсон юм бэ? Үнэхээрийн энэ хил дээр олгох 30 хоногийн визийг Гадаадын харьяатын газар олгох юм уу? Тухайн Консулын газар нь юм уу, дипломат төлөөлөгчийн газар олгох юм уу гэдгийг бас тодорхой хариулж яваач ээ гэдгийг бас хүсмээр байна. Хуучин юу гэдэг юм, 2015 онд нэг өдрийн аялал жуулчлал гээд, бүс нутгийн аялал жуулчлал гээд. Ялангуяа нэг өдрийн аялал жуулчлалд явж байсан. 
 
Энэ сум орон нутгийн төсөвтөө маш их хэрэгтэй. Энэ худалдаа, бизнес эрхэлдэг аж ахуй нэгж, байгууллагадаа ч гэсэн маш их хэрэгтэй ийм аялал жуулчлал явж байсан. Тэгээд 2015 онд яасан гэхээр АСЕМ болно гээд зогсоосон. 
 
Түүнээс хойш энэ нэг өдрийн аялал жуулчлалыг хэн ч сэргээж чадаагүй. Хүн болгон улс төрөөс айсан, хүн болгон үүнийг нээхээс айгаад одоо хүртэл ингээд нээж чадаагүй явж байгаа. 
 
Тийм учраас нэг өдрийн аялал жуулчлал. Бүс нутгийн аялал жуулчлалыг эхлүүлээд явах юм бол.../минут дуусав/ 
 
Т.Аюурсайхан: Т.Энхтүвшин гишүүнд 1 минут нэмж өгье. 
 
Т.Энхтүвшин: Энэ нэг өдрийн аялал жуулчлал, бүс нутгийн аялал жуулчлалаа ингээд явуулах юм бол Монгол Улсын эдийн засагт хэрэгтэй. Сум орон нутагтаа ч гэсэн хэрэгтэй. Нэг өдрийн аялал жуулчлал гэж өглөө орж ирээд үдээс хойш дөрвөөс таван цаг гээд буцаад гарчихдаг л ийм аялал жуулчлал явж байсан шүү дээ. 
 
Тийм учраас энэ хил дээр визийг түргэн шуурхай олгох, ялангуяа бүс нутгийн аялал жуулчлал болон нэг өдрийн аялал жуулчлалаар орж ирж байгаа иргэдэд тусгай горим, тусгай коридор гаргаж оруулдаг энэ асуудлыг л яаралтай энэ хуулиар зохицуулж өгөх шаардлагатай байна л гэж бодож байна. 
 
Тэгээд хил дээр хэн олгох юм бэ энэ визийг гэдэг асуудлыг тодруулж асууя. 
 
Т.Аюурсайхан: 84 дүгээр микрофон. Гадаад харилцааны яам. 
 
Л.Мөнхтүшиг: Т.Энхтүвшин гишүүний асуултад хариулъя. Энэ энэ хуулиар визийн ангилал болон визийг олгох нарийвчилсан журмыг Засгийн газрын тогтоолоор батлахаар тусгасан байгаа. 
 
Тэгэхээр ялангуяа хил залгаа аймгуудаас олон жилийн турш тавьж байгаа асуудлыг энэ журамдаа оруулахаар төлөвлөж байна. Энэ дотор бүлэг жуулчин гэдэг ангиллын визийг нэмэх нь зүйтэй гэсэн ийм урьдчилсан байр суурьтай ингэж ажиллаж байгаа юм. 
 
Тэгэхээр визийг хил дээр олгохтой холбоотой эрх зүйн зохицуулалтыг 2018 оны 7 сарын 01-нээс эхлээд одоо хүчин төгөлдөр мөрдөгдөж байгаа визийн журмаар Гадаадын иргэн, харьяатын газар 30 хүртэлх хоногийн виз, жуулчин ангиллын визийг хил дээр олгож болж байгаа. 
 
Тэгэхээр өнөөдрийн хууль эрх зүйн орчны хувьд Консулын газар хил дээр виз олгож болно. 
 
Нэг өдрийн аялал жуулчлалтай холбоотой асуудал дээр хариулт өгөхөд 2005 оноос хойш энэ асуудал явагдаж байгаад 2016 онд зогссон.  Зогссон үндсэн шалтгаан нь визийн асуудал биш байгаа юм. Тэгэхээр энэ бол хилээр нэвтрэх баримт бичгийн тухай асуудал байгаа юм.
 
Тэгэхээр өнөөдөр Монгол, Хятадын хооронд паспорт, олон улсын гэрээгээр хүлээн зөвшөөрсөн паспортыг орлох баримт бичгээр нэвтэрч болно гэж байгаа. Үүнд нь паспорт болон хил залгаа ангиудын оршин суугч иргэд хилийн боомтын хэлэлцээрийн дагуу хил орчим зорчих үнэмлэхээр зорчиж байгаа. 
 
Хятадын талаас тавьж байгаа нэг өдрийн аялал жуулчлалаар хил орчмын аялал жуулчлалын үнэмлэх гээд гурав дахь төрлийн баримт бичгийг Монголын талд санал болгож байгаа юм. 
 
Тэгэхээр үүнийг хүлээн зөвшөөрөхийн тулд зайлшгүй олон улсын гэрээ буюу Засгийн газар хооронд гэрээ байгуулах шаардлага үүссэн. Үүний дагуу 2016 оноос хойш Засгийн газар хэлэлцээрийн төслийг бэлэн болгоод Хятадын талд тавьсан боловч одоогоор хэлэлцээр энэ төслөө эцэслээгүй байгаа асуудал байгаа юм. 
 
Тэгэхээр визийн асуудал бол биш ээ гэдгийг тодотгоод хэлье. 
 
Т.Аюурсайхан: 13.00 цаг өнгөрч байна. Өнөөдөр нийтдээ гурван асуудал хэлэлцэхээр байгаа. 
 
Тийм учраас үдийн завсарлагагүйгээр хуралдчих уу? Гишүүд ээ. Ямар саналтай байна. Гишүүдийн саналаар үдийн завсарлагагүйгээр хуралдаад явъя. 
 
Гишүүддээ анхааруулгын чанартай зүйл дуулгая. Энэ дараагийн асуудал гуравдугаар асуудал байгаа. Энэ бол Аюулгүй байдал, гадаад бодлогын байнгын хорооны хуралдаанаар хаалттай горимоор явж санал, дүгнэлт нь гарсан байгаа. 
 
Тийм учраас чуулганы хуралдаанаар энэ асуудал хаалттай горимоор хуралдахаар байгаа тул гишүүд биечлэн ирж таван танхимд хуваагдан сууж оролцох шаардлагатай. Цахимаар оролцож байгаа гишүүд маань анхаараарай. 
 
Үүний зэрэгцээгээр гуравдугаар асуудал дээр сүлжээ ажиллахгүй тул iPad төхөөрөмж ажиллахгүй. Гар хураах дэгээр явахаар байгаа. Энэ асуудал дээрээ iPad-аар санал хураана. 17 зарчмын зөрүүтэй санал байгаа. 
 
Одоогоор 7 гишүүн асуулт асуухаар дараалалд нэр нь байна. “Их хуралдай” танхимаас М.Оюунчимэг гишүүн асуулт асууя. 
 
М.Оюунчимэг: Энэ бол анхаарал татах их чухал асуудал учраас маш нухацтай хандах ёстой гэсэн байр суурийг юуны өмнө илэрхийлье  гэж бодож байна. 
 
Сая хэлж байна л даа. Бүлэг жуулчлалын гэсэн ангиллын визийг ахиу олгох сонирхол бол байгаа гээд манай Гадаад хэргийн яам тэгж байна л даа. Бүлэг жуулчлал гэдэг нэрийн доор ажиллах хүч орж ирдэг. Ялангуяа барилгын компаниуд дээр орж ирдэг. 
 
Тэгэхээр би асуух гээд байгаа нь үүнийг гол нь нөгөө гадаадаас ажиллах хүч гэдэг ангиллаар манай Хөдөлмөр эрхлэлтийг дэмжих санд мөнгө хуримтлагддаг. 2020 онд 6-гаас 7 тэрбум орчим төгрөг хуримтлагдсан байна л даа. Энэ нь өөрөө Засгийн газрын шийдвэрээр нөгөө хөдөлмөрийн хөлсний доод хэмжээг хоёр дахин нугалсантай тэнцүү гэхээр 420 мянга гээд 840 мянган ажиллах хүчнээс мөнгө авч хураамж болоод. Энэ нь өөрөө Хөдөлмөр эрхлэлтийг дэмжих санд очдог л доо. 
 
Тэгэхээр энэ бүлэг жуулчлал гэдэг ангиллаар орж ирээд ажил хөдөлмөр эрхлээд байгаа нь өөрөө бас сөрөг үр дагавартай. Яагаад гэвэл тэр Хөдөлмөр эрхлэлтийг дэмжих сан дээр яг хууль дүрмийнхээ дагуу ажиллах хүч гэдэг нэрээр орж ирсэн бол Монголд бас тэр хуримтлагдах татвар хураамж нь ахиу байна. 
 
Тэгэхээр миний асуух гээд байгаа юм нь бүлэг жуулчлалаар орж ирж байгаа тохиолдолд, жишээ нь хуримтлагдах татвар тэр хувь хэмжээ хэд байдаг юм. Энэ дээр тодорхой хариулт өгөөч. 
 
Бид аялал жуулчлалыг дэмжих нь чухал байгаа. Гэхдээ энэ КОВИД цар тахалтай үед аялал жуулчлалын бизнес тэг зогсчихсон. Хил орчмын аялал жуулчлалыг хөгжүүлэх дээр би 100 хувь санал нэг байна л даа. Гэхдээ яг энэ нэрээр жуулчид орж ирэхээсээ илүүтэй барилгын компаниуд юм уу, ажиллах хүч, эсвэл түрүүний хэлээд байгаа өөр зорилготой, нөгөө кибер халдлагын эсрэг ч гэдэг юм уу ийм юмнууд орж ирэх явдал манайд маш их байгаа. Үүнийг дагасан дад далд сүлжээ бизнес их байгаа. 
 
Тэгэхээр энэ дээр нэг тодорхой хариулт өгөөч гэж нэгдүгээрт асуух гэсэн юм. 
 
Хоёрт нь, визийн асуудал хариуцсан хүн томилох тухай Хууль зүй, дотоод хэргийн яам, Гадаад хэргийн яамны асуудал бас давхар явж байна гэж би ойлгоод байгаа юм. Одоо угаасаа Консулын газар чинь Тагнуулын ерөнхий газраас, бас хууль хүчний байгууллагаас хүн тэнд ажилладаг. Гадаад харилцааны яам өөрөө мэргэжлийн.../минут дуусав/ 
 
Т.Аюурсайхан: 84 дүгээр микрофон дээр Гадаад харилцааны яам.
 
Л.Мөнхтүшиг: М.Оюунчимэг гишүүний асуултад хариулъя. 
 
Тэгэхээр хил орчмын аялал жуулчлалыг татах зорилгоор 2005 оноос хойш энэ Зам, тээвэр, аялал жуулчлалын яам Хятадын талтай тохиролцоод “нэг өдрийн аялал жуулчлал”, бүлэг жуулчдыг Монгол Улсад оруулж ирсэн байдаг. 
 
Тэгээд тоо статистикийг дурдахад 2005-2009 онд 134 мянган хүн бүлэг жуулчлалын ангиллын визээр орж ирсэн буюу энэ визээр орж ирсэн хүмүүс хөдөлмөр эрхлээд байгаа гээд яг таны дурдсан асуудлаас шалтгаалаад 2009 онд зогсоож байсан. 
 
Үүний дараа аялал жуулчлалын үнэмлэх нь солигдоод 2013 онд хил орчмын аялал жуулчлалын үнэмлэхтэй хүмүүсийг “нэг өдрийн аялал жуулчлал” гээд олноор нь оруулж, бүлэг жуулчны визээр оруулж ирж байсан ийм тохиолдлууд байгаа. 2016 онд энэ зогссон. 
 
Тэгээд би түрүүн дурдсан. Энэ бүлэг жуулчдыг хил залгаа аймгууд оруулж ирэх сонирхолтой байгаагаа Гадаад харилцааны яаманд удаа дараа тавьж ирсэн. 
 
Тэгэхээр аюулгүй байдлыг хангах, саяын хөдөлмөрийн гэрээний визээр орж ирэх ёстой хүмүүс бүлэг жуулчны визийн халхавч доор орж ирээд байгаа зэрэг энэ асуудлыг олон талаас нь үзээд, дээр нь энэ Хятадын тал хил орчмын аялал жуулчлалын үнэмлэх гэдэг шинэ баримт бичгийг гаргасан юм. 
 
Тэгэхээр энэ бүх асуудлуудыг цогцоор нь шийдэх үүднээс бүлэг, жуулчны аяллын визийг нэгдүгээрт бий болгоё гэж байгаа. 
 
Хоёрдугаарт, хилээр нэвтрэх гурав дахь төрлийн баримт бичгийг Засгийн газар хоорондын гэрээ байгуулсан тохиолдолд зөвшөөрнө. Энэ дагуу хил залгаа аймгуудад аялал жуулчлалыг хөгжүүлье гэсэн ийм төлөвлөгөө байгаа. 
 
Аялал жуулчлалаар орж ирж байгаа, бүлэг жуулчлалаар ирж байгаа хүмүүст хүлээн авагч илгээж байгаа компаниуд хооронд маршрутыг нь маш нарийн тогтоогоод тухайн өдөр, хугацааг нь заадаг ийм зохицуулалт төслийн шатанд байгаа.
 
Т.Аюурсайхан: М.Оюунчимэг гишүүнд 1 минут өгье. Тодруулъя.
 
М.Оюунчимэг: Миний нэг юманд тодорхой хариулт өгчхөөрэй. 
 
Бүлэг жуулчлалаар орж ирж байгаа тэр хураамж, хөдөлмөр, ажиллах хүчээр орж ирж байгаа хураамж хоёрын хоорондын зөрүү, ялгаа хэр байна гэдэг дээр нэгд хариулт өгье. 
 
Хоёрдугаарт нь, Хууль зүй, дотоод хэргийн яам энд нэг визийн хүн бас ажиллуулах асуудал, санал цуг орж ирээд байна гэж би ойлгоод байна шүү дээ. Одоо ингэх шаардлага байгаа юу? Сая хар тамхитай холбоотой элдэв асуудал гарахад хууль, хүчний байгууллага, цагдаа, тагнуулын шугамаар очсон хүмүүс энэ асуудалд өөрийнхөө хүмүүсийг томилж явуулж байна гэсэн шүүмжлэл гараад л. Нэг бол Гадаад хэргийн яамны дипломат ажилтнууд юм шиг ингээд л дунд нь хаягдаад. Эцэст нь энэ асуудлууд ингээд л дуусаж байна шүү дээ. 
 
Тэгэхээр бид бас юм тодорхой байх ёстой. Энэ хуулиараа үүнийг маш сайн цэгцэлж өгөх ёстой. Энд Хууль зүй, дотоод хэргийн яам ямар үүрэгтэй оролцох гэж байгаа юм бэ гэдэг дээр хариулт авъя. 
 
Түрүүн Г.Тэмүүлэн гишүүн маш их чухал асуудал хөндсөн. Би үүнийг бас асуух гэж байсан. Давтагдаж байна. 
 
Тэр юу юм гэхээр энд угаасаа гадаадаас орж гарч байгаа цагаачлалаар оршин сууж байгаа гадаадын иргэнтэй гэр бүл болсон хүмүүсийн мэдээллийн нэгдсэн сан бий болгоё гэж байна. 
 
Т.Аюурсайхан: Гүйцэд хариулаарай. 84 дээр үү? 
 
Л.Мөнхтүшиг: Визийн хураамжийн хувьд аялал жуулчлалын ангиллын визээр орж ирэх гэж байгаа бол 54 мянган төгрөгтэй тэнцэх валютын хураамжийг төлж байгаа. 
 
Хөдөлмөрийн гэрээний визийг авахын тулд уригч тал буюу ажиллуулах гэж байгаа аж ахуйн нэгж нь Хөдөлмөр, халамжийн үйлчилгээний ерөнхий газарт хандаад тухайн жилд Засгийн газраас баталсан хөдөлмөр эрхлэх квотод нийцүүлээд зөвшөөрөл олгодог. Зөвшөөрөл олгосны үндсэн дээр Гадаадын иргэн, харьяатын газар тухайн зөвшөөрөл авсан гадаадын иргэнд виз олго гэдэг чиглэлийг холбогдох виз мэдүүлэх манай Элчин сайдын яам, Консулын газарт хүргэдэг. 
 
Тэгэхээр үнийн хувьд харилцан адилгүй. Нарийн мэдээллийг Хөдөлмөр, халамж үйлчилгээний ерөнхий газар илүү өгөх болов уу гэж бодож байна. 
 
Т.Аюурсайхан: 87 дээр нэмж хариулъя. 
 
П.Сайнзориг: М.Оюунчимэг гишүүний асуултад нэмж хариулъя. 
 
Ер нь мэдээж энэ хоёр өөр төрлийн харилцаа байгаа. 
 
Нэг нь, Монгол Улсад тодорхой зорилгоор, аялал жуулчлалын зорилгоор. Нөгөөдөх нь хөдөлмөр эрхлэх. Үүнийгээ бид хууль тогтоомжийн хүрээнд орж ирж, энэ зорилгодоо нийцсэн үйл ажиллагаа явуулж уу гэдэг зүйлийг энэ хуулийн дагуу хяналтаа сайжруулах замаар шийдвэрлэх гэж байгаа. 
 
Өөрөөр хэлэх юм бол тодорхой улсын хилээр орж ирж байгаа иргэдийн хурууны хээг авах байдлаар мэдээллийн нэгдсэн сан үүсгэнэ. Энэ дээр явж очих гадаад иргэний эрх зүйн харьяатын байгууллагуудын алба хаагчид тодорхой хяналтуудыг тавиад сайжруулаад явах бүрэн бололцоо нь үүсэх юм. Бид хэд үүнийг программ хангамжийн хувьд ч тодорхой хугацаа дуусахаас нь өмнө сигнал өгдөг, эрх бүхий байгууллагууд, хяналт тавьдаг байгууллагад сигнал өгдөг ийм байдлаараа бид зохицуулна. 
 
Цаашдаа аялал жуулчлалын визээр орж ирж хөдөлмөр эрхлэх энэ үйл ажиллагааг хуулийн дагуу ер нь таслан зогсооно гэсэн бодол, төсөөлөлтэйгөөр хуулийн төсөл явж байгаа. 
 
Дараагийн асуудал мэдээж Консулын ажилтан нь гадаад улсад Монгол Улсын иргэддээ төрийн үйлчилгээг илүү их хүргэх ажил.../минут дуусав/
 
Т.Аюурсайхан: Цахим хуралдааны дэгээр 2 минут асуухад нэг л удаа 1-ээс илүүгүй минутаар нэмж тодруулна шүү. 
 
Очоод М.Оюунчимэг гишүүнд тайлбарлаад өгчих.
 
Одоо “Жанжин Д.Сүхбаатар” танхим Б.Дэлгэрсайхан гишүүн асуулт асууна. 
 
Б.Дэлгэрсайхан: Энэ өдрийн Та бүхнийхээ амрыг эрье. 
 
Энэ орж ирж байгаа хууль бол виз олгох журмыг сайжруулах, хяналттай болгох дээр нь шуурхай болгоё л гэж байгаа шүү дээ. 
 
Тийм учраас манайх энэ аялал жуулчлалаар зөндөө олон юм ярьдаг. Аялал жуулчлал. Баруунаас онгоцоор ирдэг европын жуулчид. Дээрээс нь түрүүн М.Оюунчимэг хэлээд байгаа. Бизнес хийх нэрээр ирсэн хэдэн хятадыг оруулаад л. Тэгээд үүнийгээ тоолдог. Тэгээд жилдээ 300 мянгаас 500 мянган жуулчин ирсэн гэж худлаа тоо гаргаж байгаа юм. 
 
Гэтэл одоо яг энэ урдаас орж ирэх жинхэнэ аялал жуулчлал бол хил орчмын аялал жуулчлал байгаа юм. Би яагаад хил орчмын аялал жуулчлал гэж байнга яриад байгаа юм гэхээр энэ жуулчид 24 цагийн л жуулчид байхгүй юу. Монгол руу орж ирлээ. Хил дээр визээ аваад Монгол руу орж ирлээ. Багана дээр нэг зургаа авхуулаад. Тэр ойр орчмын тосгонд орж ирээд нэг гуанзанд юм уу, нэг жуулчны бааз дээр хоол идээд, тэгээд манай ойр зуурын ноолуур, иймэрхүү бараа худалдан авалт хийгээд.
 
Нэг жуулчнаас ойролцоогоор 10-аас 15 мянган юань авч үлдээ л гэж. Ийм л юм яриад байгаа юм. Тэгэхээр манайхан өөрсдөө гараад хамаг мөнгөө тушаачихдаг. Бид ингээд энэ аялал жуулчлалыг оруулъя гэхээр ингээд хаалт тавьчихдаг. 
 
М.Оюунчимэг аягүй буруу ярьж байна лээ. Бүлэг жуулчид орж ирээд барилга барилаа гэж. Түүн шиг худлаа юм байхгүй. 2016 оноос хойш хил орчмын болоод бүлэг жуулчид хаачихсан. Урьд нь 2015 он хүртэл явж байсан юм байна лээ. 
 
Энэ явж байх үед тэр хил орчмын нутгийн иргэд нэлээн сэтгэл хангалуун. Ялангуяа гуанзаа ажиллуулчихдаг. Нэг жижиг сажиг юм зарчихдаг иймэрхүү юм байсан юм. 
 
Тэд хамгийн наад захын жишээ бол.../минут дуусав/
 
Т.Аюурсайхан: Б.Дэлгэрсайхан гишүүнд 1 минут нэмж өгье. 
 
Б.Дэлгэрсайхан: Энэ жуулчид манайхыг зорьж ирээд байгаа даа биш юм билээ. Жишээлбэл, Эрээн жилдээ тэр цаад нутгийн гүнээсээ 1 сая шахам жуулчин ирдэг. 
 
Тэгээд бас энэ Ордост 3 сая жуулчин ирдэг. Тэгээд нэг тэр цаанаас ирсэн улсууд бас нэг хил гарсан гэдэг нэг штабтай. Бас очоод бусдадаа нэг гайхуулах. Би ингээд хөрш зэргэлдээ Монгол Улсад айлчилчхаад ирлээ ч гэдэг юм уу, аялаад ирлээ гэдэг ийм юм нь их давуу байдаг юм байна. 
 
Тэгээд ирж байгаа, зорьж ирсэн, Эрээнд ирсэн ядахдаа сая жуулчнаас бид 100-г нь ч гэсэн авбал Замын-Үүд орчмын иргэд, дээрээс нь энэ Ханги-Мандалын тэр цаад талд байгаа Дөрвөд хошууны монгол иргэд орж ирэх боломж бололцоо байгаа юм. 
 
Тэгээд үүнийг л шийдэж оруулах гэж энэ хуулийн заалтыг оруулж ирсэн юм. Энэ их сүр бадруулаад байх юм байхгүй. Монголд энэ хэмжээгээрээ визийн орлого ч бас оруулна. Энэ дээр нь тэртээ тэргүй хил дээр хяналт тавина. 
 
Т.Аюурсайхан: 84 дүгээр микрофон дээр хариулъя.
 
Б.Дэлгэрсайхан гишүүн 1 минут авчихсан шүү. Цахим хуралдааны дэгээр явж байгаа. Хоёр тэгээд дээр нь нэг л удаа 1 минутаар нэмж авах боломжтой байгаа.
 
Л.Мөнхтүшиг: Гишүүний асуултад хариулъя. 
 
Тэгэхээр Гадаад харилцааны яамны хувьд бүлэг жуулчид, хил орчмын аялал жуулчлалыг хөгжүүлэхийг дэмжиж байгаа. 
 
Та сая дурдсан тэр Хятадын нутгийн гүнээс хил залгаа Хятадын аймгуудад ирж байгаа хүмүүсийг нэг өдөр аялал жуулчлалаар татах асуудал дээр үүсэж байгаа гол асуудал нь визийн асуудал биш. 
 
Би түрүүн дурдсан Хятадын Нийгмийг аюулаас хамгаалах яамнаас олгодог Хил орчмын аялал жуулчлалын үнэмлэх гэдэг баримт бичгийг Хятадын тал 2017, 2018 онд шинэчилчихсэн. Энэ үнэмлэхээр хил залгаа бусад Оросын Холбооны Улс, Мьянмар, Вьетнам, Лаос зэрэг орнууд руу богино хугацаагаар ингэж аялал жуулчлалыг хийж байгаа. 
 
Яг өнөөдрийн манай хуулийн дагуу энэ үнэмлэхийг хилээр нэвтрэх баримт бичиг буюу паспортыг орлох баримт бичигт тооцдоггүй байгаа юм. Тийм учраас бид 2016 оноос хойш Засгийн газрын хуралдаанаар хэлэлцүүлээд хил орчмын бүлэг жуулчлалыг ажиллуулах нөхцөлийн тухай Засгийн газар хоорондын гэрээн төслийг Засгийн хуралдаанаар хэлэлцүүлээд төслөө Хятадын талд өгчихсөн. Хятадын талаас энэ гэрээнд одоогоор гарын үсэг зурахаар тохиролцоогүй байгаа. 
 
Тэгэхээр баримт хилээр нэвтрэх баримт бичгийн тухай асуудал шийдэгдчихвэл энэ хил орчмын аялал жуулчлалыг хөгжүүлэх, хяналттай хөгжүүлэх нэг өдөр богино хугацаагаар аялал жуулчлалыг хөгжүүлэх боломжууд бүгд нээгдэнэ гэж ойлгож болно. 
 
Т.Аюурсайхан: Одоо “Үндсэн хууль” танхимаас Д.Сарангэрэл гишүүн асуулт асууна. 
 
Б.Дэлгэрсайхан гишүүн 1 минутаа авсан. Цахим хуралдааны дэгээр чинь 2 минут, тэгээд зөвхөн нэг удаа 1 минутаар л авах юм ийм дэгтэй шүү дээ. 
 
Д.Сарангэрэл: Гадаадын иргэдийн эрх зүйн байдлын тухай хуулийг хоёр талаас нь харж байгаа. 
 
Нэгдүгээрт, үндэсний аюулгүй байдлын асуудал. 
 
Нөгөө талаасаа эдийн засгийн хөгжилд түлхэц болох ийм хууль эрх зүйн орчныг олон улсын стандартад нийцүүлэн бүрдүүлэх гэж байна гэж ингэж хүлээж авч байгаа.
 
Тэгээд хамгийн гол нь асуултууд. Би ажлын хэсгийн даргад тавьж байгаа юм. 
 
Төрийн үйлчилгээг зөвхөн дотооддоо биш гадаадын иргэдэд бас түргэн шуурхай үзүүлэх ийм шаардлага бодитоор бий болсон. Энэ чиглэлээр хуулийн төсөлд ямар зүйл суув аа? 
 
Түүнээс гадна ер нь олон улсад хүлээн зөвшөөрөгдсөн хэм хэмжээг хэрхэн энэ хуулийн төсөлд суулгаж чадав гэдгийг бас тодруулмаар байна. 
 
Гадаадын иргэдийн эрх зүйн байдлын тухай хууль гэж ярьж байгаа. Өнөөдөр би сая хуулийн төслийн ач холбогдлыг эдийн засагтай уялдаж хэлэхдээ аялал жуулчлалын хөгжилд хувь нэмэр оруулах талаас нь хэлж байгаа юм. 
 
Бид Засгийн газрын үйл ажиллагааныхаа мөрийн хөтөлбөрт анх удаа аялал жуулчлалыг эдийн засгийн тэргүүлэх салбар болгож тодорхойлсон. 
 
Өнгөрсөн онд бид 577 мянган жуулчин авсан. Энэ салбар 100 мянган ажлын байр бий болгож байгаа чухал салбар. КОВИД-той холбоотойгоор үндсэндээ тэг зогсолт хийсэн. Тэгэхдээ КОВИД-ын ард хүн төрөлхтөн ямар ч байсан гарна гэсэн итгэлээр бид аялал жуулчлалынхаа чиглэлийг бас бэлтгэл хангаж ингэж ажиллаж байгаа. 
 
Би саяын эрхтэй холбоотой асуудлыг ярьж байгаа нь, ер нь энэ гадаадын жуулчдад энэ эрх зүйн талаасаа нэлээн тийм санал гомдолтой байдаг юм байна лээ. Хөдөө орон нутагт гэдэг юм уу, ер нь хаана ч тэр энэ жуулчдыг хөтөч, орчуулагчийн үйлчилгээ үзүүлэхэд гадаадын жуулчид болон энэ мэргэжил боловсрол эзэмшсэн охид, эмэгтэйчүүдэд өөр өнцгөөс хандах, улмаар биед нь халдах, доромжлох ийм тохиолдлууд гараад байгаа юм. 
 
Тэгэхээр энэ дээр.../минут дуусав/
 
Т.Аюурсайхан: Д.Сарангэрэл гишүүнд 1 минут нэмж өгье.
 
Д.Сарангэрэл: Тэгэхээр гадаадын иргэдийн эрх зүйн байдал гэдэгт саяын миний хэлсэн зүйл орно. Энэ чиглэлээр хуулийн төсөлд ямар заалт оров? 
 
Ер нь 2015 онд би Вьетнамын жишээг нэлээн аваад байгаа юм. Аялал жуулчлалдаа онцгойлон анхаарсан юм билээ. Үүний үр дүнд 2019 онд 18 сая жуулчин аваад эдийн засагтаа жуулчлалынх нь салбар нь 28 тэрбум долларын орлого оруулсан. Бид 1 сая жуулчинд хүргэнэ гээд байгаа шүү дээ. Энэ 577 мянга. Үүнд л түлхэц болсон. 
 
Олон улсын жишигт нийцсэн, үндэсний аюулгүй байдлаа хамгаалсан ийм л хууль гараасай гэж чин сэтгэлээсээ хүсэж байгаа. 
 
Ингээд ажлын хэсгийн ахлагчаас тавьсан асуултдаа хариулт авъя. Баярлалаа.
 
Т.Аюурсайхан: Ажлын хэсэг. Байнгын хорооны санал, дүгнэлттэй холбогдуулж асууж байна. Ц.Сэргэлэн гишүүн хариулъя. 
 
Ц.Сэргэлэн: Баярлалаа. Д.Сарангэрэл гишүүний асуултад хариулъя. 
 
Ер нь аялал жуулчлалтай холбоотой би нэг статистик хэлье гэж бодлоо. Саяын асуудалтай холбоотой.
 
Аялал жуулчлалын өрсөлдөх чадварын үзүүлэлтэд дэлхийн 140 орноос Монгол Улс нийлбэр дүнгээрээ 93-т, олон улсад нээлттэй байдал буюу жуулчны виз олгох нөхцөлийн үзүүлэлтээр 128-д ордог ийм статистик байдаг юм байна. 
 
Энэ бол нэлээн анхаарал татсан статистик гэдгийг би бас таны асуулттай холбоотойгоор эхлээд хэлье. 
 
Хоёрдугаарт, энэ хуульд ямар шинэ шинэ асуудлууд орж ирэв гэхлээр виз бүртгэлийн асуудлыг цахимжуулж байгаа юм. Цахимаар виз олгодог болж байгаа. 
 
Гадаадын иргэний бүртгэлийг мөн цахимжуулж байгаа юм. Энэ юуг хэлж байна вэ гэхлээр Засгийн газрын мөрийн хөтөлбөрт тусгагдсан гадаадын иргэдэд тавих хяналтыг сайжруулах асуудал үндсэндээ бүр тогтолцоогоороо орж ирж байгаа. 
 
Монгол Улсын хил дээр орж ирэхдээ гадаадын иргэн биеийн давхцалгүй өгөгдлөөр бүртгүүлнэ. 
 
Эндээс эхлээд Монгол Улсын төрийн тусгай чиг үүрэг бүхий байгууллагууд бүх өөрсдийнхөө чиглэл чиглэлээрээ гадаадын иргэдэд хяналтыг тавиад, хилээр гарах хүртэл нь хяналтыг нь тавиад явах ийм тогтолцоо үндсэндээ бүрдэж байгаа юм. Энэ бол хяналт тавих тогтолцоо бөгөөд хоёрдугаарт гадаадын иргэний аюулгүй байдлыг хангах тогтолцоо гэж би бас ойлгож байгаа. 
 
Хоёрдугаарт, энэ визийн нөхцөл уян хатан болж байгаатай холбоотойгоор үндэсний аюулгүй байдлыг хангах, гадаадын иргэдэд тавих хяналтыг сайжруулах, гэмт хэрэг, зөрчлөөс урьдчилан сэргийлэх зорилгоор энэ Нэгдсэн Үндэстний Байгууллагын нэг тогтоолыг энд хуульчилж оруулж ирж байгаа юм бид нар. Энэ юу вэ гэхлээр зорчигчийн урьдчилсан мэдээллийг авдаг болъё гэж. 
 
Энэ бол НҮБ-аас гишүүн орнууддаа даалгасан тогтоол л доо. 
 
Өөрөөр хэлбэл агаарын тээврийн нислэгээр зорчиж байгаа зорчигчдын урьдчилсан мэдээллийг.../минут дуусав/
 
Т.Аюурсайхан: Ц.Сэргэлэн гишүүн гүйцээгээд хариулчихъя. Нэмэлт 1 минут. 
 
Ц.Сэргэлэн: Тэгэхлээр энэ зорчигчийн урьдчилсан мэдээллийг авснаар нэгдүгээрт, зорчигчдыг Монгол Улсад нэвтрүүлэх, эс нэвтрүүлэх асуудлыг урьдчилаад бүх байгууллагууд анализ хийгээд дүгнэлт хийчихсэн, бэлэн болчихсон байж байх ёстой. Энэ бол маш чухал асуудал. 
 
Дээрээс нь Виз мэдүүлгийн төв гэдэг асуудлыг олон улсын жишигт хүртэл жишигт хүртэл. Жишигт хүрсэн, нийцсэн, шалгуур үзүүлэлт хангасан ийм виз бүртгэлийн төв бий болгохоор энэ хуульд оруулсан. 
 
Гэх мэтчилэн маш олон асуудлуудыг шинээр энэ хуульд тусгаж байгаа юм шүү гэдгийг танд хэлье. 
 
Ер нь тэгэхдээ гадаадын иргэдэд виз олгохдоо Монгол Улс тухайн улс орнуудтай иргэд харилцан зорчих нөхцөлийн тухай гэрээ хэлэлцээрүүд байгуулсан яг тэр хэлэлцээрээ баримталж визийг олгож байгаа гэдгийг танд хэлье. 
 
Дээрээс нь нэмэлт хариулт шаардлагатай бол манай ажлын хэсгээс хариулна. 
 
Т.Аюурсайхан: Одоо “Их хуралдай” танхим. Б.Баттөмөр гишүүн асуулт асууна. 
 
Б.Баттөмөр: Монгол Улсын Их Хурлын 2017 оны хууль тогтоомжийг 2020 оны хүртэл боловсронгуй болгох жагсаалтад Гадаадын иргэний эрх зүйн байдлын тухай хууль орсон юм. 
 
Энэ маш их чухал асуудал л даа. Монгол Улсын аялал жуулчлалын бүтээгдэхүүнүүд гадаад оронд сурталчлах, маркетингийн үйл ажиллагааг төрөөс дэмжих, жуулчин хүлээж авах хүчин чадлыг сайжруулах, гадаадын жуулчдын тоог нэмэгдүүлэх, хил дээр олгодог цахим виз, визийн дэвшилт хэлбэрийг явуулах ийм шаардлага бий болж байгаа. 
 
Дэлхийн эдийн засгийн форумаас гаргасан судалгаагаар виз олголт дээр 140 орноос 128-д орсон. Энэ бол виз авахад маш хүндрэлтэй гэсэн ийм ангилалд багтаж байгаа юм. 
 
Аялал жуулчлалыг хөгжүүлэх нь Монгол Улсын хөгжлийн олон гарцуудын нэг нь байгаа юм. 
 
Тэгэхээр хэвлэмэл болон цахим хэлбэрээр визийг олгох эрх зүйн үндсийг тусгасныг дэмжиж байна. Энэ аутсорсинг сервис буюу визийн мэдүүлгийн төвийг 150 гаруй оронд нэвтрүүлсэн. Манай Улаанбаатар хотод 16 визийн төв ажиллаж байгаа юм байна. 
 
Бүгд Найрамдах Хятад Ард Улсад зарим газрууд 1350 юаниар виз гаргадаг. Янз бүрийн хүмүүс энд. Үүнээс шалтгаалж Монгол Улсад ашиггүй байдал бий болж болзошгүй байгаа юм. 
 
Тэгэхээр дундын зуучлалгүйгээр визийн төв байгуулж ажиллах чиглэлээр юу хийгдэх юм бэ гэсэн нэг асуулт байна. 
 
Хоёрдугаарт нь, визийг нь чөлөөлж болохгүй юу? Жишээлбэл, Японд 68 улсын иргэд, Бүгд Найрамдах Солонгос Улсад 112 улсын иргэд, Тайландад 69 улсын иргэд шууд чөлөөлөгдөөд явдаг юм байна. Яах вэ, тэр хураамжийг авах хэлбэр байж болох байх. Энэ чиглэлд юу байж болох вэ? 
 
Эрсдэлийн менежментийг.../минут дуусав/
 
Т.Аюурсайхан: Б.Баттөмөр гишүүнд 1 минут нэмж өгье. 
 
Б.Баттөмөр: Энэ виз олголт дээр риск менежмент, эрсдэлийн менежментийг нэвтрүүлэх чиглэлээр юу хийгдэж байна. Юу хийж болохоор байна. Энэ чиглэлд хариулт өгөөч. 
 
Энэ визийн ангиллыг хуулиар хатуу тогтоох биш виз олгох журмыг Засгийн газар тогтоодог болох нь олон талын ач холбогдолтой.
 
 Дэлхийн улс орнууд хилээр нэвтрэх үед нь нэг мөр шийдэж байгааг Монголд бий болгох шаардлага байна гэж үзэж байна. 
 
Мөн төгсгөлд нь юу вэ гэхээр визийн хураамжийг монгол төгрөгөөр тогтоож байгаа. Сая 54 мянган төгрөг гэж байна л даа. Энэ 18, 19 доллар л болж байна л даа. Энэ чинь анх 2010 онд 43 доллар байсан. Монгол төгрөгийн ханш унасаар байгаад өнөөдөр 18, 19 доллар л болж байгаа юм байна. Тийм ээ. Үүнийг тэр гадаад валютаар нь тогтоож доллароор, иенээр, юаниар тогтоох ийм боломж байдаг уу гэсэн ийм асуултуудад хариулт авъя. 
 
Т.Аюурсайхан: 84 дүгээр микрофон. Л.Мөнхтүшиг дарга. 
 
Л.Мөнхтүшиг: Б.Баттөмөр гишүүний асуултад хариулъя. 
 
Тэгэхээр дэлхий нийтэд энэ виз олголтын индекс гээд 128-д байж байгаа. Энэ дээр ихэнх орнуудын яг үнэлэх шалгуур нь юу байдаг вэ гэхээр цахим виз олгодог уу, хил дээр виз олгодог уу, бүрдүүлэх материалуудын тоо олон уу? Визийн төвүүдээр буюу гол нь визийг хүртээмжтэй олгож чадаж байгаа юу гэдэг үндсэн шалгуурууд байдаг. 
 
Тэгэхээр энэ дээр манай дипломат төлөөлөгчийн газруудын тоо харьцангуй хязгаарлагдмал учраас жаахан хойш нь татагдаад байдгийг хэлье. 
 
Тэгэхээр энэ удаагийн хуулийн нэмэлт өөрчлөлт, цахим визийн төвүүд орж байгаа учраас виз олголт, аялал жуулчлалыг татах чиглэлээр ихээхэн ахиц гарна гэж ийм хүлээлттэй байгаа. 
 
Хятадад манай улсын визийг хууль бусаар наймаалж байгаа дундын зуучлалтай холбоотой асуудлууд байгаа. Энэ асуудлуудыг гадаад харилцааны анхааралд аваад тагнуулын байгууллагатай бас мэдээлэл солилцоод ажилладаг. 
 
Энэ оруулж ирж байгаа нэмэлт, өөрчлөлт ч гэсэн бас энэ дундын зуучлалыг халах энэ асуудлууд бас давхар явагдаж байгаа гэдгийг бас мэдээлэл болгоод хэлье. 
 
Визгүй зорчих орнуудын хувьд өнөөдрийн байдлаар манай улсын энгийн паспорттай иргэд 23 улсад визгүй зорчдог. 
 
Мэдээж Гадаад харилцааны яамны хувьд гадаад улстай визгүй зорчих яриа хэлэлцээг тогтмол хийж байгаа. Энэ хуулийн нэмэлт, өөрчлөлт оруулж байгаа, бас нэмж байгаа зүйл нь юу вэ гэхээр өнөөдрийн манай хууль тогтоомжоор хэрвээ аль нэг улсыг манай улсад зорчиход визгүй болгох бол зайлшгүй Засгийн газар хоорондын гэрээ байгуулах буюу хоёр талын хамтын шийдвэрээр байгуулах ёстой ийм эрх зүйн орчин үйлчилж байгаа учраас зарим тохиолдолд шаардлагатай үед Засгийн газар дангаараа шийдвэр гаргаад аль нэг улсын иргэдийг манай улсад визгүй зорчуулах эрх зүйн зохицуулалтыг энэ хуулийн төсөлд оруулсан байгаа. 
 
Визийн эрсдэлийн үнэлгээ, олголттой холбоотой асуудал бол энэ визийн олголтын журмаараа яг газар дээр нь хэрэгжүүлэх гэж байгаа албан тушаалтнуудыг хариуцлагажуулах ажлууд хамтад нь хийгдээд явж байгаа. 
 
Визийн хураамжтай холбоотой асуудлын хувьд .../минут дуусав/ 
 
Т.Аюурсайхан: 1 минут. 84 дээр гүйцээгээд хариулчих. 
 
Л.Мөнхтүшиг: Тэгэхээр гадаадын иргэний эрх зүйн байдлын тухай хуулийг дагаад Засгийн газрын тогтоолоор визийн хураамжийг нарийвчлан тогтоодог. Өнөөдрийн ханшаар 54 мянган төгрөг болчхоод байгаа учраас энэ ханшийн үнийн зөрүүнээс манай улсын визийн үнэ унаад байгаа нь үнэн. 
 
Хуулийн нэмэлт, өөрчлөлтийн төсөлд бид визийн нэгдүгээрт үйлчилгээний хөлс гэдэг ойлголт шинээр оруулж ирж байгаа. Түүнчлэн Засгийн газрын дагаж батлагдах тогтоолд визийн хураамжийн үнийг гадаад улстай харилцан адил байх зарчмыг баримтлан гадаад улсын валютаар илэрхийлж тодорхойлох энэ зохицуулалтуудыг энэ төсөлдөө бас оруулж байгаа. 
 
Т.Аюурсайхан: Одоо “Жанжин Д.Сүхбаатар” танхимаас Г.Дамдинням гишүүн асуулт асууна.
 
Г.Дамдинням: Гадаадын иргэний эрх зүйн байдлын тухай хуульд өгөх хэдэн санал байна. Надад асуулт гэхээсээ илүүтэй хэдэн санал өгчихмөөр байгаа юм. 
 
Энэ хууль дээр энэ уригчийн тухай асуудлыг хариуцлагажуулах тухай баймаар байгаад байгаа юм. 
 
Одоогийн хүчин төгөлдөр үйлчилж байгаа хуулиар Монгол Улсад оршин суухад шаардагдах хөрөнгийн эх үүсвэрийн баталгааг гаргаж урьсан иргэн, аж ахуйн нэгж, байгууллага гадаадын иргэнийг уригч гэж тодорхойлсон байгаа. 
 
Гэтэл Монгол Улсын хилээр орж ирснээс хойш буцан гарах хүртэл хугацаанд гадаадын иргэнийг Монгол Улсын хууль, журмын хүрээнд баталгаа гаргах байдлаар тусгаж энэ хуульд оруулж үүрэгжүүлэхгүй бол энэ нэг ийм визний бизнес гарчхаад байгаа байхгүй юу. 
 
Ямар ч хамаагүй хүн урьдаг. Судалгаагүйгээр хэнийг ч хамаагүй урьдаг. Тэгээд виз зуучилдаг хүмүүстэйгээ хамтарч ажиллаад л явдаг нэг ийм байдал руу орчихсон. Нөгөө орж ирсэн хүмүүс нь визнийхээ ангиллыг зөрчиж ажил төрөл хийдэг, элдэв гэмт хэрэгт орооцолддог ийм асуудлууд гарч байна. 
 
Тэгэхээр уригчийн үүргийг нэмэгдүүлснээр уригчийн хариуцлага нь нэмэгдэнэ. Оруулж ирж байгаа, урьж байгаа хүмүүс дээрээ хариуцлагатай хандана гэсэн ийм байр суурийг илэрхийлж байна. 
 
Хоёрдугаар асуудал, энэ төслийн 22.1.2 дахь хэсэгт нийтийн эрүүл мэндэд аюул учруулж болзошгүй халдварт өвчнөөр өвчилсөн байж болзошгүй шинж тэмдэг илэрсэн этгээд байвал Монгол Улсын хилээр орохыг хориглох, өвчний жагсаалтыг эрүүл мэндийн болон хууль зүйн асуудал эрхэлсэн Засгийн газрын гишүүдийн хамтарсан төслөө батална гэсэн байгаад байгаа юм. Энэ КОВИД-той холбоотой оруулж ирсэн заалт байх гэж бодож байна. 
 
Өвчний жагсаалтыг зөвхөн батлах байдлаар оруулж ирж байгаа нь буруу байгаад байгаа юм. Өвчилсөн гэдгийг нь хэрхэн тогтоох вэ? Шинж тэмдэг илэрсэн л бол хилээр оруулахгүй байх уу зэргийг журамлах ёстой. Халдварт өвчнүүдийн шинж тэмдгийг ихэвчлэн их ижилхэн л байгаа.../минут дуусав/ 
 
Т.Аюурсайхан: Хэн хариулах вэ? 1 минут. Г.Дамдинням гишүүн гүйцээгээд тодруулах гээд байх шиг байна. 
 
Г.Дамдинням: Гурав дахь санал энэ гадаадын иргэнд олгох визийн хугацааг 90 хоног байсныг 120 хоног болгон нэмэгдүүлэх төсөл оруулж ирж байгаа юм байна. 
 
Нэгэнт визийн хугацааг 120 хоног болгож өөрчилж байгаа бол хуульд байгаа бүх 90 хоногуудыг 120 болгоод өөрчилчихвөл яасан юм бэ. Ер нь энэ хуулийн 5.1.2, 5.1.4, 5.1.5, 5.1.6 дахь заалтууд дээр хоногуудыг 90-ээр нь байлгаж байна. 
 
Манай улсад жуулчид, хөрөнгө оруулагчид, гаднынхан ирж байх хэрэгтэй шүү дээ. Энэ тал дээр нь бас энэ төсөл санаачлагчид анхаараарай гэж хүсье. Баярлалаа. 
 
Т.Аюурсайхан: 87 дугаар микрофон. 
 
П.Сайнзориг: Гишүүний асуултад хариулъя. 
 
Ерөнхийдөө таны хэлж байгаа саналуудыг бид анхаарсан байж байгаа. Уригчийг хариуцлагажуулах асуудлыг нэлээн тодорхой зохицуулалтад оруулж байгаа. Өөрөөр хэлэх юм бол тухайн уригчийн урилгаар ирж байгаа хүмүүсийг эрх бүхий байгууллага буюу Гадаадын иргэн, харьяатын байгууллагад бүртгэлжүүлэх асуудлыг бас шийдэж өгсөн. Энэ дээрээ биелүүлэхгүй бол хариуцлагын санкцууд нь бас уялдаатай орж ирж байгаа гэдэг зүйлийг хэлье. 
 
Нөгөөтээгүүр, тэр тодорхой Монгол Улсаас нэвтрүүлэхгүй байх энэ эрх бол одоо аль ч, зөвхөн Монгол Улс гэлтгүй тухайн улсын хувьд ер нь зайлшгүй байдаг. Энэ дээрээ бид хэд өвчний жагсаалтыг батлах замаар зөвхөн энэ КОВИД гэлтгүй ер нь цаашдаа хүн амын эрүүл мэнд, нийтийн эрүүл мэндийн аюулгүй байдалд нөлөөлөх цар тахал гэдэг юм уу, ийм өвчтэй улс орнуудаас ирж байгаа иргэдийг илүү их хяналт тавих зорилгоор дээрх зохицуулалтуудыг оруулж ийм жагсаалтад шинж тэмдэг илрэх юм бол Монгол Улсаар нэвтрүүлэхгүй буцаах арга хэмжээг авах асуудал бас энэ дээр орсон. 
 
Ер нь зүгээр визийн харилцааг цаашдаа боловсронгуй болгож дундын зуучлал, эргээд энэ визийн олгох үйл ажиллагааг ил тод хариуцлагатайгаар хийх, эргээд Монгол Улсад ирж байгаа гадаадын иргэн хариуцлагатайгаар зорчих боломжийг олгож, үүндээ тавих хяналтыг нь сайжруулах гэсэн энэ үндсэн зорилгын хүрээнд энэ хуулийн төсөл боловсруулагдаж хэлэлцэгдэж байгаа гэдэг зүйлийг танд хэлье. 
 
Т.Аюурсайхан: Одоо “Үндсэн хууль” танхимаас Ж.Сүхбаатар гишүүн асуулт асууна. 
 
Ж.Сүхбаатар: Баярлалаа. Би хоёр асуудалд анхаарлаа хандуулж байна. 
 
Нэгдүгээр асуудал бол энэ гадаадын иргэн болсон монголчуудын асуудал байгаа. Би энэ давхар харьяалалтай яваад байгаа иргэдийн тухай яриагүй байна. 
 
Ерөөсөө Монголынхоо иргэн харьяаллаас гараад яг гадаадын иргэн болоод яг одоо, өөрөөр хэлбэл манай хууль тогтоомжоор бол яг номын дагуу явж байгаа гэдэг. Тэгээд энэ иргэдийг эргэж Монголдоо урих асуудал дээр ингээд гадаадын яг иргэнтэй адилхан нөхцөлөөр аваад байдаг асуудал дээр бас цөөнгүй хүмүүс гомдол, шүүмжлэл гаргаад байдаг. 
 
Одоо миний ч гэсэн танил хүн энэ тухай ярьж байсан санаж байна би. Тэгээд энэ улсын иргэдээ яах юм бэ? Энэ чинь нэгэн цагт Монгол Улсын иргэн л байсан. Ээж, аав, ах дүү, амраг садан нь байж байна. Тэгэхдээ яг номын дагуу ингээд Монгол Улсын иргэний харьяатаа алдаад тэгээд гадаадын иргэн болчихсон. 
 
Тэгэхээр эд нарыг зохицуулах асуудал дээр эргээд энэ чинь мэдээллийн сангаа түрүүн гишүүд яриад байна шүү дээ. Мэдээллийн сан сайтай байгаад. Тэгээд энэ улсын харшлах тодорхой шалтгаан байхгүй бол эд нартаа нэг хөнгөвчилсөн нөхцөлөөр ханддаг баймаар байгаа байхгүй юу. 
 
Тэр жил нэг хөх картын сураг гарч байсан. Тэгээд байхгүй болчихсон. Тэгээд заавал тэр чинь байнга оршин сууж чадахгүй, олон удаагийн юм авах шаардлагагүй байж байснаа гэнэт ингээд Монгол руугаа очмоор санагддаг. Тэгээд энэ нөхцөлийг яаж байгаа бол гэж. Нэг. 
 
Хоёр дахь асуудал бол энэ ер нь манай аялал жуулчлалын бодлогыг хөгжүүлнэ, эдийн засгаа хөгжүүлнэ гээд байдаг. Сая цочирдмоор юм хэлж байна шүү дээ. Ц.Сэргэлэн генерал. Гишүүн. 140 улсаас 128-д нээлттэй байдлаар ордог гэхээр чинь бид чинь визийн нөхцөлөөр. 
 
Тэгэхээр чинь ямар юмны тэр аялал жуулчлал хөгжүүлэх юм бэ. Одоо 500 мянгаа яриад л сууж байдаг. Сая жуулчин авна гэдэг чинь мөрөөдөл болж хувирна шүү дээ. 
 
Тэгээд бидэнд саад болж байгаа юм чинь. Би 1 минутаа авчхаад үргэлжлүүлээд хэлье. 
 
Бидэнд саад болж байгаа юм чинь хоёр юм байна гэж би ойлголоо. 
 
Нэг нь бол гадаадынхныг бас нэг тийм үзэн ядах сэтгэлгээ байгаад байгаа. Үндэсний үзэл нь хэтэрсэн нөхдүүд байгаад байгаа шүү дээ. Одоо ингээд хөтөч хийгээд явж байгаа, гадаадын жуулчин дагуулаад зун явж байхад л манай зарим нөхдүүд биеэ үнэлэгч энэ тэр гээд л ханддаг хандлага бас хүчтэй байгаад байгаа нь үнэн шүү дээ. 
 
Гадаадын гэхээрээ л нэг тийм эвгүй байдлаар хандчих гээд байдаг. Тэгээд энэ хоёр хандлагыг давах хэрэгтэй байна шүү дээ. Нэг нь нийгмийн хандлага байна. Гадаадынхныг үзэн яддаг хандлага. Нөгөөдөх нь визийн дэглэм. 
 
Тэгэхээр үүний чинь хүлээлт нь визийн дэглэмээ хууль өөрчлөх явдал юм байна. Одоо энэ хуулийг гарсны дараа 128-аас 100-д орох найдвар байна уу, үгүй юу? Хуулийг ингэж л хийх хэрэгтэй шүү дээ. 80-д орвол сайн байна. Одоо тэгвэл Байгаль орчны сайдын хүсээд байгаа тэр хэмжээнд бол би бодохдоо 80-д орж байж л явах байх. 
 
Тэгээд 100-гаас дээш гарчхаад тэгээд үлгэр яриад бид хэрэггүй байхгүй юу. Тэгэхээр энэ хууль чухал.../минут дуусав/ 
 
Т.Аюурсайхан: Ц.Сэргэлэн гишүүн хариулъя. Байнгын хорооны санал, дүгнэлт. 
 
Ц.Сэргэлэн: Баярлалаа. Ж.Сүхбаатар гишүүний асуултад хариулъя. 
 
Энэ визийн ангиллыг нэмэх, төрөлжүүлэх, тэгээд визээс чөлөөлөх, хөнгөрүүлэх бүх нөхцөлийг Засгийн газрын эрх мэдэлд хуулиар тогтоохоор оруулчихсан байгаа. Тэгэхлээр тэр асуудал журамлагдахад таны асуудлыг бас анхаарч үзэх нь зүйтэй болов уу гэж би бодож байна. 
 
Ер нь Монгол Улсын иргэншлээсээ яг хуулийн дагуу татгалзаад, тэгээд гадаад улсын иргэншил авчихсан хүн бол тухайн улсын л иргэн гэсэн үг. 
 
Түүнээс биш одоо монгол хүн, тэгэхдээ өөр улсын иргэн гэдгээр визийн хөнгөлөлт үзүүлнэ гэсэн асуудал энэ удаагийн хуульд орж ирээгүй гэдгийг би хэлье. 
 
Тэгэхлээр тэр журам дээр энэ асуудлыг цаашдаа бас анхаарч болохгүй ч юмгүй юм болов уу гэж би бодож байна. Энэ бол Засгийн газрын бүрэн эрхийн асуудал байгаа.
 
Тэр хандлагын тухай асуудал бол үнэн. Тэгээд гадаадын иргэдийг, гадаад улсыг. Одоо өөрөөр хэлбэл өөр үндэстэн, ястныг үзэн ядах байдлаар өөрсдийгөө эх оронч үндэсний үзэлтэй гэж үздэг энэ явдал бол байж болохгүй л асуудал л даа. 
 
Тэгэхлээр энэ асуудлыг энэ хуулиар зохицуулаагүй. Гэхдээ гадаадын иргэдийн аюулгүй байдлыг хангах асуудал хуульд ер нь тогтолцоо орж ирсэн гэдгийг хэлье. Баярлалаа. 
 
Т.Аюурсайхан: Одоо нэг гишүүн асуулт асуугаад санал хураалтууд явна шүү. 
 
Б.Пүрэвдорж гишүүн асуулт асууна. Цахимаар бол оролцож байгаа. Б.Пүрэвдорж гишүүнд микрофон өгье. 
 
Б.Пүрэвдорж: Нэг мөсөн 3 минутаар авчих уу, тэгэх үү? 
 
Т.Аюурсайхан: Яриарай. 3 дээр тохируулаад. 
 
Б.Пүрэвдорж: Гадаадын иргэний эрх зүйн байдлын тухай хууль уг нь маш сайн хууль. Дээрээс нь улам сайжруулаад 2009 оныхоо нөхцөл байдлаас өнгөрсөн хугацаан дахь алдаа дутагдалтай зүйлийг нь нэмээд оруулж ирж байгаа.
 
Тэгэхлээр ер нь хууль бол сайн батлагддаг. Харамсалтай нь үүнийг  дагасан журмыг маш хариуцлагагүй хийдэг. Өөрөөр хэлбэл намайг Гадаадын харьяатын даргаар очиход нийтдээ 86 журам үйлчилдэг байсан. Энэ нь дандаа төв рүү эрх мэдэл авсан ийм журам барьсан. Үүнийг нь ихэнхийг нь хүчингүй болгож, 86-гаас 44 болгоод эндээ албан хаагчид, дарга нар нь зөвхөн үүрэгтэй ажилладаг ийм болгосны үр дүнд өнгөрсөн хугацаанд намайг очиход 4 тэрбум төгрөгийн орлоготой ажилладаг байсан байгууллага маань нийтдээ 13 тэрбум төгрөгийн орлоготой болсон. Өөрөөр хэлбэл энэ дүрэм журам ямар их орлогыг гацаадгийг эндээс харж болно. 
 
Үүнийхээ хажуугаар гадаадын иргэдэд хяналт тавих тэр ажлуудыг бүрэн дүүрэн хийсэн. Өөрөөр хэлбэл 1990 оноос өнөөдрийг хүртэл Монгол Улсын 30 жилийн хугацаанд 12 мянган Бүгд Найрамдах Хятад Ард Улсын иргэд албадан гаргасны 6 мянгыг нь л намайг ажилласан 3 жилийн хугацаанд гаргасан гэсэн үг. 
 
Дээрээс нь хилийн шалган нэвтрүүлэх чиг үүргийг авчирсан. Үүний үр дүнд хилээр автоматаар жолооч машинаасаа буулгүй тэр системийг, программыг хийгээд үүнийгээ Гашуусухайт дээр туршсан байсан. Харамсалтай нь хэрэгжихгүй байгаа. Өнөөдөр КОВИД-ын үеэр энэ программ хангалттай явах байсан. 
 
Тэгэхлээр Буянт-Ухаагийн боомт дээр хилээр 12 секундын дотор шалгагчгүйгээр нэвтрэх тэр autogate-ийг тавьсан. Ийм ийм ажлуудыг хийсэн. 
 
Тэгэхлээр өнөөдөр энэ хууль сайжирснаар хэд хэдэн чухал нөлөөлөл бий болох нь. Өөрөөр хэлбэл Гадаадын харьяатын байгууллага нэлээн сайн ажиллах зайлшгүй шаардлага ч гарч байна. 
 
Н.Ууганбаяр даргаас нэг асуулт асууя. Өөрөөр хэлбэл сүүлийн үед албадан гарах үйл ажиллагаа нэлээн сайжирсан. Танайхан сүрхий ажиллаад байх шиг байна. 
 
Хоёрдугаарт нь, гадаадын харьяатын үйлчилгээг бүгдийг нь онлайнаар явуулах ийм зүйлийг хийж байна. Энэ тал дээр ямар асуудал гарах вэ? 
 
Хоёрдугаарт нь, энэ хуультай холбоотойгоор хил дээр виз олголтын асуудал. Дээрээс нь цахим визийн асуудал гээд нэлээн асуудлууд гарна. Танай байгууллагын үйл ажиллагаа нэлээн өргөжих ийм нөхцөл байдалд байгаа. Энэ тал дээр ямар бэлтгэлтэй байгаа вэ гэдэг л асуулт байна. 
 
Т.Аюурсайхан: Ажлын хэсэг шаардлагатай бол хариулж болно л доо. Тийм учраас хүрэлцэн ирсэн байгаа. 
 
Ц.Сэргэлэн даргад хариулах зүйл байна уу? Байнгын хорооны санал, дүгнэлтээс Ц.Сэргэлэн гишүүн. Санал, дүгнэлтээ танилцуулсан. Байнгын хорооны дарга хариулах уу? Байнгын хорооны санал, дүгнэлтээс хариул. С.Бямбацогт даргад микрофон өгье. 
 
С.Бямбацогт: Ажлын хэсэгт Б.Пүрэвдорж гишүүн өөрөө орсон байгаа. 
 
Тэгээд үндсэндээ Гадаадын иргэний эрх зүйн байдлын тухай хуулийн нэмэлт, өөрчлөлтийг бид өнгөрсөн жилүүдийн алдаа оноо, сургамж. Тийм ээ. Амжилт ололт дээр дүгнэж хийж байж хийж байгаа. 
 
Тэгээд анхны хэлэлцүүлгүүд хийгдсэн. Анхны хэлэлцүүлэг дээр тодорхой саналууд гарсан. Энэ саналуудаар 9 санал яг нэмэлт, өөрчлөлттэй холбоотой 9 санал. Мөн дагалдах хуулиудтай холбоотой 5 санал гарсан. Энэ хүрээндээ асуудлууд яригдана. 
 
Ер нь яах вэ өнгөрсөн хугацаанд тодорхой хэмжээнд алдаанууд байсан. Алдаанууд засагдсан. Амжилт ололт байсан. энэ нь батлагдаад явж байна. Энэ дээр одоо юу гэдэг юм шалганы асуудал сая ярьж байх шиг байна. Шалганы асуудал хилийн цэрэгтээ байх ёстой. Хилийн цэрэгт очсоноор илүү одоо юу гэдэг юм Монгол Улсын хил онгорхой цоорхой болчихсон байсан бол эргээд бүтэн бүрэн болж, Монгол Улсын үндэсний аюулгүй байдал, Монгол Улсын бүрэн эрхт байдал хангагдахад Хилийн тухай хууль, шалган хилдээ буцаж ирснээр маш том дэвшил гарсан гэж үзэж байгаа. Энэ ч гэсэн оновчтой зөв байсан. 
 
Тэр бусад асуудлууд дээр энэ хууль батлагдсанаараа мэдээж гадаадын иргэдийн гол асуудал. Монгол Улсад орж ирж байгаа гаднын иргэдийг виз авах хүсэлт гаргаснаас нь авахуулаад Монгол Улсад визээ аваад хурууны хээгээрээ бүртгүүлээд эргээд Монгол Улсаас гараад явах хүртэл бүх үйл ажиллагаа нэгдмэл, цогц уялдаатай болно. 
 
Тэр иргэн бол Монгол Улсын зөвхөн Гадаадын иргэн, харьяатын байгууллага төдийгүй бусад байгууллагуудын хараа хяналтад байх бүрэн бололцоо бүрдэх юм. Энэ хуулийн нэмэлт, өөрчлөлтийн гол давуу тал энд байж байгаа. 
 
Үүнтэй холбоотойгоор манай Гадаадын иргэн, харьяатын байгууллага тодорхой хууль хэрэгжүүлэх бэлтгэл ажлыг хангах шаардлага байгаа. Энэ хүрээндээ тодорхой бэлтгэлүүд хийгдэнэ. Энэ тоног төхөөрөмжийн болон программ хангамжийн, мөн хүн хүчний бэлтгэлүүд хийгдэнэ. 
 
Виз олгох асуудал дээр хүртэл Гадаад харилцаа яам, Хууль зүй, дотоод хэргийн яам илүү оролцоотой хамтарч оролцох.  Ингэхдээ тэр визийг наймаалдаг, янз янзын хууль бусаар олгодог энэ асуудалд бүрэн таслан зогсоогдоно гэж үзэж байгаа. Өөрөөр хэлэх юм бол гадаад улсад виз олгохдоо тэр визийн төвөөр дамжуулж олгоно. 
 
Хуучин Консулаар дамжуулж олгодог. Үүнтэй холбоотой, ялангуяа Хятад Улсыг дагасан олон зөрчил, маргаан, асуудлууд үүсдэг байсан бол энэ бүхэн таслан зогсоогдоно гэж үзэж байгаа. Өөрөөр хэлэх юм бол Монгол Улсад зорчих гадаадын иргэд ямар нэгэн хэл ам дагуулахгүй. Хэл ам гарсан тохиолдолд Монгол Улсын хууль хяналтын байгууллагын хараа хяналтад үйл ажиллагаа явуулах бүрэн бололцоо боломж бүрдэнэ. 
 
Т.Аюурсайхан: Нэмэлт минут авч асуусан учраас 3 минутаар хариултыг авлаа. 
 
Одоо гишүүд асуулт асууж, хариулт авч дууслаа. 
 
Байнгын хорооноос гаргасан зарчмын зөрүүтэй саналын томьёоллоор санал хураана. Зарчмын зөрүүтэй 17 санал байгаа. 
 
Тамгын газар төхөөрөмжийнхөө бэлэн байдлыг хангая. 
 
Гишүүдийнхээ ирцийг нягтлаад туршилтын санал хураалт явуулъя. 
 
Байрандаа байхгүй гишүүд танхимдаа цуглаж санал хураалтдаа оролцоорой. Нийтдээ 31 гишүүд байна. 2 минутад гишүүддээ зар хүргээрэй. 2 минут. 
 
Зарчмын зөрүүтэй саналууд танилцуулъя. 
 
Нэгдүгээрт, Хууль зүйн байнгын хорооны дэмжсэн санал. 
 
1.Төслийн 1 дүгээр зүйлийн “дараах” гэсний дараа “зүйл,” гэж, мөн зүйлийн  4 дэх заалтын 9.4.2 дахь заалтын “Хилийн чанадад” гэсний өмнө “энэ хуулийн 13.3-т заасан журамд нийцүүлэн” гэж, мөн зүйлийн 12 дахь заалтын 37.9 дэх хэсгийн “хүсэлт гаргасан” гэсний дараа “, эсхүл Эрүүгийн хэрэг хянан шийдвэрлэх тухай хуулийн 43.3 дугаар зүйлийн 1.6-д заасан үндэслэл бий болсон” гэж тус тус нэмж, мөн зүйлийн 2 дахь заалтын 9.2.4 дэх заалтын “гадаадын” гэснийг “тухайлсан улсын” гэж өөрчлөх.
 
Санал гаргасан Улсын Их Хурлын гишүүн гишүүн Ц.Сэргэлэн, Ц.Мөнх-Оргил, Б.Пүрэвдорж, Ш.Раднаасэд, Ц.Сандаг-Очир, Д.Цогтбаатар. Цаашид “ажлын хэсэг” гэх. 
 
Лувсанцэрэнгийн Энх-Амгалан гишүүн микрофон тасаллаа. Л.Энх-Амгалан гишүүнд. 
 
Л.Энх-Амгалан: Энэ 9.2.4 чинь ингээд энэ визийн шаардлагаас хөнгөлөх асуудлыг Гадаад хэргийн сайд, Хууль зүйн сайд, хоёр сайд ингээд хөнгөлчих асуудал орж ирж байгаа байхгүй юу. 
 
Тэгээд энэ хууль чинь баахан бид визээ цахим хэлбэрт оруулж байна. Олон төрлийн визийн ангиллууд бий болгож байна. Тэгээд дахиад дээрээс нь ингээд энэ виз хөнгөлөх асуудал, визийн шаардлагаас хөнгөлөх асуудлыг хоёрхон сайд шийдчих ийм зохицуулалт орж ирээд байна шүү дээ. Энэ чинь болж байгаа юм уу? Нөхдүүдээ. Болж байгаа юм уу? 
 
Одоо ингээд жил бүхэн, ингээд 10 мянган иргэд ингээд ажиллах хүчний квот гээд л ингээд олгодог. Одоо ингээд Монгол Улс чинь орж ирчхээд байгаа. 
 
Миний хамгийн гол санаа зовоод байгаа асуудал гадаадын иргэдэд тавьж байгаа хяналтын л асуудал байгаад байгаа шүү дээ. Өнөөдөр Салхитын мөнгөний орд гээд л та нар хар л даа. Монгол хүн байтугай  Монголын төр орж чадахгүй уурхай байсан. 
 
Өнөөдөр Эмээлтэд юу болоод байна? Багахангайд юу болоод байна? Налайхад юу болоод байна? Том том хэдэн га-гаар нь хашаа барьчихсан. Монгол хүн байтугай Монголын төрийн хүмүүс оруулдаггүй ийм хашаанууд зөндөө л байдаг шүү дээ. Үйлдвэр гээд авчихсан. 
 
Арван алхмын цаана байгаа энэ зуун айл дээр юу болоод байгаа вэ гэж би асуугаад байгаа шүү дээ. 
 
НӨАТ-ын падан авъя гэхээр НӨАТ-ын падан өгөхгүй гээд хятад хүн өнөөдөр худалдаа хийгээд сууж байна шүү дээ. Монгол хүнийг оруулахгүй Хятад бар, Солонгос бар. Монгол хүнийг оруулдаггүй Хятад, Солонгос ресторанууд. Хаалттай. Ийм зөндөө газрууд ороод ирчихсэн байж байна шүү дээ. Өнөөдөр ажиллаж байна шүү дээ. 
 
Тэгээд энэ асуудлуудаа бид баахан энэ хуулиараа цэгцлээд өгнө, зохицуулаад өгнө гэсэн мөртлөө дахиад эргээд нөгөө визийнх нь шаардлагаас хөнгөлөх тухай асуудал яриад сууж байж болохгүй шүү дээ. 
 
Хангалттай нээж өглөө шүү дээ. Визүүдийн чинь төрлүүдийг,  ангиллуудыг. Тэр бүлэг жуулчдын, хил орчмын жуулчдын гээд нээж өгч байгаа мөртлөө дахиад визийн шаардлагаас чөлөөлөх асуудал яригдана гэхээр чинь мэдэхгүй. Би энэ дээр бол их тийм болгоомжтой хандаж байгаа шүү. Бид жаахан сонор сэрэмжтэй л байх ёстой юм билээ. 
 
Т.Аюурсайхан: Санал хураалт. Дэмжье гэсэн томьёоллоор.
 
Санал хураалтад 63 гишүүн оролцож, 60.3 хувийн саналаар дэмжиглээ. 
 
2.Төслийн 1 дүгээр зүйлийн 11 дэх заалтын 34.2.4 дэх заалтын “гадаадын иргэн бусад этгээдийн эрх, эрх чөлөө, хууль ёсны ашиг сонирхлыг хохироож байгаа тухай иргэн, аж ахуйн нэгж, байгууллагаас иргэний шүүхэд хандан нэхэмжлэл, хүсэлт, гомдол гаргасан бөгөөд” гэснийг, мөн зүйлийн 14 дэх заалтын 401.3 дахь хэсгийн “, эх нотлох баримт бичгийн хадгалалт, хамгаалалтын найдвартай байдлыг” гэснийг, мөн зүйлийн 5 дахь заалтын 11.8, 11.9 дэх хэсгийг тус тус хасах.
 
Санал хураалт.
 
Ц.Мөнх-Оргил гишүүнээр тасаллаа. Ц.Мөнх-Оргил гишүүнд микрофон.
 
Ц.Мөнх-Оргил: Баярлалаа. Сая эхний санал хураалт дээр Л.Энх-Амгалан гишүүний асуусан асуулт, тавьсан санал дээр маш товчхон тодотгол хийхгүй бол буруу ойлголт төрөөд явчих шиг боллоо. 
 
Энэ 9.2.4 маань хувь хүнд тэр виз авах гэж байгаа хувь хүнд хөнгөлөлт олгох, чөлөөлөх тухай асуудал биш шүү. Л.Энх-Амгалан гишүүн ээ. 
 
Энэ нөгөө Японы иргэн, Солонгосын иргэн ч байдаг юм уу, эсвэл Америкийн иргэдийг бүхэлд нь тухайн улсын иргэдийг визээс чөлөөлөх асуудлыг Гадаад хэргийн сайд, Хууль зүйн сайд хоёр хоорондоо ярилцаад одоо Японы иргэдийг бол бизнес чөлөөлье гэдэг саналаа Засгийн газарт оруулах тухай асуудал ярьж байгаа юм. 
 
Түүнээс биш одоо юу гэдэг юм тэр иргэнийг, тэр нөхрийг тэр Доржийг, Долгорыг визээс чөлөөлье гэдэг асуудал биш шүү. Тэрийг тайлбарлаж хэлэх гэсэн юм. 
 
Таны саяын санал зовоод байгаа санаа зовоод байгаа болгоомжтой байх шаардлагын тухай бид 100 хувь санал нэг байгаа. Бид ч гэсэн маш болгоомжтой, анхааралтай, сонор сэрэмжтэй энэ асуудал дээр хандаж байгаа. Баярлалаа. 
 
Т.Аюурсайхан: Санал хураалт.
 
Санал хураалтад 63 гишүүн оролцож, 66.7 хувийн саналаар дэмжигдлээ.
 
3.Төслийн 1 дүгээр зүйлийн 10 дахь заалтын 32.3 дахь хэсэг, 13 дахь заалтын 40.1.7 дахь заалт, мөн зүйлийн 14 дэх заалтын 401.1 дэх хэсгийг доор дурдсанаар тус тус өөрчлөн найруулах:
 
“32.3.Энэ хуулийн 32.1-т заасан гадаадын иргэн оршин суух зөвшөөрөл авах хүсэлтээ тус улсын хил нэвтэрсэн өдрөөс хойш 21 хоногийн дотор гадаад харилцааны асуудал эрхэлсэн төрийн захиргааны төв байгууллагад, энэ хуулийн 32.2-т заасан гадаадын иргэн оршин суух зөвшөөрөл авах хүсэлтээ тус улсын хил нэвтэрсэн өдрөөс хойш 21 хоногийн дотор гадаадын иргэний асуудал эрхэлсэн төрийн захиргааны байгууллагад гаргана.
 
40.1.7.Монгол Улсад цагаачлан оршин суух зөвшөөрөл авсан гадаадын иргэний гарах-орох мэдэгдлийг бүртгэх. Энэхүү мэдэгдлийг гадаадын иргэн орох-гарахаасаа 72 цагаас доошгүй хугацааны өмнө гадаадын иргэний асуудал эрхэлсэн төрийн захиргааны байгууллагад бүртгүүлнэ.
 
401.1.Монгол Улс нь гадаадын иргэний виз, бүртгэл, мэдээллийн нэгдсэн сантай байна. Гадаадын иргэний виз, бүртгэл, мэдээллийн нэгдсэн сан нь төрийн өмч байх бөгөөд улсын хилээр нэвтрэх зорчигчийн бүртгэлийн нэгдсэн сантай холбогдоно.”
 
Санал гаргасан ажлын хэсэг. Ц.Сэргэлэн, Б.Пүрэвдорж гишүүдээр тасаллаа. Л.Энх-Амгалан гишүүнээр тасаллаа. Ц.Сэргэлэн гишүүнд микрофон өгье. 
 
Ц.Сэргэлэн: Дарга аа. Зарчмын зөрүүтэй саналын томьёоллын 3 дахь саналыг хэлэлцэх үед ийм чиглэл өгөхийг хүсэж байна. 
 
Саналын томьёоллын 3 дахь саналын хоёр дахь өгүүлбэрт бичигдсэн төслийн 1 дүгээр зүйлийн 13 дахь заалтын 40.1.7 дахь заалтыг санал хураахгүйгээр эцсийн хэлэлцүүлэгт гүйцээн боловсруулж, хуулийн төслийг холбогдох зүйл, хэсэг, заалттай уялдуулах чиглэлийг өгнө үү гэсэн саналыг ажлын хэсгээс гаргаж байгаа юм. Баярлалаа. 
 
Шаардлагатай гэвэл тайлбар хэлж болно. 
 
Т.Аюурсайхан: Дэмжигдэх юм бол ийм асуудал байж болно. Энэ чинь дотроо хэд хэдэн заалтууд чинь хамтдаа явж байгаа учраас нэгийг нь салгаад санал хураахгүй байж болохгүй л дээ. Гэхдээ дэмжигдэх юм бол тодорхой чиглэл өгч болно. 
 
Б.Пүрэвдорж гишүүнд микрофон өгье. Цахимаар. 
 
Б.Пүрэвдорж: Дарга аа. Би 4 дээр үг хэлнэ. Би 4 дээр гэж бичсэн. Уучлаарай. 
 
Т.Аюурсайхан: Ойлголоо. Лувсанцэрэнгийн Энх-Амгалан гишүүнд микрофон. 
 
Л.Энх-Амгалан: Гадаадын иргэн оршин суух зөвшөөрөл авах хүсэлтээ тус улсын хил нэвтэрсэн өдрөөс хойш 21 хоногийн дотор гадаад харилцааны асуудал эрхэлсэн байгууллагууд байна гээд. 
 
21 хоног гэдэг чинь арай урт юм биш үү? Ямар үндэслэлээр 21 гэж тавьж байгаа юм бэ? Одоо ингээд бид чинь бүгдийг нь онлайн, цахим болголоо. Энэ чинь орж ирээд долоо хоногийн дотор гаднын иргэд чинь хөдөлгөөнөө яаж болдоггүй юм уу? Хүсэлтээ гаргаж болдоггүй юм уу? 21 гэж тавьсан үндэслэл яг юу юм? 
 
Виз авахаас нь өмнө баахан бичиг баримтыг нь бид бүрдүүлээд авчхаж байгаа. Орж ирээд тэгээд дахиад 21 хоног гэдгийг. 21 хоногийн дотор юу хийгээд гарахыг бид мэдэхгүй шүү дээ. Ямар захиалгатай орж ирээд 21 хоногийн дотор ажлаа хийчхээд гарахыг бид үгүйсгэхгүй шүү дээ. Ямар учиртай энэ 21 хоног гэдэг. Энэ үндэслэлээ тайлбарла л даа. 
 
Т.Аюурсайхан: Үг хэлнэ. Тайлбар, асуулт байхгүй. Санал хураалт. Гишүүд ээ. 
 
Санал хураалтад 63 гишүүн оролцож, 61.9 хувийн саналаар дэмжигдлээ. 
 
Сая ажлын хэсгийн ахлагч Ц.Сэргэлэн гишүүний тавьсан асуудал байгаа. 41.7 дээр энэ асуудлыг дараагийн хэлэлцүүлэг дээрээ бусад хууль тогтоомжид нийцүүлэх, хууль доторх зүйл, заалтын уялдааг холбоог хангах, хуулийн үзэл баримтлалд нийцүүлэх чиглэл дээр найруулга дээр дахин анхаарч ажиллахыг чиглэл болгож байна. 
 

4.Төслийн 2 дугаар зүйлийн “28 дугаар зүйлийн 28.1 дэх хэсгийн “гадаадын иргэний эхнэр, нөхөр,” гэсний дараа “хамтран амьдрагч,” гэж,” гэснийг, “, 41 дүгээр зүйлийн 41.7.3 дахь заалтын “албадан гаргах” гэсний дараа “, албадан гаргахаас чөлөөлөх” гэж” гэснийг тус тус хасаж, мөн зүйлийн “37 дугаар зүйлийн гарчгийн” гэсний дараа “, 41 дүгээр зүйлийн 41.7.3 дахь заалтын” гэж нэмэх.
 
Санал гаргасан ажлын хэсэг. Хоёр гишүүнээр үг хэлэхийг тасаллаа. Санал хураалтыг түдгэлзүүлээрэй. Б.Пүрэвдорж гишүүн 4 дээр үг хэлнэ гэж хэлсэн байгаа. Ц.Мөнх-Оргил гишүүн. Хоёр хүнээр тасаллаа. 
 
Б.Пүрэвдорж гишүүн үг хэлье. 
 
Б.Пүрэвдорж: Тэгэхээр энэ албадан гаргахтай холбоотой асуудал байгаа. 
 
Ер нь үе үеийн Монгол Ардын намын Хууль зүйн сайд нар энэ асуудал дээр хариуцлагагүй ажилладаг шүү. Ялангуяа албадан гаргах эрх мэдэл Хууль зүйн сайдад байхад Ц.Нямдорж сайд 2001, 2002, 2003 гурван жил дараалан нэг ч хятад хүн гаргаагүй байдаг юм билээ шүү дээ. 
 
Тэгээд хойшоо Ц.Мөнх-Оргил, С.Бямбацогт, тэгээд Х.Нямбаатарын үед энэ албадан гаргалт маш буурсан. Тийм учраас энэ дээрээ хариуцлагатай байгаарай та бүхэн. 
 
Т.Аюурсайхан: Ц.Мөнх-Оргил гишүүнд микрофон өгье. 
 
Ц.Мөнх-Оргил: 4 дүгээр санал хураалттай холбогдуулаад хэлэхэд энэ оруулж ирж байгаа заалтууд нь зөв. Энэ төрийн байгууллагын албан хаагчдад ийм эрхийг нь олгох нь зөв байгаа юм. 
 
3 дугаар санал хураалт дээр Л.Энх-Амгалан гишүүн сая яахаараа 21 хоног байдаг юм бэ. Их байгаа юм биш үү гэж асуугаад байгаа юм. Л.Энх-Амгалан гишүүн ээ. Ямар хүмүүст 21 хоногийн хугацаа оршин суух зөвшөөрөл, хүсэлт гаргах 21 хоногийн хугацаа өгөөд байгаа юм бэ гэхээр энэ хүн болгонд биш. 
 
Монгол Улсад суугаа гадаад улсын гадаад улсын дипломат төлөөлөгчийн буюу Консулын газар, НҮБ, түүний төрөлжсөн байгууллагуудад ажиллах гэж байгаа дипломатууд. Нэг. 
 
Нөгөөдөх нь төрийн байгууллагын урилгаар ирсэн болон Засгийн газар хоорондын байгууллагад ажиллах гадаадын иргэд. Эд нарт энэ 21 хоногийн хугацаа өгч байгаа юм. 
 
Тэгэхээр энэ бол ном ёсны дагуу журмаараа хийгдэх ёстой ажил. Ийм дипломат төлөөлөгчийн газарт ажиллах гэж байгаа, Элчин сайдын яамдад ажиллах гэж байгаа хүмүүст 21 хоногийн хугацаа өгөх нь зохимжтой. Баярлалаа. 
 
Энэ тайлбар хэлэхгүй бол задгай тавих гээд байгаа юм шиг буруу сэтгэгдэл төрчхөж магадгүй гэж бодоод. 
 
Т.Аюурсайхан: Гишүүд ээ. Санал хураалт явах гэж байна шүү. 
 
Ажлын хэсэг дээр юм тодруулахдаа iPad-аа авч яваарай. Санал хураалт. 
 
Санал хураалтад 64 гишүүн оролцож, 65.6 хувийн саналаар дэмжигдлээ.
 
5.Төслийн 3 дугаар зүйлд доор дурдсан агуулгатай 6, 7 дахь заалт нэмэх.
 
“6/12 дугаар зүйл:
 

12 дугаар зүйл.Цахим виз
 
12.1.Цахим виз нь Олон улсын иргэний нисэхийн тухай Чикагогийн конвенцийн 9 дүгээр хавсралтын холбогдох стандартад нийцсэн байна. 
 
12.2.Цахим виз олгохтой холбогдох харилцааг энэ хуулийн 9.2.1-д заасан журмаар зохицуулна. 

 
7/13 дугаар зүйл:
 
13 дугаар зүйл.Визийн төв
 
13.1.Визийн төв нь визийн мэдүүлэг хүлээн авах, хүлээн авсан визийн мэдүүлгийг виз олгох байгууллагад үнэн зөв, шуурхай дамжуулна.
 
13.2.Монгол Улсын визийн төвийн үйл ажиллагааг олон улс, эсхүл тухайн улсдаа ийм төрлийн үйл ажиллагаа явуулах тусгай зөвшөөрөлтэй хуулийн эдгээдээр гүйцэтгүүлнэ.
 
13.3.Визийн төвийн байршлыг тогтоох, сонгон шалгаруулах, гэрээ байгуулан ажиллах журмыг Засгийн газар батална.”
 
Санал гаргасан ажлын хэсэг. Нямаагийн Энхболд гишүүнээр тасаллаа. Н.Энхболд гишүүн. “Их засаг” танхим.
 
Н.Энхболд: Баярлалаа. Чикагогийн конвецийн 9 дүгээр хавсралтыг холбогдох стандартад нийцсэн байна гээд ийм заалт байна. 
 
Үүнийг энэ Гадаад яаман дээр их олон жил энэ гадаад паспортын асуудал яригдаад шийдэгдэхгүй яваад байгаа. Энэ хугацаанд гарч байсан маргаанууд, чадна, чадахгүй гэж байсан зүйлүүд. Тэр байтугай олон улсын хэмжээнд хоёр улсын хооронд байгуулсан гэрээгээ одоо болтол бид биелүүлэхгүй асуудалд ороод яваад байгаа гээд юмнууд энэ дээр байдаг юм. 
 
Энэ нь стандарттай холбоотой. Тэгэхээр үүнийгээ их нарийн гаргаж авахгүй бол нэг сайд гарч ирээд л өөрсдөө дураараа энэ паспорт дээр ийм юм байх ёстой. Тэр паспорт дээр ийм юм байх ёсгүй гээд. 
 
Би бол үүний цаана их олон тийм янз бүрийн ашиг сонирхлууд хэдэн жил үргэлж явж ирлээ гэж бодож байна. Би Монголын компани байгуулсан гэрээнийхээ дагуу хийж чадахгүй байгаа ажлыг нь мэдээд зовлонг нь олон удаа Засгийн газар дээр ч байхдаа ярьж байсан учраас үүнийг зориуд анхаарч хэлж байгаа юм. 
 
Тэгэхээр үүнийгээ нэг мөсөн өөрсдөө олон янзын тийм санал онол гаргалгүй л тэр конвенцид юу гэж байгаа юм. Тэр шаардлагаа л хангасан байдгаар зохицуулахгүй бол цаашдаа хүн болгон дураараа шаардлага тавиад ингээд ажлаа удаагаад байдаг юмыг болиорой гэж хэлэх гэж байгаа юм. Нэгдүгээрт. 
 
Хоёрт, ажлын хэсгийн гишүүд юм асуугаад, юм хэлээд яваад байх юм. Нэгэнт ажлын хэсэг дээрээ ярьсан юм бол саналаа хураалгаад явахгүй юм. 
 
Энэ чинь асуулт, хариулт байдаггүй гээд та түрүүн хэлсэн байх аа. Санал хэлдэг гээд. Тэгээд л нэг ажлын хэсгийн гишүүн нь асуугаад л, нэг нь үг хэлээд л, нөгөөдөх нь хариулаад л яваад байх юм. Дэгээ баримаар байна. 
 
Т.Аюурсайхан: Ойлголоо. Асуулт хариулт байхгүй. Санал хураалт. 
 
Санал хураалтад 64 гишүүн оролцож, 70.3 хувийн саналаар дэмжигдлээ. 
 

6.Төслийн 3 дугаар зүйлийн 3 дахь заалтын 9.2.1 дэх заалтын “тогтоох, виз олгох харилцааг зохицуулах” гэснийг “болон визийн үйлчилгээний хөлсний хэмжээг тогтоох,” гэж, мөн зүйлийн 8 дахь заалтын 18.1 дэх хэсгийн “120” гэснийг “150” гэж, мөн зүйлийн 10 дахь заалтын 24.4 дэх хэсгийн “буудал, орон байр, сууцаар” гэснийг “орон байраар” гэж тус тус өөрчлөх.
 
Санал гаргасан ажлын хэсэг. Санал хураалт. 
 
Санал хураалтад 64 гишүүн оролцож, 68.8 хувийн саналаар дэмжигдлээ. 
 

7.Төслийн 3 дугаар зүйлийн 6 дахь заалтын 15.1 дэх хэсгийн “виз олгоно.” гэснийг “виз олгоно. Аялал жуулчлалыг дэмжих зорилгоор өдрийн визийг хил дээр олгож болох бөгөөд тухайн виз нь зөвхөн хил орчмын бүлэг жуулчдад хамаарна.” гэж өөрчлөх.
 
Санал гаргасан Улсын Их Хурлын гишүүн Б.Дэлгэрсайхан. Санал хураалт.
 
Санал хураалтад 64 гишүүн оролцож, 68.8 хувийн саналаар дэмжигдлээ. 
 

8.Төслийн 4 дүгээр зүйлийн “заалт, 40 дугаар зүйлийн 40.1.3 дахь” гэснийг хасаж, мөн зүйлийн “нэгдсэн санд оруулна.” гэж,” гэсний дараа “40 дүгээр зүйлийн 40.1.3 дахь заалтын “гадаад улсад суугаа дипломат төлөөлөгчийн газарт” гэснийг “хилийн чанадад суугаа Дипломат төлөөлөгчийн газарт” гэж, мөн зүйлийн” гэж, мөн зүйлийн ““9.2.5.” гэж, мөн зүйлийн” гэсний дараа “9.3.5 дахь заалтын дугаарыг “9.3.6.” гэж, мөн зүйлийн” гэж тус тус нэмж, мөн зүйлийн “эхнэр, нөхөр,” гэснийг хасах.
 
Санал гаргасан ажлын хэсэг. Ц.Сэргэлэн гишүүнээр тасаллаа. Ц.Сэргэлэн гишүүнд микрофон өгье. 
 
Ц.Сэргэлэн: Дарга аа. Санал хураахаас өмнө нэг санал ажлын хэсгээс гаргаж байна. 
 
Энэ 8 дугаар зарчмын зөрүүтэй саналын томьёоллын хамгийн төгсгөлийн өгүүлбэрийн “нэмж, мөн зүйлийн эхнэр, нөхөр” гэснийг хасах ийм санал оруулж байгаа юм. 
 
Тэгээд ердөө шууд “9.3.6 гэж, мөн зүйлийн гэж тус тус” гээд хамгийн төгсгөлд “нэмэх” гэсэн үг нэмээд тэгээд болоо. Ийм санал томьёоллоор санал хурааж өгнө үү гэсэн санал гаргаж байна. 
 
Т.Аюурсайхан: Санал хураалт. 
 
Санал хураалтад 64 гишүүн оролцож, 65.6 хувийн саналаар дэмжигдлээ. 
 

9.Төслийн 6 дугаар зүйлийн “12, 13,” гэснийг хасах.
 
Санал гаргасан ажлын хэсэг. Санал хураалт. 
 
Санал хураалтад 64 гишүүн оролцож, 64.1 хувийн саналаар дэмжигдлээ. 
 

10.Төслийн 7 дугаар зүйлийн “2021 оны 01 дүгээр сарын” гэснийг “2021 оны 03 дугаар сарын” гэж өөрчлөх.
 
Санал гаргасан Улсын Их Хурлын гишүүн Х.Нямбаатар. Санал хураалт. 
 
Санал хураалтад 64 гишүүн оролцож, 65.6 хувийн саналаар дэмжигдлээ. 
 
11.Саналын томьёоллын 5 дахь санал дэмжигдсэнтэй холбоотойгоор төслийн 7 дугаар зүйлийн “10 дахь заалтын” гэснийг “12 дахь заалтын” гэж өөрчлөх. 
 
Санал гаргасан ажлын хэсэг. Санал хураалт.
 
Санал хураалтад 64 гишүүн оролцож, 67.2 хувийн саналаар дэмжигдлээ. 
 
Хоёр.Хууль зүйн байнгын хорооны дэмжээгүй санал.
 
1.Төслийн 3 дугаар зүйлийн 4 дэх заалтыг хасах.
 
Санал гаргасан ажлын хэсэг. Санал хураалт. 
 
64 гишүүн оролцож, 67.2 хувийн саналаар дэмжигдэж байна.
 
Ажлын хэсгийн санал дэмжигдээгүй явж байна. Ажлын хэсэг дээр дараагийн хэлэлцүүлгийн шатан дээр чиглэл өгөхгүй бол. 
 
Энэ визийн асуудал эрхэлсэн хүнийг гадаадад суугаа Монгол Улсын дипломат төлөөлөгчдийн газруудад Хууль зүйн яамны саналаар томилох зохицуулалтыг оруулж байгаа. 
 
Үндсэн чиг үүрэг нь Гадаад харилцааны яам гүйцэтгэж байгаа шүү дээ. Үүнийг. Мэдээж энэ асуудлуудыг хариуцлагажуулах шаардлагатай. Хяналт тавих шаардлагатай. Тэр олноор нь, 200, 300 хүнээр хяналтгүйгээр виз олгодог энэ асуудлыг хянаж хариуцлагажуулах шаардлагатай. Ажил хариуцаж байгаа хүмүүс ажлаа хариуцах хэрэгтэй. Тэгэхгүй ажлын ачааллаа даахгүй байна гээд ганц нэг газар асуудал үүссэний төлөө бүх нийтээр энэ зарчим, тогтолцоог алдагдуулах юм орж ирж байна. 
 
Яах вэ, энэ хууль зүйн асуудал эрхэлсэн атташе байвал бас байж болох юм. Тийм ээ. Энэ чинь өргөн баригдсан төсөл дээрээ байгаа шүү дээ. Гэхдээ шууд визийн асуудал гэдэг дээр энэ бусад хууль тогтоомж, энэ явж байгаа тогтолцоогоо бодолцож ажлын хэсэг энэ дээр бас анхаараарай. Яамд энэ ажил үүргээ хуваариа тодорхой хэмжээгээр бас булаацалдсан, эрх мэдлээ булаацалдсан ч гэдэг юм уу, төсөл мөнгөө булаацалддаг ийм асуудлууд өмнө нь гарч байсан. Энэ тийм байх гэж найдаж байна. Тэгэхдээ энэ дээр бас анхаарахгүй бол болохгүй асуудал байна шүү. 
 
Найруулгын шинжтэй саналын томьёолол. 
 
1.Төслийн 1 дүгээр зүйлийн 2 дахь заалтын 9.2.4 дэх заалтын “харилцааны асуудал” гэснийг “харилцааны” гэж, 12 дахь заалтын 37.9 дэх хэсгийн “болон” гэснийг “, эсхүл” гэж, мөн заалтын 37.10 дахь хэсгийн “зохицуулалтыг” гэснийг “асуудлыг” гэж, 3 дугаар зүйлийн 10 дахь заалтын 24.5 дахь хэсгийн “олгохтой холбоотой” гэснийг “олгох” гэж, мөн зүйлийн 11 дэх заалтын 40.1.4 дэх заалтын “найдвартай” гэснийг “аюулгүй” гэж, 7 дугаар зүйлийн “24.1-ийг” гэснийг “24.1 дэх хэсгийг” гэж тус тус өөрчилж, 1 дүгээр зүйлийн 12 дахь заалтын 37.9 дэх хэсгийн “тохиолдолд” гэсний дараа “гадаадын иргэний” гэж нэмж, 1 дүгээр зүйлийн 14 дэх заалтын 401.5 дахь хэсгийн “талаарх” гэснийг, 3 дугаар зүйлийн 10 дахь заалтын 24.2 дахь хэсгийн “өгч” гэснийг тус тус хасах.
Санал гаргасан ажлын хэсэг. Хууль зүйн байнгын хороо дэмжсэн санал. Санал хураалт. 
 
Санал хураалтад 64 гишүүн оролцож, 65.6 хувийн саналаар дэмжигдлээ. 
 

Гадаадын иргэний эрх зүйн байдлын тухай хуульд нэмэлт, өөрчлөлт оруулалт тухай хуулийн төслийн хамт өргөн мэдүүлсэн бусад хуулийн төслийн талаарх зарчмын зөрүүтэй саналын томьёолол. 
 
Хууль зүйн байнгын хорооны дэмжсэн санал. 
 
Нэг.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл:
 

1.Төслийн 1 дүгээр зүйлийн 1 дэх заалтын 6.4 дэх хэсгийг доор дурдсанаар өөрчлөн найруулах:
 

“6.4.Монгол Улсаас хилийн чанадад суугаа Дипломат төлөөлөгчийн газраас үзүүлэх энэ хуулийн 5.1.3, 5.1.4, 5.1.5, 10.6-д заасан тэмдэгтийн хураамж, визийн үйлчилгээний хөлсний хэмжээг тус тус Засгийн газар тогтооно. Тэмдэгтийн хураамжийн хэмжээг тогтоохдоо гадаад улстай харилцан адил байх зарчмыг баримтлах бөгөөд уг хэмжээг гадаад валютаар тогтоож болно.”
 
Санал гаргасан ажлын хэсэг.
 
Санал хураалтад 64 гишүүн оролцож, 70.3 хувийн саналаар дэмжигдлээ. 
 

2.Төслийн 1 дүгээр зүйлийн 2 дахь заалтын 10.6.30 дахь заалтыг доор дурдсанаар өөрчлөн найруулах:
 


“10.6.30.гадаадын иргэний бүх төрлийн виз, визийн болон оршин суух зөвшөөрөл олгох талаарх хүсэлтийг хянах үйлчилгээний хураамж авахгүй бөгөөд дээрх үйлчилгээг татгалзсан тохиолдолд тэмдэгтийн хураамжийг буцаахгүй.”
 
Санал гаргасан Улсын Их Хурлын гишүүн Б.Пүрэвдорж. Б.Пүрэвдорж гишүүнээр үг тасаллаа. Б.Пүрэвдорж гишүүнд микрофон өгье. 
 
Б.Пүрэвдорж: Тэгэхээр энэ дээр ганцхан. 
 
“Дээрх үйлчилгээ” гэхээр энэ хуулийн хэл томьёонд бас болохгүй байна гэж Байнгын хорооны ажлын албанаас зөвлөгөө өгсөн. Тэгээд үүний дагуу “дээрх үйлчилгээ” гэдгийг зүгээр 10.6.1-ээс 10.6.29 гээд яг тэр тодорхой заалтыг нь заая гэж байгаа. Тэгээд би бүтнээр нь уншиж өгье. 
 
Гадаадын иргэдийн бүх төрлийн виз, визийн оршин суух зөвшөөрөл олгох талаарх хүсэлтийг хянан энэ хуулийн 10.6.1-ээс 10.6.29 дэх заалтад заасан үйлчилгээг татгалзсан тохиолдолд тэмдэгтийн хураамжийг буцаан олгохгүй гэсэн ийм томьёоллоор санал хураалгаж өгөөч. 
 
Яагаад гэвэл энэ “дээрх үйлчилгээ” гэж хууль дээр орж болохгүй гэж зөвлөсөн. Баярлалаа. 
 
Т.Аюурсайхан: Санал хураалт. 
 
Санал хураалтад 64 гишүүн оролцож, 70.3 хувийн саналаар дэмжигдлээ. 
 
Хоёр.Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл:
 
1.Төслийн 1 дүгээр зүйлийн “10 дахь заалт буюу 24.1-д” гэснийг “12 дахь заалтын 24.1 дэх хэсэгт” гэж өөрчлөх.
 
Санал гаргасан ажлын хэсэг. Санал хураалт. 
 
Санал хураалтад 64 гишүүн оролцож, 75.0 хувийн саналаар дэмжигдлээ. 
 
Найруулгын шинжтэй саналын томьёолол. 
 
1.Иргэний нисэхийн тухай хуульд нэмэлт оруулах тухай хуулийн төслийн 1 дүгээр зүйлийн 30.4 дэх хэсгийн “зорчигчдын” гэснийг “зорчигчийн” гэж өөрчлөх.
 
Санал гаргасан ажлын хэсэг. Санал хураалт. 
 
64 гишүүн санал хураалтад оролцож, 70.3 хувийн саналаар дэмжигдлээ. 
 
Зарчмын зөрүүтэй саналын томьёоллоор санал хурааж дууслаа. 
 
Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлж байна. 
 
Ажлын хэсэгт баярлалаа. 
 
Дараагийн асуудалд орохоосоо өмнө Улсын Их Хурлын гишүүн Ш.Адьшаагийн зүгээс горимын санал гаргасныг хуралдааны эхэнд танилцуулсан. Санал хураалгахынхаа өмнө биечлэн горимын саналаа танилцуулъя гэдэг хүсэлт тавьсан учраас Ш.Адьшаа гишүүнд микрофон өгье. 
 
Ш.Адьшаа: Улсын Их Хурлын дарга, эрхэм гишүүд ээ, 
 
2019 онд Монгол Улсын Үндсэн хуульд оруулсан өөрчлөлтийн дагуу Шүүхийн тухай хуулийн шинэчилсэн найруулгыг Монгол Улсын Засгийн газраас өргөн мэдүүлсэн. 
 
Монгол Улсын Ерөнхийлөгч Шүүхийн тухай хуулиа татан авсан юм. 
 
Уг хуулийн төслийг Монгол Улсын Их Хурлаар хэлэлцүүлэхэд бэлтгэх, санал, дүгнэлт боловсруулах ажлын хэсэг дээр хуулийн төслийн 60 орчим хувьд нь ямар нэгэн байдлаар өөрчлөлт оруулж, анх өргөн мэдүүлсэн хуулийн үзэл баримтлал нь өөрчлөгдсөн гэж үзэж байгаа юм. 
 
Шүүхийн тухай хуулийн төслийг Байнгын хороо болон Улсын Их Хурлын чуулганаар хэлэлцүүлэхээс өмнө Улсын Их Хурлын нийт гишүүд хуулийн төслийн талаар бүрэн ойлголт өгөх, олон нийт, эрдэмтэн судлаач, хуульч, өмгөөлөгчдийн төлөөлөл, шүүх, прокурор, иргэний нийгмийн байгууллагууд, улс төрийн намын төлөөлөл бүхий олон талын оролцоотойгоор Хууль зүйн байнгын хороо хэлэлцүүлэг хийх шаардлагатай байна гэж үзэж Монгол Улсын Их Хурлын тухай хуулийн 3 дугаар зүйлийн 4-д заасан Улсын Их Хурлын үйл ажиллагаа нь Үндсэн хуулийн 1 дүгээр зүйлийн 2 дахь заалтад зарчимд нийцсэн бие даасан, нээлттэй, ил тод байх, цөөнхийн саналыг хүндэтгэн асуудлыг олон талт үзэл бодлын үүднээс чөлөөтэй хэлэлцэж олонхын саналаар шийдвэрлэх зарчимд үндэслэнэ гэж заасан байгаа. 
 
Улсын Их Хурлын тухай хуульд зааснаар Улсын Их Хурлын гишүүн хэлэлцэж байгаа асуудалтай холбогдуулан асуулт асуух, байр суурь илэрхийлэх, санал гаргах, санал хураалгах бүрэн эрхтэй гэж заасан билээ. 
 
Шүүхийн тухай энэ хуулийн зарчмын зөрүүтэй саналыг олон нийтийн хэлэлцүүлэг хийх тухай саналыг дэмжиж өгөхийг хүсье. 
 
Анхаарал тавьсанд баярлалаа. 
 
Т.Аюурсайхан: Улсын Их Хурлын чуулганы хуралдааны дэгийн тухай хуулиар 13.5 дээр энэ хэлэлцэх асуудалтай холбоотой гишүүнээс ирүүлсэн горимын саналыг танилцуулж, хуралдаанд оролцсон гишүүдийн олонхын саналаар шийдвэрлэнэ. 
 
Энэ талаар хэлэлцүүлэг явуулахгүй. Өөрөөр хэлбэл асуулт, хариулт байхгүй. 
 
Дэгийн хуулийн 37.1-ээр мөн олон нийтийн санал хэлэлцүүлэг явуулах ийм горимын санал гарч байгаа учраас үүнийг нь нэгдсэн хуралдаанаар шийдвэр гарах ёстой. Энэ бол санал хурааж шийдэхээр ийм зохицуулалттай байгаа учраас санал хураалтыг явуулна. 
 
Ш.Адьшаа гишүүний гаргасан горимын саналыг дэмжиж, Шүүхийн хууль, холбогдох бусад хуулиудын хэлэлцүүлгийг хойшлуулж, чуулганы хэлэлцүүлгийг хойшлуулж. Тийм ээ. Сая өөрөө томьёолсон шүү дээ. Энэ асуудлыг, горимын саналыг нь дэмжье гэсэн горимын саналаар санал хураалт явуулъя. Санал хураалт. 
 
Санал хураалтад 64 гишүүн оролцож, 18 гишүүн дэмжиж, 28.1 хувийн саналаар Ш.Адьшаа гишүүний горимын санал дэмжигдсэнгүй. 
 
Дараагийн асуудалдаа оръё. 
 
Дараагийн асуудалд орохын тулд гишүүд түрүүн зарлалын мэдээллийг өгсөн байгаа. 
 
Байнгын хорооноос асуудал хаалттай горимоор хэлэлцэгдэж санал, дүгнэлт гарсан. Үүнийг хаалттай горимоор хэлэлцэхээр байгаа. 
 
Тийм учраас цахимаар үргэлжлүүлж оролцож байгаа гишүүд цахимаар оролцох боломжгүй. Танхимдаа оролцож, ирцдээ орохыг хүсье. Мөн санал хураалт iPad төхөөрөмжөөр явагдах боломжгүй. Сүлжээ унаж байгаа учраас гар өргөж санал хураана. Дэгийн хуульд зохицуулсан байгаа. 
 
Танхимуудад гишүүд цуглаарай. Танхимуудад санал хураалтын дүнг танилцуулах гишүүдийн нэрсийг дуулгая. 
 
“Их хуралдай” танхимаас Дуламдоржийн Тогтохсүрэн гишүүн. 
 
“Жанжин Д.Сүхбаатар” танхимаас Хүрэлбаатарын Булгантуяа гишүүн. 
 
“Их Эзэн Чингис хаан” танхимаас Сайнбуянгийн Амарсайхан гишүүн. 
 
“Үндсэн хууль” танхимаас Жамъянхорлоогийн Сүхбаатар гишүүн. 
 
“Их засаг” танхимаас Төмөртогоогийн Энхтүвшин гишүүн нар танхимуудаас санал хураалтын дүнг гишүүдийг гар өргүүлж нэгдсэн хуралдааны чуулганд танилцуулна. 
 
Өөрөөр хэлбэл танхимуудын ахлагчаар ажиллаж байна. Танхимуудад санал хураалтын дүнг танилцуулах гишүүд маань байраа эзэлж бэлэн байдалд оруулъя. 
 
Дараагийн асуудлаа танилцуулъя. Зэвсэгт хүчний тухай хуульд нэмэлт оруулах тухай хуулийн төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг хэлэлцэнэ. 
 
Чуулганы нэгдсэн хуралдааныг хаалттай горимд шилжүүлье. 
 
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 
ШИНЖЭЭЧ

